
1 ᐱᓕᕆᐊᒧᑦ ᓇᓗᓇᐃᔭᖅᓯᒪᓂᖏᑦ 

ᓄᓘᔮᓂᑦ ᐱᓕᕆᐊᑦ ᐊᐅᓚᓂᖃᖅᑐᖅ ᓴᕕᕋᔭᒃᓴᕐᓂᑦ ᐅᔭᕋᖕᓂᐊᕐᕕᒃ ᐅᐊᓐᓇᖓᓂ ᕿᑭᖅᑖᓗᒃ, ᕿᑭᖅᑕᓂ ᓄᓇᕗᑦᒥ, ᑲᓇᑕᒥ ᐅᑭᐅᑕᖅᑐᒥᑦ ᐹᕙᓐᓛᓐ 
ᐅᔭᕋᖕᓂᐊᕐᕕᒃ ᑯᐊᐳᕇᓴᓐ (ᐹᕙᓐᓛᓐ) ᓇᖕᒥᓂᖃᖅᑐᖅ ᐊᒻᒪ ᐊᐅᓚᑦᑎᔪᖅ ᐱᓕᕆᐊᒥᑦ. ᐹᕙᓐᓛᓐ ᐱᓕᕆᒋᐊᓐᖓᖅᓯᒪᔭᖏᑦ ᐅᔭᕋᖕᓂᐊᕐᓂᖅ ᓴᕕᕋᔭᒃᓴᕐᓂᑦ 
ᐅᔭᕋᖕᓂᐊᖅᑕᒥ 1 ᐅᔭᕋᖕᓂᐊᕐᓂᖃᖅᖢᑎᒃ 18 ᒥᓕᐊᓐ ᑕᓐᔅ ᐊᕐᒍᑕᑦ (Mt/a) ᐊᒻᒪ ᓴᓇᔭᐅᓂᖓ ᓄᓇᓯᐅᑎᑯᑖᒧ ᐊᖅᑯᑎ ᓂᐅᕐᕈᑎᐅᓗᑎ 
ᐅᔭᕋᓐᓂᐊᖅᑕᐅᓯᒪᔪᓄᑦ ᕿᓐᖑᐊᓄᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᑐᓂᓯᓚᐅᖅᑐᑦ ᐱᓕᕆᐊᒧᑦ ᓇᓗᓇᐃᒃᑯᑕᒥᑦ No. 005 ᑖᔅᓱᒧᖓ 
ᐱᓕᕆᐊᒧᑦ ᑎᓯᐱᕆ 28, 2012.  

2013-2014−ᒥᑦ, ᐹᕙᓐᓛᓐ ᓴᓇᓚᐅᖅᑐᑦ ᐃᓚᕈᑕᖓᓂᑦ ᑭᖑᓪᓕᖅᐹᒧᑦ ᐊᕙᑎᓕᕆᓂᕐᒧᑦ ᐊᒃᑐᖅᑕᐅᔪᓄᑦ ᐅᓂᒃᑳᑦ (FEIS) ᐱᓕᕆᐊᒧᑦ ᐊᒻᒪ ᐱᓕᕆᐊᒧᑦ 
ᓇᓗᓇᐃᒃᑯᑕᖅ ᐋᖅᑭᒋᐊᖅᑕᐅᓚᐅᖅᑐᖅ ᐱᖃᓯᐅᔾᔨᓗᓂ ᐅᔭᕋᖕᓂᐊᑲᓐᓂᕐᓂᕐᒥᑦ 4.2 Mtpa ᐅᔭᕋᖕᓂᐊᕋᒃᓴᓂᑦ, ᓄᓇᓯᐅᑎᒃᑰᖅᑎᑕᐅᓂᖏᑦ ᑕᐃᒪᓐᓇ 
ᐊᖏᓂᖏᑦ ᒫᓐᓇᐅᔪᒥᑦ ᐊᑐᕆᐊᖓᓂᑦ (ᐅᓯᔭᐅᔪᓄᑦ ᐊᑐᕆᐊᖅ) ᐅᐊᖕᓇᖓᓄᑦ ᑐᓚᒃᑕᕐᕕᖕᒧᑦ ᕿᙳᐊᓂ. ᑲᑎᖢᒋᑦ ᐊᖏᖅᑕᐅᓯᒪᔪᑦ 
ᐅᔭᕋᖕᓂᐊᖅᑕᐅᔪᓐᓇᖅᑐᑦ ᖁᕝᕙᕆᐊᖅᑕᐅᓚᐅᖅᑐᖅ 22.2 Mtpa (4.2 Mtpa ᐊᑐᕆᐊᒃᑰᖅᑎᑕᐅᔪᑦ ᕿᓐᖑᐊᓄᑦ, ᐊᒻᒪ 18 Mtpa ᓄᓇᓯᐅᑎᑯᑖᒃᑯᑦ 
ᐊᖅᑯᑎᖓᒍᑦ ᐃᒃᐱᑭᑦᑐᖅᔪᐊᕐᒥ ᑐᓚᑦᑕᕐᕕᒃ). ᑖᓐᓇ ᐃᓱᒪᒋᔭᐅᓕᖅᑐᖅ ᐊᖏᖅᑕᐅᓯᓪᓗᓂ ᐱᓕᕆᐊᖅ. 18 Mtpa ᐃᒃᐱᑭᑦᑐᖅᔪᐊᕐᒥ ᓄᓇᓯᐅᑎᑯᑖᓄᑦ 
ᐊᑐᕆᐊᖓᓄᑦ ᐱᓕᕆᐊᖅ ᓱᓕ ᓴᓇᔭᐅᓚᐅᖅᓯᒪᖏᑦᑐᖅ, ᑭᓯᐊᓂᓕ 4.2 Mtpa ᐅᔭᕋᖕᓂᐊᖅᑕᐅᓯᒪᔪᑦ ᒫᓐᓇᐅᔪᒥᑦ ᐃᖏᕐᕋᓯᑎᑕᐅᕙᓪᓕᐊᔪᖅ ᐅᐊᓐᓇᖓᓄᑦ 
ᐊᑐᕆᐊᒃᑯᑦ ᕿᓐᖑᐊᓄᑦ. 

ᐃᓚᒍᑕᖓ FEIS−ᒧᑦ ᐃᓚᒋᔭᖓ 
ᖃᐅᔨᓴᓂᕐᒧᑦ ᐱᕙᓪᓕᐊᓂᖓ 
ᓴᖅᑭᖅᑎᑕᐅᔪᖅ ᐱᓕᕆᐊᒧᑦ 
ᓄᓇᕘᑕᕈᑎᓂ. ᑕᕝᕙᓂ 
ᐊᕙᑎᓕᕆᓂᕐᒧᑦ 
ᖃᐅᔨᓴᖅᐸᓪᓕᐊᓂᕐᒧᑦ, 
ᐊᕙᑎᓕᕆᓂᕐᒧ ᖃᐅᔨᓴᕐᓃᑦ 
ᐱᓕᕆᕙᓪᓕᐊᑎᓪᓗᒋ ᑲᒪᒋᓂᕐᒥ, 
ᓲᕐᓗ ᓄᓘᔮᓂᑦ ᐱᓕᕆᐊᖅ, 
ᓇᓗᓇᐃᔭᐃᔪᖅ ᐊᕙᑎᖓᓂᑦ ᐊᒻᒪ 
ᐱᕙᓪᓕᐊᑎᑕᐅᔪᒪᔪᖅ. 
ᐊᑦᑐᖅᑕᐅᔪᓐᓇᖅᑐᑦ 
ᒥᒃᓴᐅᓴᒃᑕᐅᓕᖅᖢᑎᑦ ᐊᒻᒪ 
ᓱᕋᐃᑦᑕᐃᓕᒪᓂᕐᒧᑦ 
ᐸᕐᓇᐅᑎᓕᐅᖅᖢᑎᑦ. ᐊᖏᓂᖓ 
ᖃᓄᐃᓐᓂᕆᔭᖓᓄᑦ ᐅᕝᕙᓘᓐᓃᑦ 
ᐊᖏᔪᒥᑦ ᐊᒥᐊᒃᑯᒥᓂᖃᖅᑐᑦ 
(ᐊᒃᑐᖅᑕᐅᔪᑦ ᐊᒥᐊᒃᑯᖏᑦ 
ᐱᓗᐊᕐᔭᐃᖅᓯᒪᑎᑦᑎᓚᐅᖅᑎᓪᓗᒋᑦ), 
ᖃᐅᔨᓴᖅᑕᐅᔪᑦ ᑐᓐᖓᓂᖃᖅᑐᑎ 
ᓴᖅᑭᖅᑎᑕᐅᓯᒪᔪᓂᑦ ᐊᒻᒪ 
ᖃᐅᔨᒪᓂᖃᖅᑐᓄᑦ ᐃᓱᒪᒋᔭᐅᔪᓄᑦ. 

ᕕᕝᕗᐊᕆ 3, 2017, ᐹᕙᓐᓛᓐ 
ᑐᓂᓯᓚᐅᖅᑐᑦ ᐱᓕᕆᐊᑉ 
ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎ 
ᐊᖏᖅᑕᐅᓂᖓᓄᑦ ᕿᒥᕐᕈᔭᐅᓂᖓ 
ᓄᓇᕗᑦᒥ ᐸᕐᓇᐃᔨᒃᑯᓐᓄᑦ. 
ᐋᖅᑭᒋᐊᖅᑕᐅᓂᖓ 
(ᐋᖅᑭᒋᐊᖅᑕᐅᓂᖓ 3) ᕿᑭᖅᑖᓘᑉ 
ᐅᐊᖕᓇᖓᓄᑦ ᓄᓇᐃᑦ 
ᐊᑐᖅᑕᐅᓂᖏᓐᓄᑦ ᐸᕐᓇᐅᑏᑦ 
ᑐᓂᔭᐅᓚᐅᖅᑐᖅ ᐅᑭᐅᑕᖅᑐᒥ 
ᐃᖏᕐᕋᕕᖏᑎᒍᑦ ᒫᔾᔨ 18, 2018. 
ᑖᓐᓇ ᐊᖅᑯᑎᒋᔭᐅᔪᖅ 
ᐱᖃᓯᐅᔾᔨᔪᖅ 10 km ᐃᖏᕋᕝᕕᒃ 

ᐱᖃᓯᐅᔾᔨᔪᖅ ᐅᓯᔭᐅᔪᓄᑦ ᐊᑐᕆᐊᖅ ᐊᒻᒪ ᐅᐊᖕᓇᖓᓂ ᓄᓇᓯᐅᑎᑯᑖᓄᑦ ᐊᖅᑯᑎ, ᐊᒻᒪ ᐃᒪᒃᑯᑦ ᐅᒥᐊᕐᔪᐊᑰᖅᑎᑦᑎᓂᕐᒧᑦ ᐊᖅᑯᑎᖓ, “ᓄᓘᔮᓂᑦ 
ᐃᖏᕋᕕᖓ”.  

ᐃᐳᕈ 23, ᐹᕙᓐᓛᓐ ᑐᓂᓯᓚᐅᖅᑐᑦ ᑐᒃᓯᕋᐅᒻᒥᑦ NPC−ᑯᓐᓄᑦ ᐊᐃᑉᐸᖓᓂ ᐋᖅᑭᒋᐊᖅᑕᐅᔪᒥᑦ ᐱᓕᕆᐊᒧᑦ ᓇᓗᓇᐃᒃᑯᑕᒧᑦ No.005 ᕿᓚᒥᐅᔪᒧᑦ 
ᖁᕝᕙᕆᐊᖅᑕᐅᓗᑎ ᐅᔭᕋᖕᓂᐊᕐᓂᐅᔪᖅ ᐊᒻᒪ ᐊᐅᓪᓚᖅᑎᑕᐅᓂᖏᓐᓄᑦ ᐅᔭᕋᖕᓂᐊᖅᑕᐅᓯᒪᔪᑦ ᐊᑐᕆᐊᒃᑯᑦ ᕿᓐᖑᐊᑎᒍᑦ ᒫᓐᓇᐅᔪᒥᑦ 4.2 (Mtpa) ᒥᓕᐊᓐ 
ᑕᓐᓂᒃ ᐊᕐᕌᒍᑕᒫ ᑎᑭᖦᖢᒍ 6.0 Mtpa. ᒫᓐᓇᐅᔪᒥᑦ ᑎᑎᕋᖅᓯᒪᔪᑦ ᑐᒃᓯᕋᐅᑎᐅᔪᖅ ᐱᖓᔪᐊᓂ ᐋᖅᑭᒋᐊᖅᑕᐅᓂᖓᓄᑦ (ᐱᓕᕆᐊᑦ ᒪᕐᕉᖑᓕᖅᑐ ᑐᒃᓯᕋᐅᑦ). 
ᑖᓐᓇ ᐱᖃᓯᐅᔾᔨᔪᖅ ᖁᕝᕙᕆᐊᖅᑕᐅᓗᑎ ᐊᖏᓂᖏᑦ ᐅᒥᐊᕐᔪᐊᒃᑰᖅᑎᑕᐅᔪᑦ ᕿᙳᐊᓂᑦ ᑎᑭᓯᒪᔪᓂᑦ 12 Mtpa, ᓴᓇᔭᐅᓂᖓᒍᑦ ᓄᓇᓯᐅᑎᑯᑖᓄᑦ ᐊᖅᑯᑏᑦ 
ᓇᓕᒧᓐᓂᖃᖅᑐᑦ ᒫᓐᓇᐅᔪᒥᑦ ᐅᓯᖃᑦᑕᖅᑐᓄᑦ ᐊᑐᕆᐊᒧᑦ (ᑕᐃᔭᐅᔪᖅ ᐅᐊᖕᓇᖓᓂ ᓄᓇᓯᐅᑎᑯᑖᓄᑦ ᐊᖅᑯᑎ). ᑲᑎᒪᓕᒫᖅᑐᒋᑦ ᐅᔭᕋᖕᓂᐊᖅᑕᐅᔪᑦ 
ᖁᕝᕙᕆᐊᕐᓂᐊᖅᑐᑦ 22.2 Mtpa ᑎᑭᓪᓗᒍ 30 Mtpa, 12 Mtpa ᓄᓇᓯᐅᑎᑯᑖᓄᑦ ᐊᖅᑯᑎᖓᒎᖅᑕᐅᔪᑦ ᕿᓐᖑᐊᓄᑦ ᐊᒻᒪ 18 Mtpa ᐊᐅᓪᓚᖅᑎᑕᐅᔪᑦ 
ᓂᒡᒋᖓᒍᑦ ᓄᓇᓯᐅᑎᑯᑖᓄᑦ ᐊᖅᑯᑎ ᐃᒃᐱᑭᑦᑐᕐᔪᐊᕐᒧᑦ ᑐᓚᑦᑕᕐᕕᖕᒧᑦ. 

ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎ ᓴᓇᓯᒪᔪᖅ ᖃᐅᔨᓴᕐᓂᐅᓯᒪᔪᓂᑦ ᐊᒻᒪ ᖃᐅᔨᓴᐃᓂᕐᒥᑦ 2011−ᒥᓂᑦ ᐊᖏᓂᖅᓴᒧᑦ ᐊᖏᖅᑕᐅᓯᒪᔪᒧᑦ ᐱᓕᕆᐊᒧᒃ ᐊᒻᒪ 
ᑕᐃᒪᐃᓐᓂᖃᖅᑐᖅ ᐊᒃᑐᐊᓂᖃᖅᑐᓂ FEIS ᐊᒻᒪ ᐃᓚᕈᑕᐅᖃᑦᑕᖅᓯᒪᔪᓂᑦ.  

1.1 ᑐᒃᓯᕋᐅᑎᓕᐅᖅᑐᖅ 
ᐹᕙᓐᓛᓐ ᓇᖕᒥᓂᕆᔭᐅᔪᖅ ᓄᓇᕗᑦᒥ ᐅᔭᕋᖕᓂᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᑎᒥᖓᑦ ᐊᒻᒪ Arcelor Mittal. ᓄᓇᕗᑦᒥ ᐅᔭᕋᖕᓂᐊᕐᓂᕐᒧᑦ 
ᓇᖕᒥᓂᖃᕐᓂᓴᐅᓪᓗᓂ ᑎᒥᐅᔪᒥᑦ, ᒪᕐᕉᒃ ᑎᒥᐅᔫᒃ ᑲᑎᓐᖓᔪᓂᑦ ᐊᐅᓚᓂᖏᓐᓄᑦ ᐱᔪᓐᓇᐅᑎᖃᖅᑐᑦ. ᐹᕙᓐᓛᓐ ᓂᐊᖁᖃᕐᕕᖓ ᐆᒃᕕᐅᓪ, ᐋᓐᑎᐅᕆᔪᒦᑦᑐᖅ, 
ᑲᓇᑕ. ᐃᓚᒋᓪᓗᓂᒋᑦ ᑎᑎᕋᕐᕕᖓ, ᐹᕙᓐᓛᓐ ᒪᑭᒪᑎᑦᑎᔪᑦ ᐊᕐᕌᒍᓕᒫᒥᑦ ᕿᙳᐊᓂ, ᓄᓘᔮᓂᑦ ᐊᒪ ᓄᓇᓕᖕᒥ ᖃᐅᔨᒋᐊᕐᕖᑦ ᑎᑎᕋᕐᕕᖏᑦ ᐃᖃᓗᖕᓂ, 
ᐃᒡᓗᓕᒃ, ᒥᑦᑎᒪᑕᓕᒃ, ᓴᓂᕋᔭᒃ, ᑲᖏᖅᑐᒑᐱᒃ, ᐊᒻᒪ ᐃᒃᐱᐊᕐᔪᒃ. ArcelorMittal ᐃᓚᒋᔭᐅᔪᖅ ᑲᓇᑕᒥ ᓱᓇᒃᑯᑖᖃᖅᑎᑦᑎᔨᐅᓪᓗᓂ ᐅᔭᕋᖕᓂᐊᖅᑕᐅᓯᒪᔪᓂᑦ 
ᓴᕕᕋᔭᒃᓴᓂᑦ ᓂᐅᕐᕈᑕᐅᔪᓂᑦ ᓯᓚᕐᔪᐊᕐᒧᑦ. ᐃᓕᓴᕆᔭᐅᓯᒪᔪᖅ ᐱᐅᔫᑕᐅᓂᖏᓐᓄᑦ ᐅᔭᕋᖕᓂᐊᖅᑕᐅᓯᒪᔪᑦ, ᐊᔪᖏᓐᓂᖏᓐᓄᑦ ᐃᖅᑲᓇᐃᔭᖅᑏᑦ ᐊᒻᒪ 
ᓯᕗᓕᖅᑎᐅᓂᕐᒧᑦ ᐅᔭᕋᖕᓂᐊᕐᓂᕐᒧᑦ, ArcelorMittal ᐃᓚᒋᔭᐅᔪᖅ ᓯᓚᕐᔪᐊᒥᑦ ᐊᖏᓛᖑᓪᓗᓂ ᓴᕕᕋᔭᓕᕆᓂᕐᒧᑦ ᑎᒥᐅᔪᓂᑦ, ᐊᐅᓚᓂᖃᖅᑐᑦ 
60−ᖑᓗᐊᖅᑐᓂᑦ ᓄᓇᓕᕐᔪᐊᓂᑦ. ᑎᒥᐅᔫᑉ ᓴᓇᓯᒪᔪᓕᕆᓂᕐᒧᑦ ᐊᒻᒪ ᐊᕙᑎᓕᕆᓂᕐᒧᑦ ᐃᖅᑲᓇᐃᔭᖅᑎᖏᑦ ᐅᑭᐅᖅᑕᖅᑐᕐᒥᑦ ᐱᓕᕆᖃᑦᑕᖅᓯᒪᑦᑎᐊᖅᑐᑦ, 
ᐹᕙᓐᓛᓐ ᐱᓕᕆᖃᑎᖃᖅᐸᓪᓕᐊᔪᑦ ᑎᒥᐅᔪᓂᑦ ᐅᑭᐅᑕᖅᑐᒦᖃᑦᑕᖅᓯᒪᔪᓂᑦ, ᐆᒃᑑᑎᒋᓗᒍ, ᐅᒥᐊᕐᔪᐊᓕᕆᓂᕐᒥᑦ ᐊᒻᒪ ᓯᑯᓯᐅᑎᓂᑦ.  

1.2 ᐱᓕᕆᐊᑉ ᒪᕐᕉᒋᓕᖅᑕᖓ ᑐᒃᓯᕋᐅᑦ 
ᓴᖅᑭᖅᑎᑕᐅᓂᖓᓄᑦ ᐱᓕᕆᐊᑉ ᒪᕐᕉᒋᓕᖅᑕᖓ ᑐᒃᓯᕋᐅᑦ, ᓄᓘᔮᓂᑦ ᐱᓕᕆᐊᖅ ᐹᕙᓐᓛᓐᑯᓐᓂᑦ ᐊᐅᓪᓚᑎᑦᑎᔪᓐᓇᓂᐊᖅᑐᑦ ᓄᓇᓯᐅᑎᑯᑖᓄᑦ ᐊᖅᑯᑎᒃᑯᑦ 
ᐊᒻᒪ ᐅᒥᐊᕐᔪᐊᑰᖅᑎᑦᑎᓗᑎ ᑎᑭᓯᒪᔪᓂᑦ 12 Mtpa ᐅᔭᕋᖕᓂᐊᖅᑕᐅᓯᒪᔪᓂᑦ ᕿᙳᐊᓂᑦ, ᐊᒻᒪ ᐱᓯᒪᐃᓐᓇᕐᓗᒍ ᒫᓐᓇᐅᔪᒥᑦ ᐱᔪᓐᓇᐅᑎᐅᔪᑦ ᓴᓇᔭᐅᓂᖓᓄᑦ 
ᐊᒻᒪ ᐊᐅᓚᑕᐅᓂᖓᓄᑦ ᐃᒃᐱᑭᑦᑐᖅᔪᐊᖅ ᑐᓚᑦᑕᕐᕕᖓᓂ ᐊᒻᒪ ᓂᒡᒋᖓᓂ (ᕿᙳᐊᓂ ᐃᒃᐱᑭᑦᑐᖅᔪᐊᓄᑦ) ᐊᖅᑯᑎᑯᑖᖅ ᑐᒃᓯᕌᖑᓚᐅᖅᑐᖅ 2012. ᑲᑎᖢᒋᑦ 
ᐅᔭᕋᖕᓂᐊᕐᓂᐅᔪᖅ ᖁᕝᕙᕆᐊᕋᔭᖅᑐᖅ 30 Mtpa 12 Mtpa ᓄᓇᓯᐅᑎᑯᑖᒃᑯᑦ ᐊᖅᑯᑎᖓᒎᖅᑕᐅᓗᑎ ᕿᓐᖑᐊᓄᑦ ᐊᒻᒪ ᐅᒥᐊᕐᔪᐊᑰᖅᑎᑕᐅᓗᑎᑦ ᕿᙳᐊᓂᑦ 
ᐃᒪᐃᓐᓇᐅᑎᓪᓗᒍ ᐊᒻᒪ 18 Mtpa ᓄᓇᓯᐅᑎᑯᑖᒃᑯᑦ ᐊᖅᑯᑎᖓᒎᖅᑕᐅᓗᑎ ᐃᒃᐱᑭᑦᑐᖅᔪᐊᓄᑦ ᐊᒻᒪ ᐅᒥᐊᕐᔪᐊᑰᖅᑎᑕᐅᓗᑎ ᐃᒃᐱᑭᑦᑐᖅᔪᐊᒥ ᐊᕐᕌᒍᓕᒫᒥᑦ.  

ᐃᓚᕈᑕᒃᑲᓐᓂᐅᔪᑦ ᐅᕝᕙᓘᓐᓃᑦ ᓄᑖᑦ ᐃᒡᓗᐃᑦ ᐊᒻᒪ ᖃᓄᐃᓕᐅᖅᑕᐅᔪᑦ ᐱᑕᖃᕆᐊᖃᖅᑎᑕᐅᔪᑦ ᐊᑐᓂ ᐅᔭᕋᖕᓂᐊᕐᕕᐅᔪᓂᑦ ᐊᑐᓕᖅᑎᑕᐅᓂᖓᓄᑦ ᐱᓕᕆᐊᑉ 
ᒪᕐᕉᒋᓕᖅᑕᖓᓄ ᐅᔭᕋᖕᓂᐊᕐᕕᖕᒦᑦᑐᑦ, ᐅᑭᐅᖅᑕᑐᒃᑯᑦ ᐃᖏᕋᕝᕕᖓ ᐊᖅᑯᑎᖓ, ᐊᒻᒪ ᕿᙳᐊᓂ ᑐᓚᑦᑕᕐᕕᖕᒥ.  

ᐅᔭᕋᖕᓂᐊᕐᕕᖕᒧᑦ, ᐱᕙᓪᓕᐊᑎᑦᑎᕕᐅᔪᖅ (ᐱᓕᕆᐊᑉ ᐱᕙᓪᓕᐊᕝᕕᖓ (PDA)) ᓇᓗᓇᐃᖅᑕᐅᔪᑦ 2012 ᓱᓕ ᐊᓯᔾᔨᖅᓯᒪᖏᑦᑐᖅ. ᑭᓯᐊᓂᓕ, ᐃᓚᖏᑦ ᐱᖁᑎᕐᔪᐊᑦ 
ᐃᓗᐊᓂ ᐱᓕᕆᐊᑉ ᐱᕙᓪᓕᐊᕝᕕᖓ (PDA) ᐋᖅᑭᓱᖅᑕᐅᑲᓐᓂᕐᓂᐊᖅᑐᑦ ᓴᓇᔭᐅᔪᓐᓇᕐᓂᖓᑦ ᐅᐊᓐᓇᖓᓄᑦ ᓄᓇᓯᐅᑎᑯᑖᓄᑦ ᐊᖅᑯᑎ, ᐃᑲᔪᕐᓗᓂ 
ᐅᔭᕋᖕᓂᐊᖅᑕᐅᔪᓂᑦ ᐊᒻᒪ ᓴᓇᔭᐅᓂᖓ ᐅᑭᐅᖅᑕᖅᑐᒧᑦ ᐃᒃᐱᑭᑦᑐᖅᔪᐊᖅ ᐊᖅᑯᑎᖓ. ᐊᖅᑯᑎᑯᑖ ᑐᑭᓕᐊᕐᓂᖓ ᐊᓯᔾᔨᔮᖏᑦᑐᖅ, ᐃᓚᖏᑦ 
ᐱᐅᓯᑎᒋᐊᖅᑕᐅᓂᐊᖅᑐᑦ ᐊᒻᒪ ᐋᖅᑭᒋᐊᖅᑕᐅᔪᑦ ᐱᑕᖃᕆᐊᖃᕐᓂᐊᖅᑐᑦ ᐃᑳᕈᓐᓇᓂᐊᕐᓗᑎ ᓄᓇᓯᐅᑎᑯᑖᒃᑯᑦ ᐊᖅᑯᑎᖓᒍᑦ. 

ᐅᐊᖕᓇᖓᓄᑦ ᓄᓇᓯᐅᑎᑯᑖᓄᑦ ᐊᖅᑯᑎ ᑕᑭᓂᖃᕐᓂᐊᖅᑐᖅ 110 ᑭᓚᒦᑕᓂᑦ, ᐅᓯᓕᖅᓱᐃᕝᕕᖕᒥᑦ ᐅᔭᕋᖕᓂᐊᕐᕕᖕᒥᑦ ᓂᐅᔭᐅᓂᖏᓐᓄᑦ ᕿᙳᐊᓂ ᑐᓚᒃᑕᕐᕕᖕᒧᑦ. 
ᐃᓚᒋᓂᖅᓴᕆᔭᖓᓄᑦ, ᐊᖅᑯᑎᑯᑖᖅ ᖁᕝᕙᕆᐊᕐᓂᖓ ᓴᓇᔭᐅᓂᐊᖅᑐᖅ ᐊᒃᑐᐊᓂᖃᕐᓗᓂ ᐃᓯᔭᓄᑦ ᐊᑐᕆᐊᒧᑦ. ᑭᓯᐊᓂᓕ, ᓯᕕᖓᓗᐊᕐᓂᖓᓄᑦ,  20 ᑭᓚᒦᑕ 
ᐃᓚᖓ ᐊᖅᑯᑎᑯᑖᖅ ᓴᓂᐊᓃᔾᔮᖏᑦᑐᖅ ᐅᓯᔪᓄᑦ ᐊᑐᕆᐊᒧᑦ ᓇᓕᒧᓐᓂᖓᓄᑦ.  

ᐊᐅᓪᓚᖅᑎᑕᐅᔪᓐᓇᕐᓂᐊᕐᓗᑎ 12 Mtpa ᐊᒻᒪ ᐅᐊᖕᓇᖓᓄᑦ ᓄᓇᓯᐅᑎᑯᑖᓄᑦ ᐊᖅᑯᑎ ᐊᐅᓚᓂᖓ, ᕿᙳᐊᓂ ᑐᓚᑦᑕᕐᕕᒃ ᐱᓕᕆᐊᑉ ᐱᕙᓪᓕᐊᕝᕕᖓ (PDA) 
ᐊᖏᒡᓕᒋᐊᖅᑕᐅᔭᕆᐊᓕᒃ. ᑖᓐᓇ ᐱᖃᓯᐅᔾᔨᓂᐊᖅᑐᖅ ᐱᐅᓯᑎᒋᐊᖅᑕᐅᓂᖏᑦ ᐅᕝᕙᓘᓐᓃᑦ ᐃᓚᔭᐅᓂᖓ ᐱᖁᑎᕐᔪᐊᑲᓐᓃᑦ ᕿᙳᐊᓂ ᑐᓚᑦᑕᕐᕕᖕᒥᑦ, 
ᐱᖃᓯᐅᑎᓗᓂ ᐊᐃᑉᐸᖓ ᐅᔭᕋᖕᓂᐊᖅᑕᐅᓯᒪᔪᓄᑦ ᑐᓚᑦᑕᕐᕕᒃ. ᐅᒥᐊᕐᔪᐊᑰᖅᑎᑦᑎᓂᖅ ᕿᙳᐊᓂ ᑐᓚᑦᑕᕐᕕᖕᒥ ᑲᔪᓰᓐᓇᓂᐊᖅᑐᖅ ᐃᒪᐃᓐᓇᐅᑎᓪᓗᒍ, ᐊᒻᒪ 
ᐅᖓᑕᐅᔾᔨᔪᓐᓇᖅᑐᑦ ᓯᑯᖓ ᓄᓇᒨᖓᔪᖅ ᐊᑐᖅᑕᐅᔪᓐᓃᑎᓪᓗᒍ ᐊᒻᒪ ᐊᖑᓇᓱᒡᕕᐅᔪᓐᓃᑎᓪᓗᒍ ᐃᓄᖕᓄᑦ, ᑎᑭᓯᒪᔪᒧᑦ ᓅᕕᐱᕆ 15 ᐊᕐᕌᒍᑕᒫᑦ. 
ᐅᒥᐊᕐᔪᐊᑰᖅᑎᑦᑎᓂ ᖁᕝᕙᒋᐊᕐᓂᐊᖅᑐᖅ ᐊᒻᒪᓗᑦᑕᐅᖅ ᐊᖏᓂᖏᑦ ᐅᒥᐊᕐᔪᐊᑦ ᐊᑐᖅᑕᐅᕙᓚᐅᖅᑐᑦ ᕿᓐᖑᐊᓄᑦ ᑐᓚᑦᑕᕐᕕᖕᒧᑦ. 

ᐹᕙᓐᓛᓐ ᖃᐅᔨᓴᖅᑐᑦ ᐆᒻᒪᖅᑯᑎᖃᕈᓐᓇᕐᓂᕐᒧᑦ ᐊᓯᐊᒎᕈᑎᒃᓴᓂᑦ ᑐᒃᓯᕌᖑᓯᒪᔪᑎᒍᑦ ᐱᕙᓪᓕᐊᑎᑦᑎᓂᕐᒧᑦ ᐊᓄᕆᒧᑦ ᐆᒻᒪᖅᑯᑎᓕᐅᕈᑏᑦ; ᓇᒦᕕᒃᓴᖏᑦ 
ᖃᐅᔨᓴᖅᑕᐅᔪᑦ ᖃᓂᒋᔭᖓᓂ ᕿᙳᐊᓂ ᑐᓚᑦᑕᕐᕕᖕᒥ, ᐊᑐᕆᐊᖓᒍᑦ, ᖃᓂᒋᔭᖓᓂ ᐅᔭᕋᖕᓂᐊᕐᕕᐅᑉ. ᓇᒦᓐᓂᖏᑦ ᓂᕈᐊᖅᑕᐅᓂᐊᖅᑐᑦ ᑐᓐᖓᓂᖃᕐᓗᑎ 
ᐊᕙᑎᓕᕆᓂᕐᒧᑦ ᐊᒻᒪ ᐊᐅᓚᓂᖏᓐᓄᑦ ᐱᔾᔪᑕᐅᔪᓂᑦ, ᒪᕐᕉᖕᓄᒃ ᐱᕙᓪᓕᐊᑎᑕᐅᔪᓄᒃ − ᐊᒻᒪ ᐋᖅᑭᒃᑕᐅᓂᖓ ᐊᑕᐅᓯᒡᒍᑎᓂᑦ ᐊᓄᕆᒧᑦ ᐆᒻᒪᖅᑯᑎᓕᐅᕈᑏᑦ. 



ᓄᓘᔮᓂ ᐱᓕᕆᐊᖅ 
ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎ  ᐱᓕᕆᐊᒧᑦ ᓇᓗᓇᐃᔭᖅᓯᒪᓂᖏᑦ 

ᐅᐊᓐᓇᖓᓄ ᓄᓇᓯᐅᑎᑯᑖᓄᑦ ᐊᖅᑯᑎ ᓴᓇᔭᐅᓂᐊᖅᑐᖅ ᑮᓇᐅᔭᓕᕆᓂᖅᑦᑎᒍᑦ ᓈᒻᒪᓕᑐᐊᕈᓂ. ᑲᑎᑦᑐᒋᑦ ᐅᔭᕋᓐᓂᐊᖅᑕᐅᔪᑦ, ᐊᖏᖅᑕᐅᓯᒪᔪᑦ ᐱᓕᕆᐊᒧᑦ 
ᓇᓗᓇᐃᒃᑯᑕᖅ No. 005 ᐊᕐᕌᒍᖓᓂ 2012 ᑎᑭᑦᑎᓂᐊᖅᑐᖅ 30 ᒥᓕᐊᓐ ᑕᓐᔅ ᐊᕐᕌᒍᑕᒫᑦ, ᐃᓗᓕᖏᑦ 12 ᒥᓕᐊᓐ ᑕᓐᔅ ᐊᕐᕌᒍᑕᒫᑦ ᐅᐊᓐᓇᖓᓄᑦ 
ᓄᓇᓯᐅᑎᑯᑖᓄᑦ ᐊᖅᑯᑎ ᐊᐅᓚᓂᖓᓄᑦ ᐊᒻᒪ 18 ᒥᓕᐊᓐ ᑕᓐᔅ ᐊᕐᕌᒍᑕᒫᑦ ᓂᒋᖓᓄᑦ ᓄᓇᓯᐅᑎᑯᑖᓄᑦ ᐊᖅᑯᑎ ᐊᐅᓚᓂᖓᓄᑦ. 

1.3 ᐱᑕᖃᕆᐊᖃᕐᓂᖓ ᐱᓕᕆᐊᖅ 
ᓯᓚᕐᔪᐊᖅ ᓴᕕᕋᔭᒃᓴᖃᕆᐊᓕᒃ ᓴᓇᐃᓐᓇᕈᓐᓇᕐᓗᑎ ᐊᒻᒪ ᓴᖅᑭᑎᑦᑎᓗᑎ ᑭᓱᑐᐃᓐᓇᕐᓂᑦ ᐊᑐᖅᑕᐅᔪᓂᑦ ᖃᐅᑕᒫᑦ. ᓯᓚᕐᔪᐊᒥᑦ ᓴᕕᕋᔭᔅᓴᐃᑦ ᐱᔭᐅᔪᒪᓂᖏᑦ 
ᖁᕝᕙᕆᐊᕐᓂᐊᖅᑐᒋᔭᐅᔪᑦ ᓄᓇᓕᕐᔪᐊᑦ ᓲᕐᓗ ᓴᐃᓃᓯᒃᑯᑦ, ᐃᓐᑎᐊ, ᐊᒻᒪ ᐊᓯᖏᑦ ᓴᖅᑭᐸᓪᓕᐊᔪᑦ ᐱᕈᖅᐸᓪᓕᐊᑎᓪᓗᒋᑦ ᐊᒻᒪ ᓴᖅᑭᑎᑦᑎᓗᑎ ᑮᓇᐅᔭᓕᕆᓂᕐᒧᑦ 
ᐱᕈᖅᐸᓪᓕᐊᑎᓪᓗᒍ. ᐹᕙᓐᓛᓐ ᓴᖅᑭᑎᑦᑎᔪᒪᔪᑦ ᐱᓕᕆᐊᒥᑦ ᐱᐅᔫᑎᓂᑦ ᓴᕕᕋᔭᔅᓴᖃᕐᓗᓂ ᓯᓚᕐᔪᐊᒧᑦ ᓂᐅᕐᕈᑕᐅᔪᓂᑦ ᐊᒻᒪ ᓈᒻᒪᑦᑐᓂᑦ ᑮᓇᐅᔭᓕᐅᕐᓂᖃᕐᓗᑎ 
ᑮᓇᐅᔭᓕᐅᕋᓱᐊᖅᑎᖏᓐᓄᑦ. ᐊᖏᒡᓕᒋᐊᖅᑕᐅᓂᖓ ᐱᓕᕆᐊᖅ ᓇᓗᓇᐃᔭᖅᓯᒪᔪᓂᑦ ᐱᓕᕆᐊᑉ ᒪᕐᕈᒋᓕᖅᑕᖓ ᑐᒃᓯᕋᐅᒻᒥᑦ ᐱᑕᖃᕆᐊᖃᖅᑐᖅ ᐹᕙᓐᓛᓐᒧᑦ 
ᐊᐅᓚᓂᖃᐃᓐᓇᓂᐊᕐᓗᓂ ᐊᒻᒪ ᐃᑲᔫᓯᐊᖅᑎᑦᑎᓗᓂ ᐃᓄᐃᑦ, ᐃᓄᖕᓂᑦ, ᓄᓇᓕᖕᒥᑦ ᐊᒻᒪ ᐊᕕᒃᑐᖅᓯᒪᔪᓂᑦ ᐃᓄᐃᑦ ᑲᑐᔾᔨᖃᑎᒌᑦ ᐊᒻᒪ ᕼᐊᒻᒪᓚᐃᑦ, ᓄᓇᕗᑦ 
ᒐᕙᒪᒃᑯᑦ, ᐊᒻᒪ ᐊᓯᖏᑦ ᐱᔪᒪᓂᖃᖅᑐᑦ ᑎᒥᐅᔪᑦ. 

ᐃᓄᖏᓐᓄᑦ ᓄᓇᕗᑦᒥ, ᐱᓕᕆᐊᖅ ᐃᑲᔪᐃᓐᓇᕐᓂᐊᖅᑐᖅ ᐱᕙᓪᓕᐊᑎᑦᑎᓂᕐᒧᑦ ᐱᖁᑎᕐᔪᐊᓄᑦ, ᐊᔪᖏᓐᓂᐅᔪᓄᑦ, ᐃᖅᑲᓇᐃᔮᓄᑦ, ᐱᓕᕆᕝᕕᒃᓴᖃᕐᓂᐅᔪᓂᑦ 
ᐊᒻᒪ ᖁᕝᕙᕆᐊᖅᑎᑦᑎᓂᐊᖅᑐᖅ ᑮᓇᐅᔭᓕᐊᓂᑦ ᓄᓇᕗᑦ ᒐᕙᒪᒃᑯᓐᓄᑦ ᐊᒻᒪ ᐃᓄᖕᓄᑦ ᑎᒥᖁᑎᒋᔭᐅᔪᖅ (ᓄᓇᕗᑦ ᑐᓐᖓᕕᒃ ᑎᒥᖓᑦ). ᐱᓕᕆᐊᖅ 
ᓂᕆᐅᒋᔭᐅᔪᖅ ᐃᑲᔫᓯᐊᖅᑎᑦᑎᓂᐊᖅᑐᓂ ᓄᓇᓕᓐᓄᑦ ᑮᓇᐅᔭᓕᕆᓂᕐᒧᑦ ᑐᓐᖓᕕᖃᖅᑎᑦᑎᓗᑎ ᐊᒻᒪ ᐊᔾᔨᒌᖏᑦᑐᓂᑦ ᐃᖅᑲᓇᐃᔮᔅᓴᓂᑦ ᓂᕈᐊᕈᓐᓇᖁᓪᓗᒋᑦ 
ᐊᖏᕈᑕᐅᔪᓐᓇᖅᑐᓂᑦ ᐊᑐᖅᑕᐅᖏᓐᓇᕐᓗᓂ ᐃᓄᐃᑦ ᐃᓅᓯᕆᖃᑦᑕᖅᑕᖓ.  

ᐋᔩᖃᑎᒌᒃᑲᓂᕐᓂᐅᔪᖅ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ ᐊᒻᒪ ᐃᑲᔫᓯᐊᓄᑦ ᐊᖏᕈᑦ (IIBA) ᐹᕙᓐᓛᓐᑯᓐᓂᑦ ᐊᒻᒪ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (QIA) 
ᓇᓗᓇᐃᔭᐃᓂᐊᖅᑐᑦ ᖃᓄᖅ ᐃᑲᔫᓯᐊᑦ ᐱᓕᕆᐊᒥᑦ ᐃᓄᐃᑦ ᓄᓇᓕᖏᓐᓄᑦ ᐊᒻᒪ ᕿᑭᖅᑖᓗᒻᒧᑦ ᓄᓇᕗᒻᒥ. ᐱᕙᓪᓕᐊᑎᑕᐅᓂᖓ ᐱᓕᕆᐊᖅ ᒪᓕᓐᓂᖃᖅᑐᖅ  

ᓄᓇᕗᒻᒥ ᐸᕐᓇᐃᔩᑦ ᑲᑎᒪᔨᖏᑦ ᐸᕐᓇᐃᓂᖏᓐᓄᑦ, ᐊᑐᐊᒐᕐᓄᑦ ᐊᒻᒪ ᑐᕌᒐᖏᓐᓄᑦ ᐊᒻᒪᓗᑦᑕᐅᖅ ᓄᓇᕗᑦ ᒐᕙᒪᒃᑯᑦ ᐸᕐᓴᐅᑎᖓ ᐅᔭᕋᓐᓂᐊᓂᕐᒧᑦ 
ᐱᕙᓪᓕᐊᑎᑦᑎᓂᕐᒧᑦ, ᐸᕐᓇᐅᑏ. ᐊᑕᖏᖅᑐᒍ, ᐱᓕᕆᐊᖅ ᐃᑲᔪᕈᓐᓇᕿᐊᓕᒃ ᑮᓇᐅᔭᓕᐅᕋᓱᑦᑎᑎᒃᑲᓂᕐᓗᓂ ᐊᕕᒃᑐᖅᓯᒪᔪᒧᑦ ᐊᑐᖅᑕᐅᖃᑦᑕᖅᑐᑐᖃᕐᓂᑦ ᐊᒻᒪ 
ᐊᔾᔨᒌᓐᖑᐊᖅᑎᑕᒃᓴᐅᔪᓂᑦ ᐊᑦᑎᒃᑐᓂᑦ ᐱᕙᓪᓕᐊᑎᑦᑎᓂᐅᔪᓂᑦ.  

ᐱᓕᕆᐊᖅᑕᐅᖅ ᐃᑲᔪᕐᓂᐊᕐᒥᔪᖅ ᓴᖐᑦᑎᒋᐊᖅᑎᓪᓗᒍᑦ ᑲᓇᑕᒥ ᐅᑭᐅᑕᖅᑐᒥᑦ, ᓴᐳᒻᒥᔭᐅᓗᓂ ᑲᓇᑕᐅᑉ ᐱᖅᑯᓯᑐᖃᖓ ᐊᕙᑎᒧᑦ, ᓴᖅᑭᔮᖅᑎᑦᑎᓂᖅ 
ᑮᓇᐅᔭᓕᕆᓂᕐᒧᑦ ᐊᒻᒪ ᐃᓅᖃᑎᒌᖕᓂᕐᒧᑦ ᐱᕙᓪᓕᐊᑎᑦᑎᓂᕐᒥᑦ ᐊᕕᒃᑐᖅᓯᒪᔪᒧᑦ, ᐊᒻᒪ ᐱᐅᓯᑎᒋᐊᖅᑕᐅᓂᖓ ᐊᐅᓚᑕᐅᓂᖓ ᐅᑭᐅᖅᑕᖅᑐᖅ.  

1.4 ᐱᓕᕆᐊᒧᑦ ᐱᕙᓪᓕᐊᑎᑦᑎᓂᕐᒧᑦ ᐊᑐᖅᑕᐅᓂᖓ 
ᐹᕙᓐᓛᓐ ᐱᓕᕆᓂᐊᖅᑕᖓ ᐱᓕᕆᐊᑉ ᒪᕐᕉᒋᓕᖅᑕᖓ ᑐᒃᓯᕋᐅᑦ ᐊᕙᑎᓕᕆᓂᕐᒧᑦ ᐊᒻᒪ ᑮᓇᐅᔭᓕᕆᓂᕐᒧᑦ ᑲᒪᒋᔭᖃᑦᑎᐊᖅᑐᒥᑦ. ᐱᔭᐅᔭᕆᐊᓖᑦ ᐊᒻᒪ 
ᐅᒃᐱᕆᔭᐅᔪᑦ ᐃᓄᖕᓄᑦ ᐃᒃᐱᒋᔭᐅᑦᑎᐊᕐᓂᐊᖅᑐᑦ ᐱᕙᓪᓕᐊᑎᑦᑎᓂᓕᒫᒃᑯᑦ ᐊᒻᒪ ᐊᐅᓚᓂᖓᓄᑦ ᐱᓕᕆᐊᖅ. ᐹᕙᓐᓛᓐ ᒪᓕᖕᓂᐊᖅᑐᑦ ᓄᓇᕗᑦᒥ ᐊᒻᒪ 
ᒐᕙᒪᑐᖃᒃᑯᓐᓂᑦ ᒪᓕᒃᑕᐅᔭᕆᐊᓕᖕᓂᑦ ᐱᑕᖃᕆᐊᖃᖅᑎᑕᐅᔪᓂᑦ. ᑮᓇᐅᔭᓕᕆᓂᑦᑎᒍᑦ ᐊᒻᒪ ᐱᓕᕆᐊᖑᓂᖓᓄᑦ ᓈᒻᒪᖕᓂᖓᓄᑦ ᐹᕙᓐᓛᓐ ᐊᑐᕐᓂᐊᖅᑐᑦ 
ᐱᓕᕆᓂᕐᒧᑦ ᓇᓗᓇᐃᖅᑕᐅᓯᒪᔪᖅ ᐊᒻᒪ ᑮᓇᐅᔭᖅᑐᓗᐊᕋᓂ ᐊᕙᑎᓕᕆᓂᕐᒧᑦ ᓴᐳᒻᒥᔾᔨᓂᕐᒧᑦ. ᐹᕙᓐᓛᓐᑯᑦ ᐃᓱᒪᓕᐅᓂᕐᒧᑦ ᑐᑭᒧᐊᖅᑎᑕᐅᔪᑦ 
ᐊᐅᓚᑦᑎᑦᑎᑎᐊᓂᒃᑯᑦ ᐊᑐᖅᑕᐅᔪᓂᑦ ᒪᖅᑭᖃᑦᑕᕐᓂᖏᑦ “ᐊᑐᐊᒐᖅ − ᐸᕐᓇᐃᓂᖅ − ᐊᑐᓕᖅᑎᑕᐅᓂᖓ ᐊᒻᒪ ᐊᐅᓚᓂᖓ − ᖃᐅᔨᒋᐊᖃᑦᑕᕐᓂᖅ ᐊᒻᒪ 
ᐋᖅᑭᒃᓯᒋᐊᖃᑦᑕᕐᓂᖅ −ᐊᐅᓚᑦᑎᓂᕐᒧᑦ ᕿᒥᕐᕈᓂᖅ” ᒪᓕᒃᑕᐅᖏᓐᓇᖅᑐᑦ. ᐊᑐᓂ ᑕᕝᕙᓂ ᐱᓕᕆᐊᖑᓕᕐᓂᖓᓄᑦ ᓄᓇᓕᐅᔪᑦ ᐃᓚᐅᖃᑕᐅᓂᖏᑦ ᐱᒻᒪᕆᐅᔪᑦ 
ᐃᓚᒋᔭᐅᓗᑎ ᐱᕙᓪᓕᐊᓂᖓᓄᑦ. ᐊᑐᖅᑕᐅᔪᖅ ᓇᓗᓇᐃᔭᐃᔪᖅ ᐃᓕᓐᓂᐊᕐᓂᖅ ᓇᓗᓇᐃᖅᐸᓕᐊᓪᓗᒍ ᐊᒃᑐᖅᑕᐅᔪᑦ ᐹᕙᓐᓛᓐᑯᓐᓂᑦ 
ᐱᐅᓯᑎᑦᑎᒋᐊᖏᓐᓇᖅᑐᑦ ᐊᒻᒪ ᐊᑐᓕᑲᐅᑎᒋᔪᓐᓇᖅᑐᑎᑦ ᐊᓯᔾᔨᖅᐸᓪᓕᐊᔪᓄᑦ ᖃᓄᐃᓐᓂᕆᔭᖏᓐᓄᑦ. ᐹᕙᓐᓛᓐ ᑲᔪᖏᖅᓯᒪᔪᑦ ᐱᓇᓱᐊᖅᑕᐃᓗᓂ 
ᐊᒻᒪ/ᐅᕝᕙᓘᓐᓃᑦ ᐃᓄᐃᓴᒡᓕᒋᐊᕐᓗᒋᑦ ᐱᐅᖏᑦᑑᔪᓐᓇᖅᑐᑦ ᐊᐅᓚᓂᖏᓐᓄᑦ ᐊᑦᑕᕐᓇᐃᖅᓯᒪᑦᑎᐊᖁᓪᓗᒋᑦ ᐃᖅᑲᓇᐃᔭᖅᑏᑦ, ᖃᓄᐃᖏᑦᑎᐊᕐᓂᖏᑦ 
ᓄᓇᕗᑦᒥᐅᑕᐃᑦ ᐊᒻᒪ ᓴᐳᒻᒥᔭᐅᓂᖏᑦ ᐊᕙᑎᒥᐅᑕᐃᑦ. 

ᐹᕙᓐᓛᓐ ᐊᖏᖅᓯᓯᒪᔪᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᐊᒻᒪ ᐱᓕᕆᓂᕐᒧᑦ ᐊᑐᐊᒐᐃᑦ ᑐᑭᒧᐊᖅᑎᑦᑎᓂᓕᐊᖅᑐᑦ ᑎᒥᐅᔪᒥᑦ ᐅᔭᕋᖕᓂᐊᕐᕕᒃ ᐱᑕᖃᕐᓂᓕᒫᖓᓄᑦ. 
ᐊᑦᑕᓇᐃᖅᓯᒪᓂᖏᑦ ᐃᖅᑲᓇᐃᔭᖅᑏᑦ ᐱᔾᔪᑎᓪᓗᐊᑕᕆᔭᖏᑦ ᐃᓱᒪᓕᐅᕐᓂᓕᒫᖑᔪᓄᑦ. ᐹᕙᓐᓛᓐ ᐃᖅᑲᓇᐃᔮᖃᕐᕕᖃᖅᑎᑦᑎᔪᑦ ᐱᔪᒥᓇᖅᑐᓂᑦ, ᓴᖅᑭᑎᑦᑎᔪᓂᑦ, 
ᐊᒻᒪ ᐱᓯᒪᑦᑎᔪᓂᑦ ᐱᔪᓐᓇᕐᓂᖃᖅᑐᓂᑦ ᐃᖅᑲᓇᐃᔭᖅᑎᓂᑦ ᐊᒻᒪ ᐃᓄᖕᓂᑦ ᐃᓚᐅᑎᑦᑎᓇᓱᐃᓐᓇᖅᑐᑦ. ᑎᒥᐅᔪᖅ ᐃᖅᑲᓇᐃᔭᖅᑎᑖᖅᐸᑦᑐᖅ ᑕᓪᓕᒪᓂᑦ 
ᓄᓇᓕᓐᓂᑦ ᖃᓂᓛᖑᔪᓄᑦ ᐱᓕᕆᐊᒧᑦ (ᐃᒡᓗᓕᒃ, ᒥᑦᑎᒪᑕᓕᒃ, ᑲᖏᖅᑐᒑᐱᒃ, ᐃᒃᐱᐊᕐᔪᒃ, ᐊᒻᒪ ᓴᓂᕋᔭᒃ). ᐹᕙᓐᓛᓐ ᐃᖅᑲᓇᐃᔭᖃᑎᖃᑦᑎᐊᖅᑐᑦ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᓐᓂᑦ (QIA) ᐊᒻᒪ ᐊᓯᖏᓐᓂ ᐱᑕᖃᕆᐊᖃᖅᓂᑦ ᐃᓕᓂᐊᖅᑎᑦᑎᓪᓗᑎ ᐃᖅᑲᓇᐃᔭᖅᑎᓂᑦ ᐊᒻᒪ ᐃᑲᔪᖅᑐᒋᑦ ᓄᓇᓕᖕᒧᑦ ᐱᓕᕆᐊᑦ 
ᖁᕝᕙᕆᐊᖅᑎᑦᑎᔪᑦ ᐃᑲᔫᓯᐊᓂᑦ ᐱᓕᕆᐊᒥᑦ ᐊᒻᒪ ᓄᓇᓕᖕᒥᐅᑕᓂᑦ ᐊᔪᖏᓐᓂᖃᖅᑐᓂᑦ ᐱᒻᒪᕆᐅᖏᓐᓇᖅᑐᑦ ᐱᓕᕆᐊᓕᒫᒥᑦ. ᐆᒃᑑᑎᒋᓗᒍ, ᐹᕙᓐᓛᓐ ᐊᒻᒪ 
QIA ᐱᓕᕆᖃᑎᒌᑦᑐᑦ ᐱᕙᓪᓕᐊᑎᑦᑎᓂᕐᒧᑦ $19 ᒥᓕᐊᓐ ᕿᑭᖅᑕᓂ ᐊᔪᖏᓐᓂᓕᖕᓄᑦ ᐊᒻᒪ ᐃᓕᓐᓂᐊᕐᓂᕐᒧᑦ ᐃᖅᑲᓇᐃᔭᕐᓂᕐᒧᑦ ᐱᓕᕆᖃᑎᒌᓐᓂᖅ (Q-
STEP) ᐃᓕᓐᓂᐊᕐᓂᕐᒧᑦ ᐱᓕᕆᐊᖅ.  

ᐊᑕᖏᖅᖢᒍ ᐃᖅᑲᓇᐃᔭᓂᕐᒧᑦ ᖁᕝᕙᓯᖕᓂᖏᑦ ᐃᓄᐃᓴᒃᖠᒋᐊᕐᓂᐊᕋᓗᐊᖅᑎᓪᓗᒋᑦ, ᑕᐃᒪᐃᓕᖓᐃᓐᓇᐸᓗᒃᑐᑦ ᓂᕆᐅᒋᔭᐅᓚᐅᖅᑐᓄᑦ ᐊᖏᖅᑕᐅᓯᒪᔪᒧᑦ 
ᐱᓕᕆᐊᒧᑦ. ᐃᓚᒋᐊᕐᓗᒍ, ᐊᒥᓱᒐᓚᐃᑦ ᓄᑖᑦ ᐱᕝᕕᒃᓴᐃᑦ ᓴᖅᑭᑎᑕᐅᔪᓐᓇᖅᑐᑦ ᐱᔾᔪᑎᒋᓪᓗᒍ ᐱᓕᕆᐊᑉ ᒪᕐᕉᒋᓕᖅᑕᖓᓄ ᑐᒃᓯᕋᐅᒻᒧᑦ, ᓄᑖᓂᑦ 
ᐃᖅᑲᓇᐃᔮᓂᑦ ᓴᖅᑭᖅᑎᑕᐅᔪᑦ (ᓲᕐᓗ, ᓴᓇᔭᐅᒃᑲᓂᖅᑐᑦ, ᑐᓚᒃᑕᕐᕕᒃ, ᐅᒥᐊᕐᔪᐊᖃᕐᓂᖅ, ᐊᒻᒪ ᐅᖅᑯᑎᑖᓄᑦ ᐊᒃᑐᐊᓂᓖᑦ ᐃᖅᑲᓇᐃᔮᔅᓴᐃᑦ), ᐊᒻᒪ 
ᐱᕕᒃᓴᐅᔪᓐᓇᖅᑐᑦ ᐃᓄᖕᓄ ᐃᖅᑲᓇᐃᔮᕆᔪᒪᔭᖓᓂ ᓇᕈᐊᒐᒃᓴᓂᑦ ᑖᒃᑯᓂᖓ ᐊᒻᒪ ᐊᓯᖏᓐᓂᑦ.  



ᓄᓘᔮᓂ ᐱᓕᕆᐊᖅ 
ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎ  ᐱᓕᕆᐊᒧᑦ ᓇᓗᓇᐃᔭᖅᓯᒪᓂᖏᑦ 

 

 

 
ᐋᒡᒋᓯ 2018 4 

 

ᐃᖅᑲᓇᐃᔭᖅᑎᓕᒫᑦ ᐊᐅᓪᓚᖅᑎᑕᐅᓂᐊᖅᑐᑦ ᐅᔭᕋᖕᓂᐊᕐᕕᖕᒧᑦ ᐊᒻᒪ ᐅᔭᕋᖕᓂᐊᕐᕕᖕᒥᑦ ᖃᖓᑕᓲᒃᑯᑦ. ᓄᓇᒃᑯᑦ ᐃᖏᕋᓂᐅᔪᖅ ᐅᔭᕋᖕᓂᐊᕐᕕᖕᒥᑦ 
ᐱᑕᖃᖅᑎᑕᐅᓂᐊᖅᑐᖅ ᐃᖅᑲᓇᐃᔭᖅᑎᓄᑦ ᕿᙳᐊᓂ ᑐᓚᒃᑕᕐᕕᖕᒦᑦᑐᓂᑦ. ᑖᓐᓇ ᑎᑭᓐᓂᐊᕐᓗᒍ ᑐᕌᒐᐅᔪᖅ, ᐹᕙᓐᓛᓐ ᑲᔪᖏᖅᓯᒪᔪᑦ ᐊᑭᓕᖅᑕᐃᓐᓇᕆᓗᒋᑦ 
ᐊᑭᖏᑦ ᐊᒃᑐᐊᓂᓖᑦ ᖃᖓᑕᓲᓄᑦ, ᑐᔪᕐᒥᕝᕕᖕᓄᑦ, ᐊᒻᒪ ᓂᕆᔾᔪᑎᓄᑦ ᐊᒃᑐᐊᓂᓕᖕᓄᑦ ᐊᐅᓪᓚᕐᓂᕐᒧᑦ ᐹᕙᓐᓛᓐ ᐃᖅᑲᓇᐃᔭᖅᑎᖏᓐᓄᑦ ᕿᑭᖅᑖᓗᒻᒥ 
ᒫᓐᓇᐅᔪᒥᑦ ᐊᐃᒃᓯᕐᕕᐅᕙᒃᑐᒥᑦ ᓄᓘᔮᓂᑦ ᐅᔭᕋᖕᓂᐊᕐᕕᖕᒧᑦ. ᒫᓐᓇᐅᔪᒥᑦ ᐊᐃᒃᓯᕐᕕᐅᕙᒃᑐᑦ ᐅᑯᐊᖑᔪᑦ: ᐃᒃᐱᐊᕐᔪᒃ, ᑲᖏᖅᑐᒑᐱᒃ, ᓴᓂᕋᔭᒃ, ᐃᖃᓗᐃᑦ ᐊᒻᒪ 
ᒥᑦᑎᒪᑕᓕᒃ. 

1.5 ᐱᓕᕆᐊᒧᑦ ᐊᑐᖅᑕᐅᓂᐊᖅᑐᑦ ᐊᒻᒪ ᐱᓕᕆᐊᖅ ᐊᑯᓂᐅᓂᖓ 
ᓴᓇᔭᐅᓂᖓ ᐅᐊᖕᓇᖓᓂᑦ ᐊᖅᑯᑎᑯᑖᖅ ᐱᒋᐊᕐᓂᐊᖅᑐᖅ ᓄᖑᖏᓐᓂ 2019 ᐱᓕᕆᐊᒧᑦ ᓇᓗᓇᐃᒃᑯᑕᖅ ᐋᖅᑭᒋᐊᖅᑕᐅᑐᐊᕈᓂ ᐊᒻᒪ ᑐᓂᔭᐅᓗᓂ NIRB, 
ᐊᒻᒪ ᐱᔪᓐᓇᐅᑎᐅᔪᑦ, ᓚᐃᓴᓐᓰᑦ, ᐊᒻᒪ ᐊᖏᖅᑕᔪᑦ ᑐᓂᔭᐅᒍᑎᑦ. ᐱᔭᕇᖅᑕᐅᓂᖓ ᓴᓇᔭᐅᓂᖓ ᐅᐊᖕᓇᖓᓄ ᐊᖅᑯᑎᑯᑖᖅ ᓂᕆᐅᒋᔭᐅᔪᖅ 2020. 
ᐅᒥᐊᕐᔪᐊᑰᖅᑎᑦᑎᓐᓂ ᕿᙳᐊᓂᑦ ᑐᓚᒃᑕᕐᕕᖕᒥ ᖁᕝᕙᒋᐊᓂᐊᕐᒥᔪᖅ ᑎᑭᓪᓗᒍ 12 Mtpa 2020−ᒥᑦ. ᓴᓇᔭᐅᓂᖓ ᓂᒡᒋᐊᓄ ᐊᖅᑯᑎᑯᑖᖅ ᐊᒻᒪ 
ᐃᒃᐱᑭᑦᑐᐊᖅᔪᒃ ᑐᓚᑦᑕᕐᕕᖓ ᐱᒋᐊᓛᖅᑐᖅ 2021 ᐊᐅᓚᓂᖃᖅᑎᑕᐅᓗᓂ ᐊᒻᒪ ᖁᕝᕙᕆᐊᖅᐸᓪᓕᐊᖑᔮᕐᔪᓪᓗᓂ ᐅᔭᕋᖕᓂᐊᕐᓂᐅᔪᖅ ᑎᑭᓪᓗᒍ 30 Mtpa 
2024−ᖑᓕᖅᑲᑦ. ᐅᒥᐊᕐᔪᐊᑰᖅᑎᑦᑎᖃᑦᑕᕐᓂᖅ 18 Mtpa ᐃᒃᐱᑭᑦᑐᖅᔪᐊᒥᑦ ᐱᒋᐊᓛᖅᑐᖅ 2025. 

1.6 ᑕᑯᒃᓴᐅᓂᖏᑦ ᐱᓕᕆᐊᑉ ᒪᕐᕉᒋᓕᖅᑕᖓ ᑐᒃᓯᕋᐅᑦ 
ᕿᙳᐊᓂ ᑐᓚᒃᑕᕐᕕᒃ, ᐅᔭᕋᖕᓂᐊᕐᕕᒃ, ᐅᑭᐅᖅᑕᖅᑐᒃᑯᑦ ᐃᖏᕋᕕᖓ, ᐊᒻᒪ ᐅᒥᐊᕐᔪᐊᖃᖃᑕᕐᓂᖅ ᐅᑭᐅᖅᑕᖅᑐᒃᑯᑦ ᐊᖅᑯᑎᖓᒍᑦ ᑎᓴᒪᐅᔪᑦ 
ᐱᓕᕆᐊᓪᓗᐊᑕᐃᑦ ᐃᓗᓕᖏᑦ ᐱᓕᕆᐊᑉ ᒪᕐᕉᒋᓕᖅᑕᖓ ᑐᒃᓯᕋᐅᒻᒥᑦ. ᐱᓕᕆᐊᑉ ᒪᕐᕉᒋᓕᖅᑕᖓᓄᑦ ᑐᒃᓯᕋᐅᑎ ᐱᖃᓯᐅᔾᔨᓂᐊᖅᑐᖅ ᐃᒡᓗᑲᓐᓂᐅᔪᓂᑦ ᐊᒻᒪ 
ᐱᓕᕆᔭᐅᔪᓂᑦ: 

ᕿᙳᐊᓂ ᑐᓚᒃᑕᕐᕕᒃ: 
o ᓴᓇᔭᐅᓂᖓ ᐊᒻᒪ ᐊᐅᓚᓂᖓ ᐊᐃᑉᐸᖓ ᐅᔭᕋᖕᓂᐊᖅᑕᐅᓯᒪᔪᓄᑦ ᑐᓚᒃᑕᕐᕕᒃ ᐅᒥᐊᕐᔪᐊᒨᖅᑎᑦᑎᔪᓐᓇᖅᑐᓂᑦ; 
o ᐊᖏᒡᓕᒋᐊᖅᑕᐅᓂᖓ ᐅᔭᕋᖕᓂᐊᖅᑕᐅᓯᒪᔪᑦ ᐊᐅᓚᑕᐅᓂᖏᑦ ᐊᒻᒪ ᑲᑎᖅᓱᖅᑕᐅᕙᓪᓕᐊᓂᖏᓐᓄᑦ ᐃᒡᓗᐃᑦ; 
o ᐊᖅᑯᑎᑯᑖᖅ ᐊᒻᒪ ᐅᔭᕋᖕᓂᐊᖅᑕᐅᓯᒪᔪᓄᑦ ᓂᐅᕋᐃᕝᕕᒃ 

ᐱᖁᑎᕐᔪᐊᖅ; 
o ᓄᑖᖅ ᐅᔭᖅᑲᓄᑦ ᓯᖃᓕᑦᑎᕕᒃ ᐃᒡᓘᑉ ᐃᓗᐊᓃᓐᓂᐊᖅᑐᖅ 

ᐳᔪᖃᓗᐊᖅᑕᐃᓕᑎᑦᑐᒍ; 
o ᐊᖏᒡᓕᒋᐊᖅᓯᒪᔪᖅ ᓇᔪᖅᑕᐅᔪᖅ ᐊᒻᒪ ᐊᒃᑐᐊᓂᓖᑦ ᐃᒡᓗᐃᑦ; 
o ᐊᖏᒡᓕᒋᐊᖅᓯᒪᔪᖅ ᐆᒻᒪᖅᑯᑎᖃᕐᕕᒃ ᐊᒻᒪ ᐋᖅᑭᑦᑕᐅᓂᖓ 

ᐊᓄᕆᒧᑦ ᐆᒻᒪᖅᑯᑎᓕᐅᕈᑦ; 
o ᐊᒃᑕᕐᕕᒃ; 
o ᖁᕝᕙᕆᐊᖅᑐᑦ ᐅᒥᐊᕐᔪᐊᖃᖃᑦᑕᕐᓂᖅ ᑐᓚᒃᑕᕐᕕᖕᒥ; ᐊᒻᒪ 
o ᖁᕝᕙᕆᐊᖅᑐᑦ ᐅᒥᐊᕐᔪᐊᖃᖃᑦᑕᕐᓂᖅ ᕿᓐᖑᐊᑎᒍᑦ. 



ᓄᓘᔮᓂ ᐱᓕᕆᐊᖅ 
ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎ  ᐱᓕᕆᐊᒧᑦ ᓇᓗᓇᐃᔭᖅᓯᒪᓂᖏᑦ 

ᐅᔭᕋᖕᓂᐊᕐᕕᒃ: 
o ᖁᕝᕙᕆᐊᖅᑕᐅᓂᖓ ᐅᔭᕋᖕᓂᐊᕐᓂᕐᒧᑦ ᖁᕝᕙᓯᖕᓂᖓ 12 

ᒥᓕᐊᓐ ᑕᓐᔅᓄᑦ ᐊᕐᕌᒍᑕᒫᑦ ᐊᒻᒪ ᑎᑭᑎᑕᐅᓗᓂ 30ᒥᓕᐊᓐ 
ᑕᓐᔅᓄᑦ ᐊᕐᕌᒍᑕᒫᑦ; 

o ᐊᖅᑯᑎᑯᑖᒃᑯᑦ ᐅᓯᓕᖅᓴᐃᕕᒃ ᐅᐊᖕᓇᖓᓄᑦ ᐊᖅᑯᑎᑯᑖᖓᓄᑦ;  
o ᐊᖏᒡᓕᒋᐊᖅᓯᒪᔪᖅ ᐅᖅᓱᐊᓗᖃᕐᕖᑦ; 
o ᐋᖅᑭᑦᑕᐅᓂᖓ ᐊᓄᕆᒧᑦ ᐆᒻᒪᖅᑯᑎᓕᐅᕈᑦ; ᐊᒻᒪ 
o ᐊᖏᒡᓕᒋᐊᖅᓯᒪᔪᖅ ᐅᔭᕋᖕᓂᐊᕐᓂᕐᒧᑦ ᐃᒡᓗᐃᑦ ᐊᒻᒪ 

ᐃᑲᔪᕐᓂᕐᒧᑦ ᐊᐅᓚᑦᑎᓂᕐᒧᑦ ᐃᒡᓗᐃᑦ/ᐱᓕᕆᕖᑦ (ᓯᕐᓗᐊᑦ, 
ᐱᓕᕆᕖᑦ, ᐊᓯᖏᓪᓗ.) 

ᓄᓘᔮᓂᑦ ᐃᖏᕐᕋᕝᕕᖓ (ᐊᑐᕆᐊᖅ ᐊᒻᒪ ᐅᐊᓐᓇᖓᓄᑦ ᐊᖅᑯᑎᑯᑖᖅ): 
o ᓴᓇᔭᐅᓂᖓ ᐊᖅᑯᑎᑯᑖᖅ ᑭᒡᓕᖓ ᐊᒻᒪ ᐊᖅᑯᑎᑖᖅ; 
o ᓴᓇᔭᐅᓂᖓ ᐃᒪᒃᑯᑦ ᐃᑳᕐᕕᒃ (4 ᐃᑳᕐᕖᑦ ᐊᒻᒪ 417 ᑰᕝᕖᑦ); 
o ᓴᓇᔭᐅᓂᖓ ᐊᒻᒪ ᐊᑐᖅᑕᐅᓂᖓ ᐊᒥᓱᓄᑦ ᐃᓂᒋᔭᖓ 

(ᑎᑭᓯᒪᔪᑦ 14), ᑭᓱᖃᕐᕖᑦ ᐊᒻᒪ ᒥᑭᔪᑦ ᓱᓇᒃᑯᑖᖃᕐᕖᑦ 
ᐊᑐᓂᖏᓐᓂᑦ ᐃᓕᔭᐅᔪᓂᑦ; 

o ᐊᑐᕐᓗᑎ ᐃᓂᒥ km 58ᒥ ᐱᒋᐊᕐᕕᒋᔭᐅᓗᓂ 
ᐊᐅᓪᓛᖅᑕᐅᓂᖏᓐᓄᑦ ᐅᓯᔭᐅᔪᑦ ᐊᖅᑯᑎᑯᑖᒃᑯᑦ ᐊᒻᒪ 
ᐃᖏᕋᑎᑕᐅᓕᕐᓂᖓᓄᑦ ᓴᓇᔭᐅᓯᒪᔪᖅ ᐃᓚᖓ ᐊᖅᑯᑎᑯᑖᖅ  

o ᓴᓇᔭᐅᓂᖓ ᐊᒻᒪ ᐊᐅᓚᓂᖓ ᑎᓴᒪᑦ 
ᓇᔪᖅᑕᐅᓚᐅᑲᖕᓂᐊᖅᑐᑦ ᐊᒻᒪ ᒪᕐᕉᒃ ᓄᒃᑕᕈᓐᓇᖅᑐᑦ ᓇᔪᒐᐃᑦ 

o ᓴᓇᔭᐅᓂᖏᑦ ᐅᓄᖅᑐᐃᑦ ᐃᑳᕐᕖᑦ ᐊᖅᑯᑎᑯᑖᒃᑯᑦ; ᐊᒻᒪ 
o ᐱᕙᓪᓕᐊᑎᑕᐅᓂᖓ ᐊᒻᒪ ᒪᑐᔭᐅᓂᖏᑦ ᑎᑭᓯᒪᔪᓄᑦ 40 

ᐅᔭᕋᖕᓂᐊᕐᕖᑦ ᐊᖅᑯᑎᑯᑖᒃᑯᑦ ᐃᑳᕐᕕᖓᒍᑦ. 

ᐅᒥᐊᕐᔪᐊᓕᕆᓂᖅ: 
o ᐅᒥᐊᕐᔪᐊᓕᕆᓂᖅ, ᐊᑯᓐᓂᖏᓐᓂ ᔪᓚᐃ ᑎᑭᖦᖢᒍᑦ 

ᕿᑎᐊᓄ ᓄᕕᐱᕆ; ᐊᒻᒪ 
o ᐅᒥᐊᕐᔪᐊᖃᖃᑦᑕᓂᖅᓴᐅᓗᓂ ᐃᒪᐃᓐᓇᐅᓕᖅᑎᓪᓗᒍ. 

1.7 ᐅᔭᕋᖕᓂᐊᖅᑕᐅᓯᒪᔪᑦ 
ᓄᓘᔮᓂᑦ ᐅᔭᕋᓐᓂᐊᖅᑕᐅᔪᑦ ᐱᐅᔪᒻᒪᕆᐅᔪᑦ, ᐊᒻᒪ 
ᐱᓕᕆᕕᖃᒃᑲᑲᓐᓂᕆᐊᖃᖏᑦᑐᖅ ᓴᓂᐊᓂ ᓯᖃᓪᓕᐃᓂᕐᒧᑦ ᐊᒻᒪ 
ᐊᖏᓂᖏᓐᓄᑦ. ᓯᖃᓪᓚᐃᓂᖅ ᐊᒻᒪ ᖃᐅᔨᓴᕐᓂᖅ 
ᐅᔭᕋᖕᓂᐊᖅᑕᐅᔪᓂᑦ ᓴᖅᑭᑎᑦᑎᔪᖅ ᒪᕐᕉᓐᓂ “ᐅᔭᕋᖕᓂᐊᖅᑕᐅᓯᒪᔪᑦ”: 

· ᐅᔭᕋᖕᓂᐊᖅᑕᐅᔪᖅ ᐊᖏᓂᖃᖅᑐᑦ ᐊᑯᓐᓂᖏᓐᓂ 6.3 
mm ᐊᒻᒪ 31.5 mm ᐊᖏᓂᖏᓐᓂᑦ (ᓇᑉᐸᐸᓗᖓ 
ᐊᖅᓴᐃᑦ), ᐊᒻᒪ 

· ᓯᖃᓪᓕᑦᑎᐊᖅᓯᒪᔪᑦ ᐅᔭᕋᖕᓂᐊᖅᑕᐅᓯᒪᔪᑦ, 
ᐅᔭᕋᖕᓂᐊᖅᑕᐅᓯᒪᔪᑦ ᑐᖔᓃᑦᑐᑦ 6.3 mm ᐊᖏᓂᖏᑦ 
(ᐲᑎᑐᑦ ᐊᖏᓂᓖᑦ).  



ᓄᓘᔮᓂ ᐱᓕᕆᐊᖅ 
ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎ  ᐱᓕᕆᐊᒧᑦ ᓇᓗᓇᐃᔭᖅᓯᒪᓂᖏᑦ 

 

 

 
ᐋᒡᒋᓯ 2018 6 

 

1.8 ᒪᑐᔭᐅᓂᖓ ᐊᒻᒪ ᑭᖑᓂᐊᒍᑦ ᒪᑐᔭᐅᓂᖓ 
ᑖᒃᑯᑎᒎᓇ ᐱᓕᕆᐊᖑᓂᓕᒫᖏᑎᒍᑦ ᐱᓕᕆᐊᒥᑦ, ᐹᕙᓐᓛᓐ ᐸᕐᓇᐃᓂᐊᖅᑐᑦ ᐊᒻᒪ ᐊᐅᓚᓂᖃᖅᑎᑦᑎᓗᑎ ᓴᓇᓯᒪᔪᒥᑦ ᐅᑎᖅᑎᑕᐅᓗᓂ ᐅᔭᕋᖕᓂᐊᕐᕕᐅᔪᖅ 
ᐊᑦᑕᕐᓇᖏᑦᑐᒧᑦ ᐊᒻᒪ ᐊᕙᑎᓕᕆᓂᕐᒧᑦ ᓈᒻᒪᒃᑐᓂᑦ. ᐹᕙᓐᓛᓐ ᐅᑎᖅᑎᑦᑎᓂᐊᖅᑐᑦ ᐅᔭᕋᖕᓂᐊᕐᕕᒃ ᐱᑕᖃᕐᓂᓕᒫᖓᓄᑦ. ᐊᕙᑎᓕᕆᓂᕐᒧᑦ ᐊᒻᒪ 
ᐊᑦᑕᕐᓇᖅᑕᐃᓕᓂᕐᒧᑦ ᖃᐅᔨᓴᕐᓃᑦ ᐊᑐᐃᓐᓇᕐᓂᐊᖅᑐᑦ ᑕᐃᒪᐃᑦᑕᕆᐊᖃᕐᓂᓕᒫᖓᓄᑦ. 

1.9 ᓯᕗᓂᒃᓴᒥ ᐱᕙᓪᓕᐊᑎᑦᑎᓂᐅᔪᓐᓇᖅᑐᑦ 
ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎ ᓴᓇᓯᒪᔪᖅ ᐅᔭᕋᒃᑕᕐᓂᖃᕐᓗᑎ 30 Mtpa ᐅᔭᕋᖕᓂᐊᒐᒃᓴᓂᑦ. ᐊᕌᒍᑕᒫᑦ ᐅᔭᕋᖕᓂᐊᕐᓂᕐᒧᑦ ᖁᕝᕙᓯᖕᓂᖏᑦ ᐊᒻᒪ 
ᐱᑕᖃᕐᓂᓕᒫᖓᓄᑦ ᐅᔭᕋᖕᓂᐊᕐᕕᒃ ᐊᔾᔨᒌᔾᔮᖏᑦᑐᑦ ᐱᔾᔪᑎᖃᖅᖢᑎ ᓲᕐᓗ ᓂᐅᕐᕈᑎᖃᕐᓂᕐᒧᑦ ᖃᓄᐃᓐᓂᕆᔭᖏᑦ, ᐅᔭᕋᖕᓂᐊᖅᑕᐅᔪᑦ ᐱᐅᓂᖏᑦ ᐊᒻᒪ 
ᓂᕆᐅᒋᔭᐅᖏᑦᑐᑦ ᓴᖅᑭᑦᑐᓄᑦ. ᐱᓕᕆᐊᓕᒫᑦ ᐅᔭᕋᖕᓂᐊᕐᕕᖕᒥ ᑕᐃᒪᐃᓐᓂᖓᓄᑦ ᑲᑎᖅᓱᐃᑲᓐᓂᕈᓐᓇᖅᑐᑦ, ᓱᓇᒃᑯᑖᓂᑦ ᐊᐅᒪᑦᑎᓂᕐᒥᑦ ᐊᒻᒪ 
ᐃᖅᑲᓇᐃᔭᖅᑎᓂᑦ. 

ᐊᒻᒪᓗᑦᑕᐅᖅ, ᐊᕕᒃᑐᖅᓯᒪᔪᒧᑦ ᕿᓂᕐᓂᖅ ᐹᕙᓐᓛᓐᑯᓐᓂᑦ ᓇᓗᓇᐃᖅᓯᔪᓐᓇᖅᑎᑦᑎᔪᑦ ᐅᔭᕋᖕᓂᐊᒃᑲᓐᓂᒐᒃᓴᓂᑦ, ᑐᓐᖓᓂᖃᖅᑐᖅ ᖄᖓᓂ ᖃᐅᔨᓴᐃᓂᕐᒥᑦ, 
ᐊᔾᔨᐸᓗᒋᓗᓂᒋᑦ ᐱᐅᔪᑦ ᐅᔭᕋᖕᓂᐊᕋᒃᓴᐃᑦ ᐅᔭᕋᖕᓂᐊᕐᕕᖕᒥ No.1. ᐅᔭᕋᖕᓂᐊᕐᕖᑦ No. 2 ᐊᒻᒪ No. 3 ᓇᒦᓐᓂᖏᑦ ᐊᑦᑐᐊᓂᖃᖅᑐᑦ ᐅᔭᕋᖕᓂᐊᕐᕕᒃ No. 1 
ᐊᒻᒪ ᖃᐅᔨᓴᖅᑕᐅᓯᒪᔪᖅ(ᓂᐅᖅᑐᖅᑕᐅᓯᒪᔪᖅ) ᓴᓂᐊᓂ ᐊᓯᖏᓐᓂᑦ ᐅᔭᕋᖕᓂᐊᖅᑕᐅᕕᐅᔪᓂᑦ. ᐱᔾᔪᑎᒋᓪᓗᒍ ᖃᓂᓐᓂᕆᔭᖏᓐᓄᑦ ᒫᓐᓇᐅᔪᒥᑦ 
ᐅᔭᕋᖕᓂᐊᕐᕕᖕᒥᑦ, ᓂᕆᐅᒋᔭᐅᔪᖅ ᑖᒃᑯᐊ ᐅᔭᕋᖕᓂᐊᕐᕕᐅᔪᑦ ᓴᖅᑭᖅᑎᑕᐅᓛᖅᑐᑦ ᓯᕗᓂᐊᒍᑦ ᐅᕝᕙᓘᓐᓃᑦ ᑭᖑᓂᐊᒍᑦ ᓄᖑᑎᓪᓗᒍ ᐅᔭᕋᓐᓂᐊᕐᕕᒃ No. 1, 
ᐊᑐᖅᑕᐃᓐᓇᕆᓇᓱᑦᑐᒋᑦ ᑖᒃᑯᐊᓴᐃᓐᓇᐃᑦ ᐱᓕᕆᐊᒧᑦ ᐱᖁᑎᕐᔪᐊᑦ. ᐅᔭᕋᓐᓂᐊᕕᒻᒧᑦ ᐊᒻᒪ ᐊᑦᑐᐊᓂᓖᑦ ᐅᒥᐊᕐᔪᐊᓕᕆᓂᕐᒧᑦ, ᐊᑐᕆᐊᒧᑦ, ᐊᒻᒪ ᐊᖅᑯᑎᑯᑖᒧᑦ 
ᐱᖁᑎᕐᔪᐊᑦ ᐱᑕᖃᕇᖅᑐᑦ ᓯᕗᓂᒃᓴᒥ ᐊᑐᖅᑕᐅᔪᓐᓇᓂᐊᖅᑐᑦ ᐊᕕᒃᑐᖅᓯᒪᔪᒧᑦ.  

2 ᓄᓇᓕᖕᒥᑦ ᐃᓚᐅᑎᑦᑎᓂᖅ 

ᑲᔪᓯᑎᑦᑎᕙᓪᓕᐊᖏᓐᓇᖅᑐᒍᑦ ᐊᒻᒪ ᑐᓴᖅᑎᑦᑎᓂᕐᒥᑦ ᐊᒥᓱᓂᑦ ᓄᓇᓕᖕᓂᑦ ᐊᒻᒪ ᑲᑐᔾᔨᖃᑎᒌᓂᑦ ᐱᔪᒪᓂᖃᖅᑐᓂᑦ ᐱᓕᕆᐊᒥᑦ. ᐱᖃᓯᐅᔾᔨᔭᐅᔪᑦ ᐃᓄᐃᑦ, 
ᓄᓇᓕᖕᒥᐅᑕᐃᑦ ᐊᒻᒪ ᐊᕕᒃᑐᖅᓯᒪᔪᓂᑦ ᐃᓄᐃᑦ ᑲᑐᔾᔨᖃᑎᒌᖏᑦ, ᓄᓇᕗᑦ ᒐᕙᒪᒃᑯᑦ ᐊᒻᒪ ᒐᕙᒪᑐᖃᒃᑯᑦ ᐱᓕᕆᕝᕕᖏᑦ ᐊᒻᒪ ᑎᒥᐅᔪᑦ, ᐊᒻᒪ ᐊᓯᖏᑦ ᑎᒥᐅᔪᑦ 
ᐱᔪᒪᓂᖃᖅᑐᑦ. ᐱᓕᕆᐊᖃᓗᐊᖅᓯᒪᔪᑦ ᐃᓄᐃᑦ ᓄᓇᓕᖏᓐᓂᑦ ᖃᓂᒋᔭᖓᓃᑦᑐᑦ ᐱᓕᕆᐊᖃᕐᕕᐅᔪᓂᑦ.  

ᐃᓄᐃᑦ ᕿᑭᖅᑖᓗᒻᒥ ᖁᕕᐊᒋᔭᖃᖅᑐᑦ ᐱᑕᖃᑦᑎᐊᖅᑐᓂᑦ ᐅᖃᐅᓯᒃᑯᑦ ᐱᖅᑯᓯᑐᖃᕐᓂᑦ ᐊᒻᒪ ᐊᔭᐅᖅᓯᒋᐊᖅᓯᒪᔪᑦ ᐹᕙᓐᓛᓐᑯᓐᓂᑦ ᖃᓄᖅ 
ᐃᓚᐅᑎᑦᑎᓯᒪᓂᖓᓄᑦ ᓄᓇᓕᖕᓂᑦ. ᑎᒥᐅᔪᖅ ᐱᓕᕆᐊᖃᓗᐊᖅᓯᒪᔪᖅ ᓴᖅᑭᑎᑦᑎᓂᕐᒥᑦ ᓄᓇᓕᓐᓂᑦ ᑐᑭᓯᒋᐊᕐᕖᑦ, ᐅᓄᖅᓱᐃᖅᖢᑎᒃ ᑲᑎᒪᖃᑎᖃᖃᑦᑕᖅᑐᑦ 
ᐃᓄᑦᑎᒍᑦ ᓄᓇᓕᖕᒥᐅᑕᓂᑦ ᐊᒻᒪ ᐋᕿᒃᓯᓪᓗᓂ ᕿᒥᕐᕈᓂᕐᒥᑦ ᐅᔭᕋᖕᓂᐊᕐᕕᖕᒥᑦ ᑕᐃᒪᐃᑦᑐᓐᓇᕌᖓᑕ. ᐅᖃᐅᓯᕐᓗᐊᑕᐅᓪᓗᓂ ᐅᐊᓐᓇᖓᓂ ᕿᑭᖅᑖᓘᑉ 
ᐃᓄᒃᑎᑐᑦ ᐊᒻᒪ ᐅᓄᖅᑐᐃ ᐅᖃᐅᓯᖃᑎᒌᖏᑦᑐᑦ ᐊᕕᒃᑐᖅᓯᒪᔪᒥᑦ, ᐃᓄᒃᑎᑑᓕᖅᑎᑦᑎᓂᕐᒧᑦ ᐊᑐᖅᖢᑎᑦ ᓄᓇᓕᓐᓂᑦ ᑐᓵᔨᓂᑦ ᐱᒻᒪᕆᐅᓯᒪᔪᖅ ᐃᓚᒋᓪᓗᓂᐅᒃ 
ᑐᓴᐅᒪᑎᑦᑎᑎᐊᕐᓂᕐᒧᑦ. ᐊᑕᖏᖅᖢᓂᓪᓕ, ᓇᓗᓇᐃᔭᖅᓯᒪᔪᑦ ᑎᑎᕋᖅᓯᒪᔪᑦ ᐊᑐᐃᓐᓇᕈᖅᑕᐅᕙᒃᑐᑦ ᐊᔾᔨᒌᖏᑦᑐᓄᑦ ᑲᑎᒪᓂᐅᔪᓄᑦ ᐊᒻᒪ ᐊᓯᖏᑎᒍᑦ ᐃᓄᒃᑎᒍᑦ 
ᐅᖃᖃᑎᒌᖕᓂᒃᑯᑦ. 

ᓇᓗᓇᐃᖅᓯᒪᔪᒥᑦ ᐱᓇᓱᐊᖅᓯᒪᔪᑦ ᐋᖅᑭᒃᓱᐃᓂᕐᒥᑦ, ᑎᑎᕋᖅᑕᐅᓂᖏᑦ ᐊᒻᒪ ᐃᓚᓕᐅᔾᔭᐅᓂᖏᑦ ᐃᓄᐃᑦ ᖃᐅᔨᒪᔭᖏᑦ ᐱᓕᕆᐊᒧᑦ ᓴᓇᓯᒪᓂᖓᓄᑦ 
ᐃᓱᒪᓕᐅᕐᓂᐅᔪᓄᑦ. ᐃᓄᐃᑦ ᖃᐅᔨᒪᔭᑐᖃᖏᑦ ᐊᖏᔫᔪᑦ ᐊᒻᒪ ᐱᒻᒪᕆᐊᓘᓪᓗᑎᑦ ᐱᓗᐊᖅᑐᒥᑦ ᐃᓚᓕᐅᔾᔭᐅᑎᓪᓗᒋᑦ ᖃᐅᔨᓴᖅᑎᑦᓄᑦ ᖃᐅᔨᓴᕐᓂᐅᔪᓄᑦ ᐊᒻᒪ 
ᑐᑭᓯᐅᒪᔭᐅᓂᖏᓐᓄᑦ.  

ᐃᓚᒋᐊᕐᓗᒍ, ᓄᓇᓕᖕᒧᑦ ᐊᖏᖅᑕᐅᓂᖅ ᐊᒻᒪ ᐱᔭᐅᖔᕈᒪᔪᑦ ᐱᒻᒪᕆᐅᓚᐅᖅᑐᑦ ᐱᔾᔪᑎᖏᑦ ᐃᓱᒪᒋᔭᐅᔪᑦ ᖃᐅᔨᓴᕐᓂᕐᒧᑦ ᐱᓕᕆᐊᒧᑦ ᐊᓯᐊᒎᕈᑎᒃᓴᓂᑦ ᓲᕐᓗ 
ᐊᑐᖅᑕᐅᓂᖓ ᕿᓐᖑᐊ, ᓇᒦᓐᓂᕆᔭᖓ ᐃᒃᐱᑭᑦᑐᖅᔪᐊᖅ ᑐᓚᒃᑕᕐᕕᖓ, ᐅᒥᐊᕐᔪᐊᓄᑦ ᐊᖅᑯᑕᐅᔪᖅ ᓴᓂᕋᔭᐅᑉ ᑕᕆᐅᖓᓂ ᐊᒻᒪ ᑭᖑᕝᕕᖅᑎᒌᖕᓂᖅ 
ᐃᖅᑲᓇᐃᔭᓂᕐᒧᑦ ᐊᑐᖅᑕᐅᓂᐊᖅᑐᑦ. 

ᐊᕐᕌᒎᓐᓂᒃ ᒪᕐᕉᓕᖅᑑᓐᓂᒃ, ᐱᖃᑕᐅᑎᑦᑎᓂᕐᒧᑦ ᐱᓕᕆᐊᖅ ᐱᖃᓯᐅᔾᔨᓯᒪᔪᑦ ᑲᑎᒪᑎᑦᑎᓂᕐᒧᑦ ᐊᒃᑐᐊᓂᓕᖕᓄᑦ ᐱᓕᕆᐊᑉ ᒪᕐᕉᒋᓕᖅᑕᖓ ᑐᒃᓯᕋᐅᑦ, 
ᐱᖃᓯᐅᑎᓪᓗᑎ ᓇᓗᓇᐃᖅᑕᐅᓂᖏᑦ ᐊᒻᒪ ᐅᖃᖃᑎᒌᒍᑎᒋᔭᐅᔪᓂᑦ ᐱᔪᒪᔭᐅᔪᓂᑦ ᐊᒻᒪ ᐃᓱᒫᓘᑕᐅᔪᓂᑦ ᐱᔾᔪᑎᖃᖅᑐᓄᑦ ᑐᒃᓯᕋᐅᒻᒧᑦ ᐊᒻᒪ 
ᐊᒃᑐᐃᓂᖃᕈᓐᓇᕐᓂᖓᓄᑦ. ᐱᓕᕆᐊᑉ ᒪᕐᕉᒋᓕᖅᑕᖓ ᑐᑭᒧᐊᖅᑎᑕᐅᓯᒪᔪᖅ ᑕᑯᓐᓇᖅᑕᐅᔪᓄᑦ ᐊᒻᒪ ᐃᓱᒪᒋᔭᐅᔪᓄᑦ ᓴᖅᑭᑕᐅᔪᑦ ᑲᔪᓯᕙᓪᓕᐊᔪᒥᑦ 
ᒪᓕᒃᑕᐅᔭᕆᐊᓕᕆᓂᕐᒥᑦ, ᓄᓇᓕᖕᒥᑦ, ᐊᒻᒪ ᑎᒍᒥᐊᖅᑎᐅᖃᑕᐅᔪᓂᑦ ᐃᓚᐅᑎᑦᑎᓂᕐᒧᑦ ᐱᓕᕆᐊᓂᑦ.  

ᐹᕙᓐᓛᓐ ᑲᔪᓯᑏᓐᓇᓂᐊᖅᑕᖓ ᐊᒃᓱᕉᑎᖃᕐᓗᑎ ᐃᓚᐅᑎᑦᑎᓂᕐᒥᑦ ᐃᓄᖕᓂᑦ, ᐃᓄᐃᑦ ᑭᒃᑯᑐᐃᓐᓇᐃᑦ, ᓄᓇᓕᖕᒥᑦ ᐊᒻᒪ ᐊᕕᒃᑐᖅᓯᒪᔪᓂᑦ ᐃᓄᐃᑦ 
ᑲᑐᔾᔨᖃᑎᒌᑦ ᐊᒻᒪ ᕼᐊᒻᒪᓚᐃᑦ, ᓄᓇᕗᑦ ᒐᕙᒪᒃᑯᑦ, ᒐᕙᒪᑐᖃᒃᑯᑦ ᑎᒥᖏᑦ ᐊᒻᒪ ᐊᓯᖏᑦ ᐱᔪᒪᓂᖃᖅᑐᑦ ᑎᒥᐅᔪᑦ, ᑲᑎᒪᑎᑦᑎᓂᒃᑯᑦ, ᐃᓕᓐᓂᐊᓯᓐᓈᕐᓂᒃᑯᑦ, 
ᖃᐅᔨᓴᕐᓂᒃᑯᑦ ᐊᒻᒪ ᑐᓂᐅᖅᑲᖅᑕᐅᓂᖏᓐᓄᑦ ᑐᑭᓯᒋᐊᕈᑏᑦ ᐱᕙᓪᓕᐊᔪᑎᒍᑦ ᑎᑎᕋᖅᓯᒪᔪᓂᑦ ᐊᒻᒪ ᖃᕆᓴᐅᔭᒃᑯᑦ. ᑕᐃᒪᓐᓇᐅᓪᓗᓂ, ᓄᓇᓖᑦ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᑦ, ᐊᑐᐊᒐᓕᐅᖅᑏᑦ ᐊᒻᒪ ᐃᓄᐃᑦ ᖃᐅᔨᒃᑲᖅᑕᐅᔪᑦ ᐊᑯᓂᐅᖏᑐᒃᑯᑦ ᐊᒻᒪ ᐱᖅᑯᓯᓅᖓᑦᑎᐊᕐᓗᑎᑦ ᐱᓕᕆᐊᖅ ᐱᕙᓪᓕᐊᓂᖓᓄᑦ ᐊᒻᒪ 
ᐊᕙᑎᓕᕆᓂᕐᒧᑦ ᐊᒻᒪ ᐃᓅᖃᑎᒌᓐᓂᕐᒧᑦ ᐊᑦᑐᖅᑕᐅᔪᓐᓇᖅᑐᑦ ᑲᔪᓯᕙᓪᓕᐊᔪᓂᑦ ᐊᐅᓚᓂᖏᓐᓄᑦ. ᐹᕙᓐᓛᓐ ᓇᓗᓇᐃᖅᓯᓯᒪᔪᑦ ᐅᑎᕐᓂᐊᖅᖢᑎᑦ ᑕᓪᓕᒪᓄᑦ 
(5) ᕿᑭᖅᑖᓘᑉ ᐅᐊᓐᓇᖓᓂ ᓄᓇᓕᓐᓄᑦ ᑐᑭᓯᒋᐊᕈᑎᖃᖅᑎᑎᒃᑲᓂᕐᓗᑎ ᐊᒻᒪ ᓇᓗᓇᐃᔭᖅᓯᒪᔪᓂᑦ ᑐᑭᓯᒋᐊᕈᑎᓂᑦ ᐊᒃᑐᐊᓂᓕᖕᓄᑦ ᐱᓕᕆᐊᑉ 
ᒪᕐᕉᒋᓕᖅᑕᖓ ᑐᒃᓯᕋᐅᑦ, ᐊᒻᒪ ᐊᒃᑐᐊᓂᓖᑦ ᒪᓕᒃᑕᐅᔭᕆᐊᓕᖕᓄᑦ ᐱᕙᓪᓕᐊᓂᖏᑦ. ᐹᕙᓐᓛᓐ ᐃᓚᐅᑎᑦᑏᓇᕐᓂᐊᖅᑐᑦ ᖃᓄᐃᓕᐅᖅᑕᖏᓐᓂᑦ ᐊᒻᒪ ᒪᓕᒡᓗᑎ 
ᐅᖃᖅᓯᒪᓂᖏᓐᓄᑦ ᐊᒻᒪ ᖃᓄᐃᓐᓂᕆᔭᕆᐊᖃᖅᑕᖏᓐᓄᑦ ᐱᓕᕆᐊᒧᑦ ᓇᓗᓇᐃᒃᑯᑕᖅ ᐊᒻᒪ IIBA. 



ᓄᓘᔮᓂ ᐱᓕᕆᐊᖅ 
ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎ  ᐱᓕᕆᐊᒧᑦ ᓇᓗᓇᐃᔭᖅᓯᒪᓂᖏᑦ 

3 ᐱᓕᕆᐊᖅ ᐋᖅᑭᒃᓯᒪᓂᖓ 

3.1 ᖃᓄᐃᓕᖓᓂᖓ 
ᓄᓇᖓ ᖃᓄᐃᓕᖓᓂᖓ ᐊᒻᒪ ᓴᕕᕋᔭᒃᓴᐃᑦ ᐅᔭᕋᖕᓂᐊᒐᒃᓴᐃᑦ ᓄᓘᔮᓂᑦ ᐱᓕᕆᐊᒥᑦ ᐊᒃᑐᐊᓂᓖᑦ ᐊᖏᔪᒥ ᐅᐊᑦᑎᐊᕈ ᐊᒻᒪ ᒫᓐᓇ ᐊᐅᓱᐃᑦᑐᖃᕐᓂᖓᓄᑦ 
ᕿᑭᖅᑖᓗᒃ. ᖄᖓᓂ ᓄᓇᖓᓂ ᖃᐅᔨᓴᕐᓂᖅ ᐅᓄᖅᑐᒐᓇᕐᓂᑦ ᐅᔭᕋᖕᓂᐊᕐᕕᓂᑦ ᐊᐅᓱᐃᑦᑐᓂᑦ ᐊᒻᒪ ᑰᖕᓂᑦ. ᐅᐊᖕᓇ ᕿᑭᖅᑖᓘᑉ ᓄᓘᔮᖅᑕᖃᖅᑐᖅ 
ᐃᓗᐊᓃᑦᑐᑦ Committee Belt, ᑐᖑᔪᕈᔪᒃᑑᓪᓗᓂ ᓄᓇᖓ ᐃᓚᖓ ᓯᐅᕋᐅᓪᓗᓂ ᐊᒻᒪ ᓄᓇᐅᑉ ᐃᑭᐊᖓᓃᖔᖅᓯᒪᔪᑦ ᐅᔭᖅᑲᐃᑦ. ᐱᑕᖃᖃᑦᑕᖅᑐᑦ ᒍᕌᓐᑎᒃ 
ᐊᒻᒪ ᐅᔭᖅᑲᐃᑦ ᓴᖅᑭᕐᓂᖏᓐᓄᑦ. ᖃᖅᑲᖏᑦ ᑲᓇᓐᓇᖓᓄᑦ ᐅᖓᑖᓃᑦᑐᓂᑦ 540 ᒥᓕᐊᓂᑦ ᐊᕐᕌᒍᓂᑦ ᐱᑐᖃᐅᓂᖃᖅᑐᑦ, ᐊᒻᒪ ᓄᓇᖓ ᑲᓇᖕᓇᖓᓄᑦ 
ᖃᓂᒋᔭᖓᓐᓃᑦᑐᑦ 250 ᑎᑭᖦᖢᒍ 540 ᒥᓕᐊᓐᓂᑦ ᐊᕐᕌᒍᓂᑦ ᐱᑐᖃᐅᓂᖃᖅᑐᑦ. 

ᐊᕕᒃᑐᖅᓯᒪᔪᖅ ᑎᑭᓯᒪᐸᓗᒃᑐᓂᑦ ᐃᑲᕋᓂᑦ 24−ᓂᑦ ᑖᖅᓯᐅᐸᑦᑐᑦ ᒪᕐᕉᖏᑦᑑᓐᓂᒃ ᐃᑲᕐᕌᓐᓂᒃ ᖃᐅᔨᒪᓂᖃᖃᑦᑕᖅᑐᖅ ᐱᒋᐊᖅᑐᓂ ᓅᕕᐱᕆ ᑎᑭᖦᖢᒍ 
ᔮᓐᓄᐊᕆ. ᐅᑭᐅᒃᑯᑦ ᓇᐹᖅᑐᖃᖏᑦᑐᖅ ᓄᓇᖓ ᐊᒻᒪ ᐊᐳᑎᖃᕐᓂᐅᖓ ᒥᑭᔫᑎᓂᑦ ᓇᑎᕈᕕᐊᖅᑎᑦᑎᕙᑦᑐᖅ, ᑕᑯᕝᕕᒃᓴᐅᑦᑎᐊᕈᓐᓃᖅᑎᑦᑎᓪᓗᓂ. 
ᖃᐅᒪᐃᓐᓇᖃᑦᑕᖅᑐᖅ ᒪᐃ ᑎᑭᑦᑐᒍ ᐋᒡᒌᓯ ᐊᒻᒪ ᓂᓪᓕᓇᕈᓐᓃᖃᑦᑕᖅᑐᖅ ᔫᓂ ᓄᖑᖏᓐᓂ ᓄᖑᖏᓐᓄᑦ ᐋᒡᒌᓯ. ᑕᖅᑭᖏᑦ ᔪᓚᐃ ᐊᒻᒪ ᐋᒡᒌᓯ 
ᓯᓚᓗᓐᓂᖅᐹᖑᕙᒃᑐᑦ. ᓯᑎᐱᕆᒥᑦ ᓅᕕᐱᕆᒧᑦ, ᐆᓇᕐᓂᖓ ᐊᒻᒪ ᐃᑲᕐᕋᐃᑦ ᖃᐅᒪᖃᑦᑕᕐᓂᖓ ᐊᑦᑎᒡᓕᒋᐊᖅᑐᑦ, ᐊᒻᒪ ᐅᑐᐱᕆ ᕿᑎᐊᓂ 
ᓂᒡᓚᓱᖕᓂᕆᒐᔪᖃᑦᑕᖅᑕᖓ ᑐᖔᓂ 0oC. ᑕᒪᑐᒪᓂᐅᑎᓪᓗᒍ ᖃᓐᓂᓂᖅᐹᖑᕙᒃᑐᖅ.  

ᓯᓚᖓ ᐱᐅᔫᒐᔪᖅᑐᖅ ᐊᒻᒪ ᓂᐱᖃᓗᐊᖏᑦᑐ ᐱᓕᕆᕕᐅᔪᒥᑦ ᑕᐃᒪᐃᒐᔪᖕᒪᑦ ᐅᖓᓯᒃᑐᓂᑦ. ᐃᒥᑦᑎᐊᕙᐃᑦ ᐱᐅᓂᖏᓐᓄᑦ ᖃᐅᔨᓴᕐᓂᐅᔪᑦ ᓄᓘᔮᓂᑦ 
ᓇᓗᓇᐃᖅᓯᔪᑦ ᐃᒻᒥᓂᒃ ᓄᖑᑎᖅᓯᒪᔪᑦ ᐊᓂᕐᓂᖃᕐᓇᐅᑏᑦ, ᐊᓘᒪᓇᒻ ᐊᒻᒪ ᓴᕕᕋᔭᒃ. ᐊᒻᒪᓗᑦᑕᐅᖅ, ᓄᖑᑎᖅᓯᒪᓪᓗᐊᑲᓪᓚᒃᑐᑦ ᑎᓯᔪᑦ ᐃᓱᖅᑎᑎᓪᓗᓂ 
ᐃᒪᖓᓂ. ᐃᓚᖏᑦ ᐱᑕᖃᕐᓂᕆᔭᖏᑦ pH, ᐊᒻᒪᓗᑦᑕᐅᖅ cadmium ᐊᒻᒪ ᒨᑯᕆ ᐃᒥᑦᑎᐊᕙᒻᒥ ᐊᕙᑎᖓᓂ ᖁᕝᕙᓯᓐᓂᖅᓴᐅᔪᑦ ᓴᓂᐊᓂ ᐊᑐᖅᑕᐅᖁᔭᐅᔪᓂᑦ 
ᒪᓕᒐᕐᓂᑦ ᑲᓇᑕᒥ ᑲᑎᒪᔩᑦ ᒥᓂᔅᑕᓄᑦ ᐊᕙᑎᓕᕆᓂᕐᒧᑦ. 

3.2 ᐋᖅᑭᔅᓯᒪᓂᖓ 
ᐱᓕᕆᐊᖅ ᐅᐊᓐᓇᖓᓃᑦᑐᖅ ᐅᑭᐅᖅᑕᖅᑐᒥᑦ ᑭᒡᓕᖓᓂᑦ. ᓯᓚᖓ ᐃᓛᓐᓂᒃᑯᑦ ᐊᒻᒪ ᖁᐊᖑᖃᑦᑕᖅᑐᖅ ᖄᖓ ᐃᑎᓂᖃᖅᑐᒧᑦ 500 ᒦᑕᐃᑦ, 2 ᒦᑕᓂᑦ 
ᖃᓄᐃᓘᕐᓂᖃᖃᑦᑕᖅᖢᑎᑦ. ᓂᒡᓚᓱᒃᑕᕐᓂᖓ ᐊᕕᒃᑐᖅᓯᒪᔪᒧᑦ, ᐱᖃᓯᐅᑎᓪᓗᒍ ᖁᐊᖑᐃᓐᓇᖅᑐᖅ, ᑰᓐᓂᖃᓕᓲᑦ ᐊᑯᓂᐅᖏᑦᑐᖅ ᓴᖅᑭᒐᔪᑦᑐᑦ ᔫᓂᒥᑦ 
ᓯᑎᐱᕆᒧᑦ. ᑰᓕᒫᑦ ᐊᒻᒪ ᑰᒐᓛᑦ, ᑭᓯᐊᓂ ᐊᖏᔫᑕᐅᖏᑦᑐᑦ, ᖁᐊᑦᑎᐊᖃᑦᑕᖅᑐᑦ ᐅᑭᐅᖑᕌᖓᑦ. ᑕᒪᒃᑭᖏᓐᓄᑦ ᓂᒡᓕᓱᖕᓂᖓᓄᑦ ᐊᒻᒪ ᓄᓇᖓ 
ᖃᐅᔨᓂᖃᕈᓐᓇᕐᓂᖓᓄᑦ, ᐱᕈᖅᑐᐃᑦ ᐊᒥᓲᖏᑦᑐᑦ ᐊᒻᒪ ᓄᓇᐅᑉ ᖄᖓᓃᑦᑐᓂᑦ ᐃᒪᖃᑦᑎᐊᖅᑐᖅ. ᐊᕕᒃᑐᖅᓯᒪᔪᖅ ᐊᒥᓱᓂᑦ ᑕᓯᕋᓛᖃᐅᖅᑐᖅ ᐊᒻᒪ ᑰᒐᓛᓂᑦ. 

ᐱᕈᖅᑐᐃᑦ ᒥᑭᔫᔪᑦ ᓴᓂᐊᓂ ᐱᓕᕆᕕᐅᔪᒥᑦ ᐊᒻᒪ ᒪᓕᓐᓂᖃᖅᑐᖅ ᐅᑭᐅᑕᖅᑐᒥᑦ ᐱᕈᖅᑑᒐᔪᒃᑐᓂᑦ. ᐱᕈᖅᑐᓂᑦ ᐃᓱᒪᒋᔭᐅᔪᖅᑕᖃᖏᑦᑐᖅ “ᐊᔾᔨᐅᖏᑦᑐᖅ” 
ᑲᓇᑕᒥ ᖃᐅᔨᓴᕐᕕᐅᔪᓂᑦ. 

ᓄᓇᒥᐅᑕᐃᑦ ᐆᒪᔪᐃᑦ ᐊᕕᒃᑐᖅᓯᒪᔪᒧᑦ ᑐᒃᑐᐃᑦ ᐅᐊᖕᓇᖓᓂ ᕿᑭᖅᑖᓗᒃ, ᐊᒪᕈᐃᑦ, ᑎᕆᒐᓂᐊᑦ, ᑎᕆᐊᑦ, ᐅᑲᓖᑦ, ᐊᒻᒪ ᐊᕕᓐᖓᐃᑦ. ᐃᒪᕐᒥᐅᑕᐃᑦ ᐆᒪᔪᐃᑦ 
ᐊᕕᒃᑐᖅᓯᒪᔪᒧᑦ, ᓇᓄᐃᑦ, ᑑᒑᓖᑦ, ᕿᓚᓗᒐᐃᑦ, ᐊᕐᕖᑦ, ᐅᓄᖅᑐᐃᑦ ᐊᔾᔨᒌᖏᑦᑐᑦ ᓇᑦᑏᑦ, ᐊᒻᒪ ᐊᐃᕖᑦ. ᐋᕐᓗᐃᑦ ᐊᒻᒪ ᑎᑳᒍᓪᓖᑦ (Bottlenose Dolphin) 
ᐊᒥᓲᖏᑦᑐᑦ ᑕᑯᔭᐅᖃᑦᑕᖅᑐᑦ. 

ᐅᐊᓐᓇᖓᓂ ᕿᑭᖅᑖᓘᑉ ᑐᒃᑐᖏᑦ ᒫᓐᓇᐅᔪᒥᑦ ᐊᑦᑎᒃᑐᑦ ᐊᒥᓲᓂᖏᑦ ᐊᒻᒪ ᐊᒥᓲᓂᖏᑦ ᐊᓯᔾᔨᖃᑦᑕᖅᑐ ᒪᓕᒃᖢᒍ 60-ᒥ 70-ᒧ ᐊᕐᕌᒍᐃᑦ ᖄᖏᕐᒪᑕ. 
ᑭᖑᓪᓕᖅᐹᒥᑦ ᐅᓄᕐᓂᖃᑦᑎᐊᓚᐅᖅᑐᑦ 1980 ᑎᑭᖦᖢᒍ 2000, ᐊᒻᒪ ᐊᑦᑎᓛᕆᓯᒪᔭᖏᑦ ᐊᒥᓲᓂᖏᓐᓄᑦ 1940−ᖏᓐᓂᑦ. ᑐᒃᑐᐃᑦ ᐊᒥᓲᓂᖏᑦ 
ᐊᑦᑎᒃᑐᒦᖏᓐᓇᕐᓂᐊᖅᑐᒋᔭᐅᔪᑦ ᐊᕙᑎᓂ ᐊᕐᕌᒍᓂᑦ. ᑭᓯᐊᓂᓕ, ᖃᐅᔨᔭᐅᓯᒪᔪᑦ ᐊᕕᒃᑐᖅᓯᒪᔪᓕᒫᒥᑦ ᑐᒃᑐᑕᖃᖅᑐᖅ. ᐃᓚᖏᑦ ᑐᒃᑐᐃᑦ ᐊᒥᓲᓂᖏᑦ 
ᐅᑎᖅᑕᖃᑦᑕᖅᑎᓪᓗᒋᑦ ᓇᔪᕈᒪᔭᖏᓐᓂᑦ ᐊᐅᔭᒃᑯᑦ ᐊᒻᒪ ᐅᑭᐅᒃᑯᑦ, ᐅᐊᖕᓇᖓᓂ ᕿᑭᖅᑖᓘᑉ ᑐᒃᑐᖏᑦ ᐅᑎᖅᑕᓲᖑᖏᑦᑐᑦ ᐊᒻᒪ ᑕᑯᔭᐅᒐᔪᒍᓐᓇᖅᑐᑦ 
ᓇᒥᑐᐃᓐᓇᖅ ᐱᓕᕆᔭᐅᔪᒥᑦ ᖃᓂᒋᔭᖓᓂᑦ. 

ᐅᑎᖅᑕᖃᑦᑕᖅᑐᑦ ᑎᖕᒥᐊᑦ ᖃᐅᔨᔭᐅᔪᑦ ᓄᓘᔮᓂᑦ ᑲᖑᐃᑦ, ᒥᑏᑦ, ᑑᓪᓖᑦ, ᐊᒻᒪ ᑎᖕᒥᐊᑦ ᓂᕿᑐᖅᑏᑦ. ᑎᖕᒥᐊᑦ ᓂᕿᑐᖃᑦᑕᖅᑐᑦ ᖃᐅᔨᔭᐅᔪᑦ ᑭᒡᒐᕕᐊᕐᔪᐃᑦ, 
ᑳᔫᑦ,  ᐊᒻᒪ ᐅᒃᐱᒡᔪᐊᑦ. ᐊᒥᓲᓗᐊᖏᑦᑐᑦ ᑎᖕᒥᐊᑦ ᓄᓇᒥᐅᑕᐃᑦ ᐊᒻᒪ ᓯᒡᔭᒥᐅᑕᐃᑦ ᖃᐅᔨᔭᐅᓚᐅᖅᑐᑦ ᐊᕕᒃᑐᖅᓯᒪᔪᒧᑦ. ᐊᒥᓱᒐᓚᐅᖕᒥᔪᑦ ᑕᕆᐅᕐᒥᐅᑕᐃᑦ 
ᑎᖕᒥᐊᑦ ᐅᒥᐊᕐᔪᐊᖃᕐᕕᐅᔪᒃᑯᑦ ᐱᖃᓯᐅᑎᓪᓗᑎ ᐱᑦᑎᐅᓛᑦ ᐊᒻᒪᓗ ᐊᒥᓱᑦ ᖃᓄᐃᑦᑐᑐᐃᓐᓇᐃᑦ ᓇᐅᔭᐃᑦ. 

ᒪᕐᕉᔫᒃ ᖃᓄᐃᑦᑑᓂᖏᑦ ᐃᖃᓗᐃᑦ ᐃᒥᑦᑎᐊᕙᖕᒥᑦ: ᑕᕆᐅᕐᒥᐅᑕᐃᑦ ᐊᒻᒪ ᐃᖃᓗᐃᑦ ᐊᑎᓖᑦ ninespine stickleback. ᓄᓇᖅᐸᓯᒃᑐᑦ ᑕᓰᑦ ᖃᓂᒋᔭᖓᓃᑦᑐᑦ 
ᐱᓕᕆᕕᒻᒥᑦ ᐃᕕᓵᕈᐃ, ᐱᑕᖃᕋᓗᐊᖅᖢᓂ ᑕᕆᐅᕐᒨᖃᑦᑕᖅᑐᓂᑦ ᐃᖃᓗᓐᓂᑦ ᑕᓯᕐᒥᑦ ᓴᓂᐊᓂ ᐃᒃᐱᑭᑦᑐᖅᔪᖃᖅ. ᑐᓚᑦᑕᕐᕕᒃ ᐊᒻᒪ Cockburn River ᓴᓂᐊᓂ 
ᐃᓚᖓ ᐊᖅᑯᑎᑯᑖᖅ. ᐃᖃᓗᐃᑦ ᐃᒪᕐᒦᑦᑐᑦ ᑕᕆᐅᕐᒥᐅᑕᐃᑦ, ᑲᓇᔪᐃᑦ ᐊᒻᒪ ᖃᓂᖅᑑᑦ ᐃᒃᐱᑭᑦᑐᖅᔪᐊᖅ ᑐᓚᑦᑕᕐᕕᖓᓂ, ᐊᒻᒪ ᑕᕆᐅᕐᒥᐅᑕᐃᑦ, ᑲᓇᔪᐃᑦ ᐊᒻᒪ 
ᐊᑯᑭᑦᑐᑦ ᐆᒑᖏᑦ ᕿᓐᖑᐊᓃᑦᑐᑦ. 



ᓄᓘᔮᓂ ᐱᓕᕆᐊᖅ 
ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎ  ᐱᓕᕆᐊᒧᑦ ᓇᓗᓇᐃᔭᖅᓯᒪᓂᖏᑦ 

3.3 ᐃᓅᓇᓱᐊᕐᓂᕐᒧᑦ−ᑮᓇᐅᔭᓕᐅᕋᓱᐊᕐᓂᕐᒥᑦ ᖃᓄᐃᓕᖓᓂᖓ 
ᕿᑭᖅᑖᓗᒃ ᓄᓇᕗᑦᒥ ᑭᓱᖃᑦᑎᐊᖅᑐᖅ ᐊᒻᒪ ᑕᑯᒃᓴᐅᔪᓂᑦ ᐃᑦᑕᕐᓂᓴᖃᕐᕕᐅᔪᓂᑦ ᐱᑐᖃᐅᓂᖃᖅᑐᑦ ᑕᐅᓴᖏᓐᓃᓗᐊᖅᑐᓂᑦ ᐊᕐᕌᒍᓂᑦ. ᐊᒥᓲᔪᑦ 
ᐃᑦᑕᕐᓂᓴᖃᕐᕖᑦ ᐊᔾᔨᒌᖏᓐᓂᖃᖅᑐᓂᑦ ᐱᒻᒪᕆᐅᓂᖏᓐᓄᑦ ᓇᓂᔭᐅᓯᒪᔪᑦ ᐱᓕᕆᕕᐅᔪᒥᑦ, ᐱᓗᐊᖅᑐᒥᑦ ᕿᙳᐊᓂ ᑐᓚᒃᑕᕐᕕᖕᒥ ᖃᓂᒋᔮᓂ ᐃᒃᐱᑭᑦᑐᖅᔪᐊᖅ 
ᑐᓚᒃᑕᕐᕕᖓᓂ ᑭᓯᐊᓂ ᐃᓚᖏᓐᓂᑦᑕᐅᖅ ᐊᖅᑯᑎᑯᑖᒃᑯᑦ. 

ᑕᓪᓕᒪᑦ ᓄᓇᓕᐅᔪᑦ ᐅᐊᖕᓇᖓᓂ ᕿᑭᖅᑖᓗᖕᒥᑦ ᖃᓂᓛᕆᔭᖏᑦ ᓄᓘᔮᓂᑦ ᐱᓕᕆᐊᒥᑦ, ᑎᑎᕋᖅᓯᒪᔪᑦ, ᐃᒃᐱᐊᕐᔪᒃ (280 km), ᑲᖏᖅᑐᒑᐱᒃ (415 km), 
ᓴᓂᕋᔭᒃ (192 km), ᐃᒡᓗᓕᒃ (155 km), ᐊᒻᒪ ᒥᑦᑎᒪᑕᓕᒃ (160 km). ᐊᑐᓂ ᑖᒃᑯᐊ ᓄᓇᓖᑦ ᐊᑯᓂᐅᔪᒧᑦ ᐊᒃᑐᐊᓂᖃᖅᑐᑦ ᐃᓅᖃᑎᒌᖕᓂᕐᒧᑦ, 
ᑮᓇᐅᔭᓕᕆᓂᕐᒧᑦ ᐊᒻᒪ ᐊᕙᑎᓕᕆᓂᕐᒧᑦ ᐱᓕᕆᕕᐅᔪᒧᑦ. ᐊᒥᓱᓄᑦ ᑖᒃᑯᓄᖓ ᐊᖏᕐᕋᕆᔭᐅᔪᑦ, ᐊᖑᓇᓱᖃᑦᑕᖅᑐᑦ ᐃᓄᐃᑦ ᓂᕿᒃᓴᖏᓐᓄᑦ ᐱᒻᒪᕆᐅᔪᒥᑦ 
ᑐᓂᓯᔪᖅ ᖃᓄᐃᖏᑦᑎᐊᕐᓂᕐᒧᑦ, ᑎᒥᒧᑦ ᐊᒻᒪ ᐱᖅᑯᓯᓄᑦ. ᑕᓪᓕᒪᓂᑦ ᓄᓇᓕᓕᒫᓂᑦ, ᑐᒃᑐᐃᑦ, ᓇᑦᑏᑦ, ᐊᒻᒪ ᐃᖃᓗᐃᑦ ᐱᒻᒪᕆᐅᔪᑦ. ᐃᓚᒋᐊᕐᓗᒍ, ᐊᐃᕖᑦ 
ᐆᒪᔪᕐᓗᐊᑕᕆᔭᐅᔪᑦ ᓴᓂᕋᔭᖕᒥ ᐊᒻᒪ ᐃᒡᓗᓕᒃ, ᑑᒑᓖᓪᓕ ᐆᒪᔪᖅᑕᓪᓗᐊᑕᐅᕙᒃᑐᑦ ᐃᒃᐱᐊᕐᔪᒃ, ᒥᑦᑎᒪᑕᓕᒃ, ᐱᖏᓂᖅᓴᐅᓪᓗᑎ, ᑲᖏᖅᑐᒑᐱᒃ.  

ᓄᓇᒥ ᑮᓇᐅᔭᓕᕆᓂᖅ ᐃᓚᓪᓗᐊᑕᕆᔭᖓ ᐱᓇᓱᐊᕐᓂᕐᒧᑦ ᐊᒥᓱᓄᑦ ᕿᑭᖅᑖᓗᖕᒥ ᐅᐊᖕᓇᒥᐅᑕᓄᑦ. ᒪᔪᕋᓱᖕᓂᖅ ᓄᓇᒥᑦ ᐊᒻᒪ ᐃᒪᕐᒥᑦ ᓂᕿᒃᓴᖃᑦᑎᑦᑎᕙᒃᑐᖅ 
ᑮᓇᐅᔭᑐᕐᓂᖃᖅᖢᓂᑦ ᐊᑯᓐᓂᖏᓐᓂ $12 ᒥᓕᐊᓐ ᐊᒻᒪ $20 ᒥᓕᐊᓐ ᐊᕐᕌᒍᓂᑦ ᐊᑕᐅᓯᕐᒥᑦ ᐊᕕᒃᑐᖅᓯᒪᔪᒧᑦ. ᐃᖅᑲᓇᐃᔭᕐᓂᖓ ᐊᖑᓇᓱᒃᑕᐅᓂᖓᓄᑦ ᑖᒃᑯᐊ 
ᓂᕿᒃᓴᐅᔪᓄᑦ ᒥᒃᓴᐅᓴᒃᑕᐅᓯᒪᔪᖅ 350 ᐃᖅᑲᓇᐃᔭᐃᓐᓇᖅᑐᑦ ᐃᖅᑲᓇᐃᔭᒃᓴᐃᑦ. ᐃᓚᒋᐊᕐᓗᒍ, ᐊᕕᒃᑐᖅᓯᒪᔪᒥᐅᑕᐃᑦ ᑮᓇᐅᔭᓕᐅᕐᓂᖃᖅᐸᑦᑐᑦ ᓂᐅᕕᐊᒃᓴᓄᑦ 
ᓴᓇᙳᐊᒐᕐᓄᑦ ᐊᒻᒪ ᓴᓇᐅᒐᕐᓄᑦ, ᐃᖅᑲᓇᐃᔭᕐᓂᒃᑯᑦ, ᐊᒻᒪ ᐊᔾᔨᒌᖏᑦᑐᓂᑦ ᒐᕙᒪᒃᑯᓐᓂᑦ ᐱᓕᕆᐊᓂᑦ ᐃᑲᔫᓯᐊᕐᓂᖅ.  

ᐃᓄᐃᑦ ᐅᐊᖕᓇᖓᓂ ᕿᑭᖅᑖᓗᖕᒥᑦ ᐊᑐᖅᓯᒪᔪᑦ ᐊᖏᔪᒥᑦ ᐃᓅᖃᑎᒌᖕᓂᕐᒧᑦ ᐊᒻᒪ ᐱᖅᑯᓯᓄᑦ ᐊᓯᔾᔨᖅᓯᒪᔪᑦ ᐊᕌᒍᒐᓴᖕᓄᑦ. ᐱᓗᐊᖅᑐᒥᑦ, ᐱᓕᕆᐊᑦ ᓲᕐᓗ 
ᐃᓕᓐᓂᐊᕆᐊᖅᑎᑕᐅᔪᓄᑦ ᐃᓕᓐᓂᐊᕐᕖᑦ, ᐊᒃᑐᐃᓂᖃᖅᓯᒪᔪᑦ ᐃᓚᒌᖕᓂᑦ ᑲᑎᙵᑦᑎᐊᕐᓂᖏᓐᓄᑦ ᐊᒻᒪ ᖃᓄᐃᓕᓂᐅᔪᓄᑦ, ᐃᓅᖃᑎᒌᖕᓂᕐᒧᑦ. ᐃᓐᓇᑐᖃᐃᑦ 
ᐃᓚᐅᖃᑕᐅᓂᖅᓴᐅᕙᓪᓕᐊᓕᖅᑐᑦ ᓄᓇᓕᖕᒥᑦ ᐃᓅᓯᕐᒥᑦ ᐊᒻᒪ ᐃᓕᓐᓂᐊᑎᑦᑎᓗᑎ ᓴᖅᑭᔮᖅᑎᑎᓪᓗᑎ ᐱᖅᑯᓯᑐᖃᕐᓂᑦ ᒪᒃᑯᖕᓂᖅᓴᓄᑦ. ᑕᕝᕙᓂᑦᑕᐃᓐᓇᖅᑕᐅ, 
ᓴᖑᓂᐅᔪᑦ ᐱᑕᖃᖅᐸᓪᓕᐊᓕᕐᒪ ᖃᓪᓗᓈᑦ ᐱᖅᑯᓯᖏᓐᓄᑦ ᒪᒃᑭᑯᓂᖅᓴᐅᔪᓂᑦ ᐃᓄᖕᓂᑦ. ᑖᒃᑯᐊ ᓄᓇᓖᑦ ᐊᑐᕐᓂᖃᖅᓯᒪᔪᑦ ᐃᓄᒋᐊᒃᓯᑳᓪᓚᑦᑐᓂᑦ 
ᐊᕐᕌᒎᓕᖅᑐᓂᑦ ᐊᕙᑎᓂᑦ. ᐅᖓᑖᓃᑦᑐᑦ 70 % ᐃᓄᖏᑦ ᑐᖔᓃᑦᑐᑦ ᐊᕐᕌᒍᓖᑦ 25. ᐃᖅᑲᓇᐃᔮᒃᓴᖃᑦᑎᐊᖏᓐᓂᖅ ᐊᒻᒪ ᐱᕕᒃᓴᖅᑕᖃᑦᑎᐊᖏᓐᓂᖅ 
ᐃᓅᖃᑎᒌᓐᓂᕐᒧᑦ ᐊᒃᓱᕈᕈᑕᐅᔪᖅ. 

ᐱᔭᐅᔪᒪᔪᑦ ᓄᓇᓕᖕᒥᐅᑕᓄᑦ ᑮᓇᐅᔾᔭᒃᓴᔪᓂᑦ ᐃᖅᑲᓇᐃᔭᓂᕐᒧᑦ ᖁᕝᕙᓯᒃᑐᖅ, ᑭᓯᐊᓂ, ᐃᖅᑲᓇᐃᔮᒃᓴᐃᑦ ᐅᐊᓐᓇᖓᓂ ᕿᑭᖅᑖᓗᒻᒥ ᑭᒡᓕᖃᖅᑎᑕᐅᔪᑦ. 
ᐃᓄᐃᑦ ᐃᖅᑲᓇᐃᔭᕐᓂᖏᑦ ᐅᐊᖕᓇᖓᓂ ᕿᑭᖅᑖᓗᒃ ᓇᓗᓇᐃᖅᑕᐅᔪᑦ ᐊᒥᓱᓄᑦ ᑮᓇᐅᔾᔭᒃᓴᓂᑭᑦᑐᑦ, ᐊᑖᓃᑦᑐᑦ ᐃᖅᑲᓇᐃᔭᐃᓐᓇᖅᑐᖅ ᐊᑭᓕᖅᑕᐅᓇᔭᖅᑐᒧᑦ, 
ᐊᒻᒪ ᐊᒥᓲᖏᑦᑐᑦ ᑮᓇᐅᔾᔭᒃᓴᓂᖃᖅᑐᑦ ᐃᖅᑲᓇᐃᔭᐃᓐᓇᖅᖢᑎᑦ, ᐊᕐᕌᒍᓕᒫᒧᑦ ᑮᓇᐅᔾᔭᒃᓴᓂᖅ. ᐊᒥᓲᓂᖅᓴᐃᑦ ᓄᓇᓕᖕᒥᐅᑕᐃᑦ ᐃᖅᑲᓇᐃᔭᐃᓐᓇᖅᑐᑦ 
ᐃᖃᓗᖕᓂ ᐊᕐᕌᒍᓕᒫᒧᑦ, ᐊᒥᓲᓂᖅᓴᑲᓐᓃᑦ ᐃᖅᑲᓇᐃᔭᐃᓐᓇᖅᑐᑦ ᐱᖃᑕᐅᔪᑦ ᑖᒃᑯᓂᖓ ᐃᖅᑲᓇᐃᔮᓂᑦ ᕿᓚᒻᒥᐅᔪᓄᑦ. ᐊᕐᓇᐃᑦ ᐃᖅᑲᓇᐃᔭᐃᓐᓇᖅᑐᑦ 
ᐅᐊᓐᓇᖓᓂ ᕿᑭᖅᑖᓗᖕᒥ ᐊᕐᕌᒍᓕᒫᒥᑦ ᐃᖅᑲᓇᐃᔭᐃᓐᓇᓂᖅᓴᐅᕙᒃᑐᑦ ᐊᖑᑏᑦ ᓴᓂᐊᓂ. 

ᓱᓕ, ᐊᑭᓕᖅᓱᐃᑦᑎᐊᖅᑐᓂᑦ, ᐃᖅᑲᓇᐃᔭᐃᓐᓇᖅᑐᓂᑦ, ᐊᕐᕌᒍᓕᒫᒧᑦ ᐃᖅᑲᓇᐃᔮᒃᓴᖅᑕᓕᒃ. ᑖᒃᑯᐊ ᓄᓇᕗᑦᒧᑦ ᐅᕝᕙᓘᓐᓃᑦ ᓄᓇᓕᖕᓄᑦ ᒐᕙᒪᐅᒐᔪᒃᑐᓄᑦ ᐊᒻᒪ 
ᐃᓕᓐᓂᐊᖅᓯᒪᓂᖃᕆᐊᖃᖅᖢᑎᑦ ᐊᒻᒪ ᐊᔾᔨᖏᓐᓂᑦ ᐱᓕᕆᖃᑦᑕᖅᓯᒪᓪᓗᑎ ᐊᒥᓱᓄᑦ ᓄᓇᓕᖕᒥᐅᑕᓄᓗᑦ ᐱᓯᒪᔭᐅᖏᑦᑐᓄᑦ. ᓄᓇᓕᖕᒥ ᐃᓐᓇᑐᖃᐃᑦ 
ᐃᓕᓴᖅᓯᔪᑦ ᓄᓇᓖᑦ ᐃᓐᓇᒻᒥᓂᖅ ᑮᓇᐅᔾᔭᒃᓵᓄᑦ ᑮᓇᐅᔭᓕᕆᓂᖃᕆᐊᓖᑦ. 

ᐊᒥᓲᓂᖏᑦ ᐃᖅᑲᓇᐃᔮᒃᓴᐃᑦ ᐃᖅᑲᓇᐃᔮᖑᔪᑦ ᐊᕐᓇᓄᑦ ᖁᕝᕙᐸᓪᓕᐊᓂᖃᖅᓯᒪᔪᖅ ᓱᒃᑲᓂᖅᓴᒥᑦ ᓴᓂᐊᓂ ᐊᖑᑏᑦ. ᑭᓯᐊᓂᓕ, ᐊᕐᓇᐃᑦ ᐃᖅᑲᓇᐃᔭᖅᑐᑦ 
ᐊᕕᒃᑐᖅᓯᒪᔪᒧᑦ ᓇᖕᒥᓂᕆᔭᐅᔪᓄᑦ ᐃᖅᑲᓇᐃᔭᕐᓂᖅᓴᐃᑦ. ᖃᖓᑦᑎᐊᓵᖅᑎᑐᑦ ᓇᖕᒥᓂᕆᔭᐅᔪᑦ ᐱᕈᖅᐸᓪᓕᐊᓂᖏᑦ ᑲᔪᓯᓂᐊᖅᑐᒋᔭᐅᖏᑦᑐᑦ ᐊᒻᒪ ᑕᒪᓐᓇ 
ᓇᓗᓇᐃᖅᓯᔪᖅ ᒪᒃᑯᑦᑐᑦ ᐊᕐᓇᐃᑦ ᕿᓂᓕᖅᑎᓪᓗᒋᑦ ᐃᖅᑲᓇᐃᔮᒃᓴᓂᑦ, ᓇᓂᓯᔭᕆᐊᖃᑐᐃᓐᓇᕆᐊᓖᑦ ᓇᖕᒥᓂᕆᔭᐅᔪᓂᑦ ᐃᓐᓄᒃᑕᐅᒐᔪᖏᑦᑐᓄᑦ ᐊᕐᓇᓄᑦ. 

ᖃᓂᒋᔭᖏᓐᓂ ᐊᑕᐅᓯᖅ−ᑕᓪᓕᒪᓂᑦ ᐃᖅᑲᓇᐃᔮᑦ ᐅᐊᖕᓇᖓᓂ ᕿᑭᖅᑖᓗᒃ ᐊᒻᒪ ᐃᖃᓗᖕᓂ ᓯᓚᑦᑐᖅᓴᕐᕕᒃᔪᐊᒥᑦ ᐃᓕᓐᓂᐊᕐᓂᖃᕆᐊᓖᑦ. ᑯᐊᑕᖏᑦ ᐊᒻᒪ 
ᐱᖓᔪᖏᑦ ᐃᖅᑲᓇᐃᔮᑦ ᐊᕕᒃᑐᖅᓯᒪᔪᒧᑦ ᐃᓕᓐᓂᐊᖅᓯᒪᔭᕆᐊᓖᑦ ᓯᓚᑦᑐᖅᓴᕐᕕᒃᔪᐊᒥᑦ ᐅᕝᕙᓘᓐᓃᑦ ᓴᓇᔨᖑᕆᐅᖅᓴᓂᕐᒧᑦ ᐊᒻᒪ ᐊᔪᖏᓐᓂᖃᕐᓗᑎ. 
ᐊᔾᔨᐸᓗᖏᑦ ᐊᒥᓲᓂᖏᑦ ᐃᓕᓐᓂᐊᖅᓯᒪᓂᖃᕆᐊᓖᑦ ᐃᓕᓐᓂᐊᕐᕕᒃᔪᐊᒥᑦ ᐊᒻᒪ/ᐅᕝᕙᓘᓐᓃᑦ ᐃᖅᑲᓇᐃᔮᒧᑦ ᐃᓕᓐᓂᐊᓂᕐᒧᑦ. ᐊᓯᓕᒫᖏᑦ 
ᓇᓗᓇᐃᖅᑕᐅᔪᓐᓇᖅᑐᑦ ᐃᖅᑲᓇᐃᔭᓚᐅᖅᓯᒪᖏᑦᑐᓄᑦ ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᓄᑦ. ᐃᖅᑲᓇᐃᔭᕐᕕᒃᓴᐅᓂᖅ ᑭᒡᓕᖃᖅᑎᑕᐅᓂᖅᓴᐅᔪᑦ 
ᐃᓕᓐᓂᐊᖅᓯᒪᑦᑎᐊᖏᑦᑐᓄᑦ. 

ᓄᓇᕗᑦ ᒐᕙᒪᒃᑯᑦ ᑐᓐᖓᕕᖃᖅᑐᑦ ᒐᕙᒪᑐᖃᒃᑯᓐᓂᑦ ᑐᓂᔭᐅᓂᖏᓐᓄᑦ ᐊᑭᓕᐅᑏᑦ 90 ᐳᓴᓐᑎᖏᓐᓄᑦ ᑮᓇᐅᔭᓕᐊᖏᓐᓂᑦ. ᒐᕙᒪᒃᑯᓐᓂᑦ ᐃᖅᑲᓇᐃᔮᑦ 
ᐊᓯᔾᔨᕈᓐᓇᖏᑦᑐᑦ ᑮᓇᐅᔾᔭᒃᓵᓄᑦ ᑮᓇᐅᔭᓕᕆᓂᕐᒧᑦ ᐊᒥᓱᓄᑦ ᓄᓇᕗᑦᒥ ᒥᑭᑦᑐᓂᑦ ᓇᖕᒥᓂᖃᖅᑐᓂᑦ ᐊᒻᒪ ᓂᐅᕕᕐᕖᑦ ᐃᑲᔪᖅᑐᐃᓗᑎ ᒐᕙᒪᒃᑯᑦ 
ᐱᔭᕆᐊᖃᖅᑕᖏᓐᓂᑦ, ᐅᕝᕙᓘᓐᓃᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ. ᒐᕙᒪᒃᑯᓐᓂᑦ ᐃᖅᑲᓇᐃᔮᑦ ᐊᐅᓚᑦᑎᓂᕐᒧᑦ, ᐃᓕᓐᓂᐊᕐᓂᓕᕆᓂᖅ ᐊᒻᒪ 
ᐋᓐᓂᐊᖅᑐᓕᕆᓂᕐᒧᑦ ᓇᑉᐸᐸᓗᖏᑦ ᐃᖅᑲᓇᐃᔮᓄᑦ ᑮᓇᐅᔾᔭᒃᓵᓄᑦ ᓄᓇᕗᑦᒥ. ᐃᒡᓗᓕᐅᕐᓂᕐᒧᑦ ᐃᖅᑲᓇᐃᔭᕐᓂᕐᒧᑦ ᐱᕈᖅᐸᓪᓕᐊᓯᒪᖕᒥᔪᑦ ᐃᑲᔪᖅᑐᐃᓗᑎ 
ᐱᕙᓪᓕᐊᑎᑦᑎᓂᕐᒧᑦ ᒐᕙᒪᒃᑯᑦ ᐱᖁᑎᕐᔪᐊᖏᓐᓄᑦ.  

ᐅᐊᖕᓇᖓᓂ ᕿᑭᖅᑖᓗᒃ ᑕᑯᓯᒪᔪᑦ ᐱᕙᓪᓕᐊᑎᑦᑎᓂᐅᔪᓂᑦ ᐱᖃᓯᐅᑎᓪᓗᑎ ᐊᐅᓚᓂᖏᓐᓄᑦ ᐸᓚᐅᕆᔅ ᐊᒻᒪ ᓇᓂᓯᕕᒃ ᐅᔭᕋᖕᓂᐊᕐᕕᒃ. ᐹᓐ ᐋᒃᑎᒃ 
ᐅᖅᓱᐊᓗᐃᑦ ᑲᒪᒋᔭᖃᓚᐅᕐᒥᔪᑦ ᐅᖅᓱᓕᕆᓂᕐᒧᑦ ᕿᓂᕐᓂᕐᒧᑦ 1970−ᖏᓐᓂᑦ ᐊᒻᒪ ᓴᖅᑭᑎᑦᑎᓚᐅᖅᑐᑦ ᐱᓕᕆᓕᖅᑐᑎᑦ Bent Horn ᐱᓕᕆᐊᒥᑦ. 
ᒫᓐᓇᓕᓵᐅᔪᑦ ᐅᔭᕋᖕᓂᐊᕐᓂᕐᒧᑦ ᐊᒻᒪ ᐅᖅᓱᐊᓗᖕᓂᐊᕐᓂᕐᒧᑦ ᕿᓂᕐᓂᐅᔪᖅ ᒪᑭᑕᑦᑎᐊᖅᓯᒪᖏᑦᑐᖅ ᐊᒻᒪ ᐱᑕᖃᕈᓐᓃᓕᖅᖢᑎᑦ, ᑕᐃᒪᐃᓕᖓᓪᓗᑎᑦ 
ᑎᑎᕋᖅᓯᒪᓂᖏᑎᒍᑦ. ᓄᓘᔮᓂᑦ ᐱᓕᕆᐊᖅ ᐊᐅᓚᓂᖃᖅᑐᑐᐊᖅ ᐅᔭᕋᓐᓂᐊᕐᕕᒃ ᑲᓇᓐᓇᖓᓂ ᐅᑭᐅᖅᑕᖅᑐᒥ ᐊᒻᒪ ᐊᒥᓲᖏᑦᑐᓂᑦ ᐊᓯᖏᓐᓂᑦ ᑎᒥᐅᔪᓂᑦ 
ᐊᐅᓚᑦᑎᔪᑦ ᒥᑭᑦᑐᓂᑦ ᕿᓂᕐᓂᕐᒧᑦ ᐱᓕᕆᐊᓂᑦ ᖃᖓᑐᐃᓐᓇᒃᑯᑦ ᐊᕐᕌᒍᒥᑦ. 



ᓄᓘᔮᓂ ᐱᓕᕆᐊᖅ 
ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎ  ᐱᓕᕆᐊᒧᑦ ᓇᓗᓇᐃᔭᖅᓯᒪᓂᖏᑦ 

4 ᐱᓕᕆᐊᒧᑦ ᖃᓄᐃᓕᐅᖃᑦᑕᐅᑎᓂᖏᑦ ᐊᒻᒪ ᐊᒃᑐᖅᑕᐅᔪᑦ ᐱᒻᒪᕆᐅᒋᔭᐅᔪᑦ ᓇᔪᒐᕐᒥᓂᒃ 
ᐊᒃᑐᐊᖃᑎᒌᖕᓂᖏᓐᓄᑦ ᐊᕕᒃᑐᖅᓯᒪᔪᑦ (ᐊᒃᑐᖅᑕᐅᔪᑦ ᐱᒻᒪᕆᐅᒋᔭᐅᔪᑦ ᓇᔪᒐᕐᒥᓂᒃ 
ᐊᒃᑐᐊᖃᑎᒌᖕᓂᖏᓐᓄᑦ ᐊᕕᒃᑐᖅᓯᒪᔪᑦ (VEC) ) ᐊᒻᒪ ᐱᒻᒪᕆᐅᒋᔭᐅᔪᑦ ᐃᓅᓯᕐᒧᑦ 
ᑮᓇᐅᔭᓕᐅᕋᓱᐊᕐᓂᒃᑯᑦ ᐊᕕᒃᑐᖅᓯᒪᔪᑦ (VSEC) 

ᐃᓄᖕᓂᒃ ᑲᑎᒪᑎᑦᑎᓃᑦ ᐹᕙᓐᓛᓐᑯᓐᓂᑦ ᓇᓗᓇᐃᖅᓯᔪᓐᓇᖅᑎᑦᑎᔪᑦ ᐱᔪᒪᓂᕆᔭᓪᓗᐊᑕᐅᔪᓂᑦ ᐊᒻᒪ ᐃᓱᒫᓘᑕᐅᔪᓂᑦ ᓄᓇᓕᖕᓂᑦ ᐊᒻᒪ 
ᑎᒍᒥᐊᖅᑎᐅᖃᑕᐅᔪᓄᑦ ᐱᓕᕆᐊᒧᑦ.  ᐱᓕᕆᔭᐅᓪᓗᐊᑕᖅᑐᑦ ᓇᓗᓇᐃᖅᑕᐅᔪᑦ ᐊᕙᑎᒧᑦ ᐊᒃᑐᐃᓂᐊᖅᓂᕐᒧᑦ ᐅᓂᒃᑳᖏᑦ (EIS) ᐃᒪᐃᓕᖓᓪᓗᑎ 
‘ᐱᒻᒪᕆᐅᒋᔭᐅᔪᑦ ᓇᔪᒐᕐᒥᓂᒃ ᐊᒃᑐᐊᖃᑎᒌᖕᓂᖏᓐᓄᑦ ᐊᕕᒃᑐᖅᓯᒪᔪᑦ (ᐊᒃᑐᖅᑕᐅᔪᑦ ᐱᒻᒪᕆᐅᒋᔭᐅᔪᑦ ᓇᔪᒐᕐᒥᓂᒃ ᐊᒃᑐᐊᖃᑎᒌᖕᓂᖏᓐᓄᑦ ᐊᕕᒃᑐᖅᓯᒪᔪᑦ 
(VEC) s)” ᐊᒻᒪ "ᐱᒻᒪᕆᐅᒋᔭᐅᔪᑦ ᐃᓅᓯᕐᒧᑦ ᑮᓇᐅᔭᓕᐅᕋᓱᐊᕐᓂᒃᑯᑦ ᐊᕕᒃᑐᖅᓯᒪᔪᑦ” ᐱᓕᕆᐊᒥᑦ.  

4.1 ᐊᒃᑐᖅᑕᐅᔪᑦ ᐱᒻᒪᕆᐅᒋᔭᐅᔪᑦ ᓇᔪᒐᕐᒥᓂᒃ ᐊᒃᑐᐊᖃᑎᒌᖕᓂᖏᓐᓄᑦ ᐊᕕᒃᑐᖅᓯᒪᔪᑦ 
ᐊᒃᑐᖅᑕᐅᔪᑦ ᐱᒻᒪᕆᐅᒋᔭᐅᔪᑦ ᓇᔪᒐᕐᒥᓂᒃ ᐊᒃᑐᐊᖃᑎᒌᖕᓂᖏᓐᓄᑦ ᐊᕕᒃᑐᖅᓯᒪᔪᑦ (ᐊᒃᑐᖅᑕᐅᔪᑦ ᐱᒻᒪᕆᐅᒋᔭᐅᔪᑦ ᓇᔪᒐᕐᒥᓂᒃ ᐊᒃᑐᐊᖃᑎᒌᖕᓂᖏᓐᓄᑦ 
ᐊᕕᒃᑐᖅᓯᒪᔪᑦ (VEC) s) ᐱᖃᓯᐅᔾᔨᔪᑦ ᑕᒪᒃᑭᓐᓂᑦ ᐊᕙᑎᖓ ᐊᒻᒪ ᐆᒪᔪᐃᑦ ᑐᙵᕕᖃᖅᑐᑦ ᖃᓄᐃᓐᓂᖓᓄᑦ ᐊᕙᑎᖓᓂᑦ. ᐊᒃᑐᖅᑕᐅᔪᑦ ᐱᒻᒪᕆᐅᒋᔭᐅᔪᑦ 
ᓇᔪᒐᕐᒥᓂᒃ ᐊᒃᑐᐊᖃᑎᒌᖕᓂᖏᓐᓄᑦ ᐊᕕᒃᑐᖅᓯᒪᔪᑦ (ᐊᒃᑐᖅᑕᐅᔪᑦ ᐱᒻᒪᕆᐅᒋᔭᐅᔪᑦ ᓇᔪᒐᕐᒥᓂᒃ ᐊᒃᑐᐊᖃᑎᒌᖕᓂᖏᓐᓄᑦ ᐊᕕᒃᑐᖅᓯᒪᔪᑦ (VEC) s) 
ᑲᑎᑦᑎᑕᐅᔪᓐᓇᖅᑐᑦ ᐃᓱᒪᒋᔭᐅᔪᓂᑦ ᐊᒃᑐᐊᓂᓕᖕᓄᑦ ᐃᓚᕈᑕᓪᓗᐊᑕᖏᓐᓄᑦ ᐊᕙᑎᒧᑦ. ᓇᐃᓗᓇᐃᕈᑎᓪᓗᐊᑲᓪᓚᐃᑦ ᐆᒪᔪᐃᑦ ᓇᓗᓇᐃᖅᑕᐅᓚᐅᖅᑐᑦ ᐊᒻᒪ 
ᖃᐅᔨᓴᕐᓂᖃᖅᑎᑦᑎᓚᐅᖅᑐᑦ. 

ᓯᓚᖓ ᐊᕙᑎᖓ – ᓯᓚᐅᑉ ᐊᓯᔾᔨᕐᓂᖓ; ᓯᓚ ᐱᐅᓂᖓ; ᓂᐲᑦ ᐊᒻᒪ ᐊᐅᓚᖃᑦᑕᕐᓃᑦ. 

ᓄᓇᐅᑉ ᐊᕙᑎᖓ – ᓄᓇᐃᑦ ᖃᓄᐃᓕᖓᓂᖏᑦ ᐊᒻᒪ ᖁᐊᖑᐃᓐᓇᖅᑐᖅ; ᐱᕈᖅᑐᐃᑦ; ᓄᓇᒥᐅᑕᐃᑦ ᐆᒪᔪᐃᑦ ᐊᒻᒪ ᓇᔪᖅᑕᖏᑦ; ᑎᖕᒥᐊᑦ. 

ᐃᒥᑦᑎᐊᕙᐅᑉ ᐊᕙᑎᖓ – ᐃᒪᐅᑉ ᖄᖓ ᐊᒻᒪ ᐃᖅᑲᓇᓃᑦᑐᑦ ᐱᐅᓂᖏᑦ; ᐃᒥᐅᑉ ᐱᐅᓂᖓ; ᐃᒥᑦᑎᐊᕙᖕᒥᑦ ᐃᖃᓗᐃᑦ, ᐃᖃᓗᐃᑦ ᓇᔪᖃᑦᑕᖅᑕᖏᑦ ᐊᒻᒪ 
ᐊᓯᖏᑦ ᐃᒪᕐᒥᐅᑕᐃᑦ. 

ᑕᕆᐅᑉ ᐊᕙᑎᖓ – ᓯᑯᖓ; ᑕᕆᐅᑉ ᐃᒪᖓ ᐊᒻᒪ ᐃᖅᑲᖓᓃᑦᑐᑦ ᐱᐅᓂᖏᑦ; ᑕᕆᐅᕐᒥ ᓇᔪᖅᑕᐅᔪᑦ ᐊᒻᒪ ᐆᒪᔪᓕᐅᕐᕕᖏᑦ, ᐃᒪᕐᒥᐅᑕᐃᑦ ᐆᒪᔪᐃᑦ (ᐳᐃᔩᑦ). 

4.2 ᐱᒻᒪᕆᐅᑎᑕᐅᔪᑦ ᐃᓅᖃᑎᒌᖕᓂᕐᒧᑦ−ᑮᓇᐅᔭᓕᕆᓂᕐᒧᑦ ᐃᓚᕈᑕᖏᑦ 
ᐱᒻᒪᕆᐅᒋᔭᐅᔪᑦ ᐃᓅᓯᕐᒧᑦ ᑮᓇᐅᔭᓕᐅᕋᓱᐊᕐᓂᒃᑯᑦ ᐊᕕᒃᑐᖅᓯᒪᔪᑦ (VSEC) ᐊᒃᑐᐊᓂᓖᑦ ᖃᓄᐃᙱᑦᑎᐊᕐᓂᖏᓐᓄᑦ ᐃᓄᐃᑦ, ᐊᒻᒪᓗ ᓄᓇᓕᖏᑦ ᐊᒻᒪ 
ᐃᓅᖃᑎᒌᖕᓂᓕᒫᒧᑦ ᐊᒻᒪ ᑮᓇᐅᔭᓕᕆᓂᕐᒧᑦs. 

ᐃᓄᐃᑦ: ᐃᓄᒋᐊᖕᓂᖏᑕ ᐊᕕᒃᑐᖅᓯᒪᓂᖏᑦ, ᐃᓕᓐᓂᐊᕐᓂᓕᕆᓂᖅ ᐊᒻᒪ ᐱᓕᒻᒪᒃᓴᑎᑦᑎᓂᖅ; ᐃᓄᐃᑦ ᑎᒥᖏᑕᑦ ᖃᓄᐃᖏᓐᓂᖏᑦ ᐊᒻᒪ 
ᖃᓄᐃᖏᑎᐊᕐᓂᖏᑦ. 

ᓄᓇᓕᐅᔪᖅ: ᓄᓇᓕᖕᒧᑦ ᐱᖁᑎᕐᔪᐊᖅ ᐊᒻᒪ ᐃᓄᓐᓄᑦ ᐱᔨᑦᑎᖅᑕᑦ; ᐱᖅᑯᓯᓕᕆᔾᔪᑏᑦ ᐊᒻᒪ ᓄᓇᐃᑦ ᐊᑐᖅᑕᐅᓂᖏᓐᓄᑦ; ᐊᐅᓚᑦᑎᓂᕐᒧᑦ ᐊᒻᒪ 
ᓯᕗᓕᖅᑎᐅᓂᕐᒧᑦ; ᐃᓅᓇᓱᐊᓂᕐᒧᑦ ᐊᒻᒪ ᐃᖅᑲᓇᐃᔭᓂᕐᒧᑦ; ᐱᖅᑯᓯᓄᑦ ᖃᓄᐃᖏᑎᐊᓂᕐᒧᑦ. 

ᑮᓇᐅᔭᓕᕆᓂᖅ: ᑮᓇᐅᔭᓕᕆᓂᕐᒧᑦ ᐱᕙᓪᓕᐊᑎᑦᑎᓂᖅ ᐊᒻᒪ ᓇᖕᒥᖅᓱᓕᕈᓐᓇᕐᓂᕐᒧᑦ’ ᑳᓐᑐᕌᖅᑎᑦᑎᓂᕐᒧᑦ ᐱᓕᕆᕕᒃᓴᐅᔪᓂᑦ; ᐃᑲᔫᓯᐊᑦ, ᑖᒃᓰᑦ ᐊᒻᒪ 
ᓂᖏᖅᑕᖅᑕᐅᔪᑦ.  

4.3 ᐊᒃᑐᖅᑕᐅᔪᑦ ᐱᒻᒪᕆᐅᒋᔭᐅᔪᑦ ᓇᔪᒐᕐᒥᓂᒃ ᐊᒃᑐᐊᖃᑎᒌᖕᓂᖏᓐᓄᑦ ᐊᕕᒃᑐᖅᓯᒪᔪᑦ (VEC) ᐊᒻᒪ ᐱᒻᒪᕆᐅᒋᔭᐅᔪᑦ 
ᐃᓅᓯᕐᒧᑦ ᑮᓇᐅᔭᓕᐅᕋᓱᐊᕐᓂᒃᑯᑦ ᐊᕕᒃᑐᖅᓯᒪᔪᑦ (VSEC) ᖃᓄᐃᓘᖃᑦᑕᐅᑎᓂᖏᑦ ᐱᓕᕆᐊᒧᑦ 

ᕿᒥᕐᕈᕙᓪᓕᐊᓂᒃᑯᑦ ᖃᓄᐃᓕᐅᖃᑦᑕᐅᑎᓂᖏᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎᑦ ᐊᔾᔨᒌᖏᑦᑐᓂᑦ ᐊᒃᑐᖅᑕᐅᔪᑦ ᐱᒻᒪᕆᐅᒋᔭᐅᔪᑦ ᓇᔪᒐᕐᒥᓂᒃ 
ᐊᒃᑐᐊᖃᑎᒌᖕᓂᖏᓐᓄᑦ ᐊᕕᒃᑐᖅᓯᒪᔪᑦ (VEC) ᐊᒻᒪ ᐱᒻᒪᕆᐅᒋᔭᐅᔪᑦ ᐃᓅᓯᕐᒧᑦ ᑮᓇᐅᔭᓕᐅᕋᓱᐊᕐᓂᒃᑯᑦ ᐊᕕᒃᑐᖅᓯᒪᔪᑦ (VSEC) ᓇᓗᓇᐃᖅᑕᐅᓚᐅᖅᑐᑦ ᐊᒻᒪ 
ᓈᒻᒪᖕᓂᖅᐸᑕ, ᓇᓗᓇᐃᕈᑎᓪᓗᐊᑕᐃᑦ ᖃᓄᐃᑦᑑᓂᖏᑦ ᓇᓗᓇᐃᖅᑕᐅᓚᐅᖅᑐᑦ ᐊᒻᒪ ᖃᐅᔨᓴᖅᑕᐅᓪᓗᑎ. ᖃᐅᔨᓴᕐᓂᐅᖃᑦᑕᖅᓯᒪᔪᑦ ᐱᖃᓯᐅᑎᓪᓗᑎ ᐃᓄᐃᑦ 
ᖃᐅᔨᒪᔭᑐᖃᖏᑦ ᐊᑐᖅᑕᐅᓚᐅᖅᑐᑦ ᓴᖅᑭᑎᑦᑎᓪᓗᑎ ᓯᕗᓂᐊᒍᑦ−ᐱᓕᕆᐊᖅ ᖃᓄᐃᓐᓂᕆᒋᐊᖃᖅᖢᓂᐅᒃ. ᐊᑐᕐᖢᑎᒃ ᑭᒡᓕᓯᓂᐊᖅᑏᑦ ᑐᑭᓯᐅᒪᓂᖏᓐᓂᒃ,  
ᐊᑐᕐᓂᑰᓯᒪᔪᑦ ᐱᕙᓪᓕᐊᑎᑦᑎᓂᐅᔪᓂᑦ ᐊᒻᒪ ᐃᓄᐃᑦ ᖃᐅᔨᒪᔭᖏᓐᓂᑦ, ᒥᒃᓴᐅᓴᒃᓯᓚᐅᖅᑐᑦ ᐊᒃᑐᖅᑕᐅᔪᓄᑦ ᐊᔾᔨᒌᖏᑦᑐᓄᑦ ᖃᓄᐃᓕᐅᖃᑦᑕᐅᑎᓂᐅᔪᓄᑦ. 
ᐱᐅᖏᑦᑐᒥᒃ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎ ᖃᓄᐃᓕᐅᖃᑦᑕᐅᑎᓂᖏᑦ ᐊᑐᖏᑦᑑᔭᒃᓴᐅᓚᐅᖏᑦᑐᖅ, ᐸᕐᓇᐅᑎᓂᑦ ᓴᖅᑮᓚᐅᖅᑐᑦ ᐱᓗᐊᔾᔭᐃᖅᑐᒋᑦ 
ᐊᒃᑐᕐᓂᐅᔪᑦ. ᓱᕋᐃᔭᐃᓗᐊᖅᑕᐃᓕᒪᓂᖅ ᐱᓕᕆᐊᖑᐃᓐᓇᖅᑐᑦ ᐊᒻᒪᓗ ᐊᒥᐊᒃᑯᓄᑦ ᐊᒃᑐᖅᑕᐅᓂᐊᖅᑐᓄᑦ ᓴᖅᑭᑕᐅᔪᒥ ᑕᑯᔭᒃᓴᒥ. 

ᐱᐋᖅᑭᒋᐊᖅᑕᐅᔪᑦ ᐃᓱᒪᒋᔭᐅᓪᓗᑎᒃ ᐊᒻᒪ ᓱᕋᐃᔭᐃᓗᐊᖅᑕᐃᓕᒪᓂᕐᒧᑦ  ᐱᖃᓯᐅᔾᔭᐅᓯᒪᔪᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎ ᑭᒡᓕᖃᖅᑎᑦᑎᔪᖅ 
ᐱᐅᖏᑦᑐᓂᑦ ᐊᒃᑐᐃᔪᑦ, ᐊᒥᐊᒃᑯᐃᑦ ᐊᒃᑯᐃᔪᑦ ᐱᓕᕆᕕᒻᒦᖔᖅᑐᓂᑦ ᖃᐅᔨᓴᖅᑕᐅᓕᓚᐅᖅᑐᑦ ᐊᖏᑎᒋᓇᔭᕐᓂᖏᑦ ᐊᕙᑎᖓ ᐊᒻᒪ 



ᓄᓘᔮᓂ ᐱᓕᕆᐊᖅ 
ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎ  ᐱᓕᕆᐊᒧᑦ ᓇᓗᓇᐃᔭᖅᓯᒪᓂᖏᑦ 

ᐃᓅᖃᑎᒌᖕᓂᕐᒧᑦ−ᑮᓇᐅᔭᓕᕆᓂᕐᒧᑦ ᐊᕙᑎᖓ. ᑖᓐᓇ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎ ᑕᑯᒃᓴᐅᑎᑦᑎᔪᖅ ᖃᓄᐃᓐᓂᕆᔭᖏᓐᓂᑦ ᑖᑯᓂᖓ 
ᖃᐅᔨᓴᕐᓂᐅᔪᓂᑦ. ᓇᓗᓇᐃᔭᖅᓯᒪᓂᖏᑦ ᐃᓱᒪᒋᔭᐅᔪᑦ ᐃᒪᐃᓕᖓᔪᑦ. 

4.3.1 ᐱᓕᕆᐊᒧᑦ ᐊᒃᑐᖅᑕᐅᔪᑦ ᐱᒻᒪᕆᐅᒋᔭᐅᔪᑦ ᓇᔪᒐᕐᒥᓂᒃ ᐊᒃᑐᐊᖃᑎᒌᖕᓂᖏᓐᓄᑦ ᐊᕕᒃᑐᖅᓯᒪᔪᑦ (ᐊᒃᑐᖅᑕᐅᔪᑦ 
ᐱᒻᒪᕆᐅᒋᔭᐅᔪᑦ ᓇᔪᒐᕐᒥᓂᒃ ᐊᒃᑐᐊᖃᑎᒌᖕᓂᖏᓐᓄᑦ ᐊᕕᒃᑐᖅᓯᒪᔪᑦ (VEC) ) 

ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎ ᐋᖅᑭᒃᓱᖅᓯᒪᓂᖓ ᖃᓄᐃᓕᐅᖃᑦᑕᐅᑎᓗᐊᔾᔭᐃᖅᓯᒪᑎᑦᑎᔪᖅ ᐱᓕᕆᐊᒥᑦ ᐊᕙᑎᖓᓄᑦ ᐊᒻᒪᓗ ᐊᑐᓕᖅᑎᑕᐅᓗᓂ 
ᒥᑭᓛᖑᑎᓇᓱᒡᓗᒋᑦ ᐱᐅᖏᑦᑐᓂᒃ ᐊᒃᑐᐃᓂᖃᖅᑐᑦ ᖃᓄᐃᓕᐅᖃᑦᑕᐅᑎᓂᖏᓐᓄᑦ. ᑖᒃᑯᐊ ᑕᐃᒪᐃᓕᖓᔪᑦ ᐊᑐᖅᑕᐅᓪᓗᑎᒃ, ᐊᒃᑐᖅᑕᐅᔪᑦ ᐱᓕᕆᐊᑉ 
ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎ ᐊᕙᑎᖓᓄᑦ ᑕᒪᒃᑭᖅᖢᒍ ᐊᖏᔫᓚᐅᖏᑦᑐᖅ. ᐅᑯᐊ ᐃᓚᖏᑦ ᓇᓗᓇᐃᔭᐃᔪᑦ ᐱᓕᕆᐊᒧᑦ ᖃᓄᐃᓕᐅᖃᑦᑕᐅᑎᓂᖏᑦ ᐊᒻᒪ 
ᓱᕋᐃᔭᐃᓗᐊᖅᑕᐃᓕᒪᓂᕐᒧᑦ ᐊᑐᕆᐊᓖᑦ ᐊᑐᓕᖅᑎᑕᐅᓂᐊᖅᑐᑦ.  

ᐊᓂᖅᓵᒃᕕᒋᕙᒃᑕᑦᑕ ᐊᕙᑎᖓ - ᓯᓚᐅᑉ ᐊᓯᔾᔨᕐᓂᖓ; ᐊᓂᖅᓵᕐᕕᒋᕙᒃᑕᑦᑕ ᐱᐅᓂᖓ; ᓂᐲᑦ ᐊᒻᒪ ᐊᐅᓚᖃᑦᑕᕐᓃᑦ 

ᓯᓚᐅᑉ ᐊᓯᔾᔨᕐᓂᖓ ᒥᒃᓴᐅᓴᒃᑕᐅᔪᖅ ᐊᒃᑐᐃᓂᖃᓗᐊᖏᓪᓗᓂ ᓂᒡᓕᓇᖅᑐᒥᑦ ᐊᒻᒪ ᖁᐊᖑᐃᓐᓇᖅᑐᒥ ᖃᓄᐃᓐᓂᕆᔭᖏᓐᓂᑦ ᐸᕐᓇᒃᑕᐅᓯᒪᔪᒧᑦ 
ᐊᑯᓂᐅᓂᕆᓂᐊᖅᑕᖓᓄᑦ ᐊᖏᖅᑕᐅᓯᒪᔪᖅ ᐱᓕᕆᐊᖅ. ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎ ᐃᒡᓗᕐᔪᐊᖏᑦ ᓴᓇᓯᒪᓂᐊᕐᒥᔪᑦ ᐱᖃᓯᐅᔾᔨᓯᒪᓗᑎᒃ 
ᐊᓯᔾᔨᖅᑐᓂᑦ ᐅᔭᕋᖕᓂᐊᕐᕕᖕᒥᑦ ᖃᓄᐃᓐᓂᕆᔭᖏᓐᓄᑦ ᓯᓚᐅᑉ ᐊᓯᔾᔨᕐᓂᖓᓄᑦ. ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎ ᖃᓄᐃᓘᓕᐅᖅᑕᐅᔪᑦ ᓴᖅᑮᓂᐊᖅᑐᑦ 
ᐳᔪᕐᓗᖕᓂᑦ. ᐳᔪᕐᓗᐃᑦ ᓯᓚᒨᖅᑕᐅᓂᖏᑦ ᐱᓕᕆᐊᒥᑦ ᒥᑭᔫᓂᐊᖅᑐᒋᔭᐅᔪᑦ ᓴᓂᐊᓂ ᓄᓇᕗᑦ ᐊᒻᒪ ᑲᓇᑕᒥ ᑲᑎᖢᒋᑦ ᐊᒻᒪ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ 
ᑐᒃᓯᕋᐅᑎ ᐊᑦᑎᖠᒋᐊᖅᑎᑦᑎᓂᐊᖅᑐᖅ ᒫᓐᓇᐅᔪᒥᑦ ᓯᓚᒨᖅᑕᐅᔪᓂᑦ ᐅᓯᑲᖅᑕᖅᑎᓪᓗᒋᑦ ᓴᕕᒃᓴᓂᒃ ᐊᖅᑯᑎᑯᑖᒃᑯᑦ. ᐳᔪᕐᓗᐃᑦ ᓯᓚᒨᖅᑐᑦ ᖃᐅᔨᔭᒃᓴᐅᔪᓂᑦ 
ᐊᒃᑐᐃᓂᖃᔾᔮᖏᑦᑐᖅ ᓯᓚᕐᔪᐊᑉ ᓯᓚᐅᑉ ᐊᓯᔾᔨᕐᓂᖓᓄᑦ.  

ᓴᕕᒃᓴᐃᑦ ᐊᐅᓚᑕᐅᓂᖏᑦ, ᐊᒻᒪᓗᑦᑕᐅᖅ ᐊᑐᕆᐊᒃᑯᑦ ᐊᖁᓐᓂᖅ, ᐊᒻᒪᓗ ᓯᓚᒨᖅᑐᑦ ᐆᒻᒪᖅᑯᑎᓕᐅᕐᕕᓐᓂᑦ, ᓄᓇᓯᐅᑎᓂᑦ, ᐊᒻᒪᓗ ᓇᔪᖅᑕᐅᔪᒥᑦ ᐃᑭᑦᑎᕕᖕᒥᑦ 
ᐊᒃᑐᐃᓂᖃᓂᐊᖅᑐᑦ ᓯᓚᖓᓂ ᐱᐅᓂᖓᓂᑦ ᒥᑭᔫᑎᑎᒍᑦ ᐊᒻᒪ ᐊᓯᖏᓐᓄᑦ ᐳᓪᓚᕐᓄᑦ ᓯᓚᒨᖅᑐᓄᑦ. ᐊᑐᖅᑕᐅᓂᖓ ᐅᑭᐅᑕᖅᑐᒥ ᐅᖅᓱᐊᓗᐃᑦ 
ᑭᐊᒃᓴᐅᑎᓯᐅᑏᑦ 10(ᑏᓱ) ᐊᒻᒪ ᓇᓗᓇᐃᑦᑎᐊᕐᓗᒍ ᐅᓪᓗᒥ ᓯᓚᒨᖅᑲᖅᑐᑦ ᐊᐅᓚᑕᐅᓂᖏᑦ ᓱᓇᒃᑯᑖᓄᑦ ᑖᒃᑯᓂᖓ ᐊᑦᑎᓪᓕᒋᐊᖅᑎᑦᑎᓂᐊᖅᑐᖅ. ᐊᒻᒪᑦᑕᐅᖅ, 
ᓯᓚᒧᑦ ᓱᕈᓐᓇᖅᑐᑦ ᐊᐅᓚᑕᐅᓂᖏᑦ ᓲᕐᓗ ᐳᔪᕐᓗᖃᓗᐊᖅᑕᐃᓕᑎᑦᑎᓂᖅ ᐊᒃᑐᐃᓂᖃᓗᐊᖅᑎᑎᑦᑎᔮᖏᑦᑐᑦ ᓯᓚᐅᑉ ᐱᐅᓂᖓᓂᑦ. ᓄᓇᓯᐅᑎᑯᑖᒧᑦ 
ᐊᖅᑯᑎᑯᑖᖅ ᓴᓇᔭᐅᒍᓂ ᐊᒻᒪ ᐊᑐᖅᑕᐅᓕᕈᓂ, ᑭᖑᕝᕖᓂᐊᖅᑐᖅ ᓄᓇᓯᐅᑎᒃᑯᑦ ᐅᓯᑲᖅᑕᕐᓂᕐᓂᒃ ᐅᔭᕋᖕᓂᐊᖅᑕᐅᓯᒪᔪᓂᑦ ᐅᔭᕋᖕᓂᐊᕕᖕᒥᑦ ᑐᓚᕐᑕᕐᕕᖕᒧᑦ, 
ᐊᒻᒪ ᐳᔪᖃᓗᖅᑎᑦᑎᓂᖓ ᐅᓯᖃᖅᑕᖅᑕᐅᓂᖏᑦ ᐅᔭᕋᓐᓂᐊᖅᑕᐅᓯᒪᔪᑦ ᐊᑦᑎᓪᓕᒋᐊᓂᐊᖅᑐᑦ. ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑦ, ᑭᖑᓪᓕᕐᒥᑦ 
ᓯᖃᓕᑦᑎᓐᓂᕐᓄᑦ ᓅᑦᑕᐅᓂᐊᖅᑐᖅ ᕿᙳᐊᓂ ᑐᓚᒃᑕᕐᕕᖓᓄᑦ, ᒪᑐᓯᒪᔪᒦᓐᓂᐊᖅᑐᖅ, ᐳᔫᓗᐊᖅᑕᐃᓕᑎᑦᑎᓗᓂ. 

ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎ ᖃᓄᐃᓕᐅᖅᑕᐅᔪᑦ ᓂᐱᖃᕐᓂᖅᓴᐅᑎᑦᑎᓂᐊᖅᑐᖅ ᑭᓯᐊᓂ ᑭᒡᓕᖃᕐᓂᐊᖅᑐᑦ ᖃᓂᒋᔭᖏᓐᓄᑦ ᐱᓕᕆᔭᐅᔪᓄᑦ. 
ᐊᒻᒪᓗᑦᑕᐅᖅ, ᐊᑐᖅᑕᐅᓂᖏᑦ ᑐᖅᖢᐊᑦ ᐊᒻᒪ ᑲᒪᒋᔭᐅᖏᓐᓇᐅᔭᕐᓂᖏᓐᓄᑦ ᐊᐅᓚᐅᑏᑦ ᐊᒻᒪ ᓱᓇᒃᑯᑖᑦ ᓂᐱᖃᓗᐊᖅᑎᑎᔾᔮᖏᑦᑐᑦ.  

ᓄᓇᐅᑉ ᐊᕙᑎᖓ – ᓄᓇᐃᑦ ᖃᓄᐃᓕᖓᓂᖏᑦ, ᐃᔾᔪᐃᑦ ᐊᒻᒪ ᖁᐊᖑᐃᓐᓇᖅᑐᖅ; ᐱᕈᖅᑐᐃᑦ; ᓄᓇᒥᐅᑕᐃᑦ ᐆᒪᔪᐃᑦ ᐊᒻᒪ ᓇᔪᖅᑕᖏᑦ; ᑎᖕᒥᐊᑦ. 

ᐊᒃᑐᖅᑕᐅᓴᕋᐃᑦᑐᑦ ᓄᓇᐃᑦ ᖃᓄᐃᓕᖓᓂᖏᑦ ᐱᓕᕆᕝᕕᐅᔪᒥᑦ ᐱᖃᓯᐅᔾᔨᔪᑦ ᖁᐊᖅ ᐃᔾᔪᖅ ᓂᓚᖃᖅᑐᖅ ᐅᕝᕙᓘᓐᓃᑦ ᐊᑖᓃᑦᑐᑦ ᓄᓇ ᐊᐅᓚᔾᔭᒍᓐᓇᖅᑐᖅ 
ᓇᕿᑕᐅᓯᒪᓗᐊᖅᑎᓪᓗᒍ/ᑐᙵᕝᕕᐅᓗᐊᖅᑎᓪᓗᒍ. ᐊᒃᑐᖅᑕᐅᓴᕋᐃᑦᑐᑦ ᓄᓇᐃᑦ ᖃᓄᐃᓕᖓᓂᖏᑦ ᐊᑐᖅᑕᐅᓇᓱᔾᔮᖏᑦᑐᑦ ᐅᕝᕙᓘᓐᓃᑦ ᓴᓇᓯᒪᓂᖓᓄᑦ 
ᓈᒻᒪᒃᓯᓕᖅᓯᒪᓗᓂ ᐊᑐᖅᑕᐅᓂᐊᖅᑐᑦ ᓴᐳᒻᒥᔭᐅᓇᓱᒡᓗᑎᒃ ᐊᒃᑐᖅᑕᐅᓴᕋᐃᑦᑐᑦ ᓄᓇᐃᑦ. ᐸᕐᓇᒃᐸᓪᓕᐊᑎᓪᓗᒋᑦ ᐱᓕᕆᕝᕕᐅᓇᔭᖅᑐᓂᒃ ᓈᒻᒪᑦᑐᓂᑦ 
ᑯᕕᕕᓕᐅᓂᐊᖅᑐᑦ ᐃᒻᒪᓗᐊᖃᑦᑕᖁᓇᒍᑦ ᐊᐅᒃᐸᓪᓕᐊᑎᓪᓗᒍᒋ ᐱᓕᕆᕝᕕᐅᓂᐊᖅᑐᑦ.  

ᓴᓇᐅᒪᓂᖓ ᐊᑕᖏᖅᑐᒍ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎ ᐃᒡᓗᕐᔪᐊᑦ ᓄᓇᒥ ᐊᑐᓗᐊᖅᔭᐃᖅᓯᒪᔪᑦ ᐱᓕᕆᕝᕕᐅᔪᖅ ᐱᔭᕆᐊᖃᕐᓂᐊᖅᑕᖓᓂ 
ᐸᒡᕕᓴᐃᓂᐊᖏᓪᓗᓂ. ᑕᐃᒪᐃᓐᓂᖓᓄᑦ ᐊᖏᓂᖏᑦ ᐱᕈᖅᑐᐃᑦ ᐊᒃᑐᖅᑕᐅᔪᑦ ᒥᑭᔪᑦ ᓴᓂᐊᓂ ᐊᖏᓂᖓ ᐱᕈᖅᑐᓂᑦ ᐅᐊᓐᓇᖓᓂ ᕿᑭᖅᑖᓗᑉ. 
ᓈᓴᐅᑎᓕᖕᒥᑦ ᐊᑐᖅᑕᐅᓂᖓ ᐱᓕᕆᐊᖑᓚᐅᖅᑐᖅ ᒥᒃᓴᐅᓴᒃᓯᓪᓗᑎᒃ ᐊᖏᓂᖓᑕ ᐳᔪᕐᓘᑉ ᐱᕈᖅᑐᓄᑦ ᓯᐊᒻᒪᒍᓐᓇᖅᑐᖅ ᑕᐅᕙᓂ ᐊᒻᒪ ᑖᒃᑯᐊ 
ᖃᐅᔨᓴᕐᓂᐅᓯᒪᔪᑦ ᓇᓗᓇᐃᖅᓯᔪᑦ ᐳᔫᓗᐊᕐᔭᐃᖅᓯᒪᑎᑦᑎᓂᕐᒥᒃ ᐊᒃᑐᐃᓂᖃᖅᑎᑎᔾᔮᖏᑦᑐᖅ ᐱᕈᖅᑐᓂ. 

ᑐᒃᑐᐃᑦ ᓇᓗᓇᐃᕈᑎᓪᓗᐊᑕᐅᔪᑦ ᐆᒪᔪᓂᑦ ᐊᑐᖅᑕᐅᔪᑦ ᖃᐅᔨᓴᖅᖢᒋᑦ ᐊᒃᑐᖅᑕᐅᔪᓐᓇᖅᑐᑦ ᓄᓇᒥᐅᑕᓄᑦ ᐆᒪᔪᓄᑦ. ᐱᓕᕆᐊᒧᑦ 
ᖃᓄᐃᓕᐅᖃᑦᑕᐅᑎᓂᓪᓗᐊᑕᖓ ᑐᒃᑐᓄᑦ ᑐᒃᑐᐃᑦ ᐃᑳᕐᓂᕈᑎ ᐊᑐᕆᐊᒃᑯᑦ ᐊᒻᒪ ᐊᖅᑯᑎᑯᑖᒃᑯᑦ. ᐊᑕᐅᓯᒡᒍᑏᑦ ᑐᒃᑐᐃᑦ ᐊᐳᖅᑕᐅᔪᓪᓗᐊᑕᐅᓇᔭᖅᑐᑦ 
ᓄᓇᓯᐅᑎᑯᑖᒧᑦ ᐅᕝᕙᓘᓐᓃᑦ ᓄᓇᓯᐅᑎᓄᑦ, ᑖᒃᑯᐊ ᐊᒥᓲᓂᖏᑦ ᑭᒡᓕᖃᖅᑎᑕᐅᓂᐊᖅᕋᓱᒋᔭᐅᔪᑦ ᐊᒻᒪ ᐊᖏᔫᔾᔮᖏᑦᑐᖅ ᓴᓂᐊᓂ ᑲᑎᖢᒋᑦ ᐊᒥᓲᓂᖏᑦ 
ᐊᕕᒃᑐᖅᓯᒪᔪᒧᑦ. ᐊᒥᓱᒐᓚᐃᑦ ᖃᓄᐃᓕᓯᒋᐊᕈᑏᑦ ᐋᖅᑭᒃᑕᐅᓯᒪᔪᑦ ᐊᐳᖅᓯᑦᑕᐃᓕᓂᕐᒧᑦ ᑐᒃᑐᓂᑦ. ᑭᒡᓕᖃᖅᑎᑕᐅᔪᑦ ᐃᖏᕋᔮᕈᓐᓇᕐᓂᖏᓐᓄᑦ ᐊᑐᖅᑕᐅᓂᐊᖅᑐᑦ 
ᓄᓇᓯᐅᑎᓄᑦ ᐊᒻᒪ ᓄᓇᓯᐅᑎᑯᑖᓄᑦ, ᑕᐃᒪᐃᙵᓄᑦ ᐊᑦᑎᒃᖠᒋᐊᖅᑎᑦᑎᔪᖅ ᐊᐳᖅᑕᐅᓇᔭᖅᑐᓂᒃ. ᓄᓇᓯᐅᑏᑦ ᓄᖅᑲᖃᑦᑕᕆᐊᖃᓂᐊᖅᑐᑦ ᐆᒪᔪᓂᑦ 
ᑕᑯᔭᕌᖓᒥᒃ ᐊᑐᕆᐊᒥᑦ ᓴᓂᐊᓂᓘᓐᓃᑦ, ᑕᑯᔪᖃᓚᐅᖅᓯᒪᖏᑦᑐᖅ ᐱᓕᕆᕕᖕᓂᑦ.  

ᐊᒥᓲᔪᑦ ᑎᖕᒥᐊᑦ ᐊᕕᒃᑐᖅᓯᒪᔪᒥᑦ ᐊᒻᒪ ᒥᑭᔪᒥᑦ ᓇᔪᖃᑦᑕᖅᑕᖏᑦ ᐱᑕᖃᕈᓐᓃᖅᑐᑦ ᐅᑎᖅᑕᖃᑦᑕᖅᑐᓄᑦ ᑎᖕᒥᐊᓄᑦ ᓴᖅᑭᓂᐊᖅᑐᕋᓱᒋᔭᐅᔪᑦ ᐱᓕᕆᐊᑉ 
ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎ ᐱᓕᕆᔭᐅᔪᓂᑦ.  ᑖᒃᑯᐊ ᐊᑦᑐᐃᓂᖃᖅᓂᐊᕋᓱᒋᔭᐅᖏᑦᑐᑦ ᐊᒥᓲᓂᖏᓐᓄᑦ ᐆᒪᔪᓪᓗᐊᑕᕐᓄᑦ ᓲᕐᓗ ᑭᒡᒐᕕᐊᕐᔪᐃᑦ, ᑲᖑᐃᑦ, ᒥᑏᑦ, 
ᐊᒻᒪ ᑑᓪᓖᑦ. ᐱᒋᐊᓚᐅᖅᑎᓐᓇᒍ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎ ᐱᓕᕆᐊᑦ, ᐃᕙᕖᑦ ᐊᒻᒪ ᐃᕙᕝᕕᐅᓲᑦ ᓇᓗᓇᐃᖅᑕᐅᓂᐊᖅᑐᑦ 
ᓱᕋᐃᔭᐃᓗᐊᖅᑕᐃᓕᒪᓃᑦ ᐊᑐᓕᖅᑎᑕᐅᓂᐊᖅᑐᖅ ᐊᒃᑐᐃᑲᐅᑎᒋᓗᐊᖁᓇᒋᑦ ᑎᖕᒥᐊᓄᑦ ᐊᒻᒪ ᑎᖕᒥᐊᑦ ᓇᔪᒐᖏᓐᓄᑦ.  



ᓄᓘᔮᓂ ᐱᓕᕆᐊᖅ 
ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎ  ᐱᓕᕆᐊᒧᑦ ᓇᓗᓇᐃᔭᖅᓯᒪᓂᖏᑦ 

ᐃᒥᑦᑎᐊᕙᐅᑉ ᐊᕙᑎᖓ – ᑲᓰᑦ ᐊᒻᒪ ᐃᖅᑲᓇᓃᑦᑐᑦ ᐱᐅᓂᖏᑦ; ᐃᒥᐅᑉ ᐱᐅᓂᖓ; ᐃᒥᑦᑎᐊᕙᖕᒥᑦ ᐃᖃᓗᐃᑦ, ᐃᖃᓗᐃᑦ ᓇᔪᖃᑦᑕᖅᑕᖏᑦ ᐊᒻᒪ ᐊᓯᖏᑦ 
ᐃᒪᕐᒥᐅᑕᐃᑦ.  

ᐊᒥᓱᒐᓚᐃᑦ ᓇᓗᓇᐃᖅᑕᐅᓯᒪᔪᑦ ᓱᕋᐃᔭᐃᓗᐊᖅᑕᐅᓕᒪᓂᕐᒧᑦ ᐱᖃᓯᐅᔾᔭᓪᓗᑎᒃ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᒻᒥᑦ ᐊᑦᑎᒡᖠᒋᓯᒪᖁᓪᓗᒋᑦ 
ᐊᒃᑐᐃᓂᕆᓇᔭᖅᑕᖏᑦ ᐃᒪᐅᑉ ᐱᐅᓂᖓᓂᑦ, ᐃᒥᑦᑎᐊᕙᖕᒥ ᐃᖃᓗᐃᑦ, ᐃᖃᓗᐃᑦ ᓇᔪᒐᖏᑦ, ᐊᒻᒪᓗ ᐊᓯᖏᑦ ᐃᒪᕐᒥᐅᑕᐃᑦ ᐆᒪᔪᕋᓛᑦ. ᑖᒃᑯᓄᖓᓪᓚᕆᒃ 
ᐊᐅᓚᑦᑎᓂᕐᒧᑦ ᐸᕐᓇᐅᑏᑦ ᓇᓗᓇᐃᖅᓯᓯᒪᔪᑦ ᐊᒥᓱᓂᒃ ᓴᐳᒻᒥᔾᔪᑎᒃᓴᓂᒃ ᐃᒥᕐᒧᑦ.  

ᑭᐅᔾᔪᑎ ᒪᓕᑦᑎᐊᓚᐅᖏᓐᓂᖏᓐᓄᑦ ᑯᕕᓯᑎᓪᓗᒋᑦ ᐃᒋᑕᐅᔪᓄᑦ ᐅᔭᖅᑲᓄᑦ ᐃᒡᓗᕐᔪᐊᒥᖔᖅᑐᓂᒃ (WRF) 2017−ᒥᑦ, ᐹᕙᓐᓛᓐᑯᑦ ᐊᒥᓱᒐᓚᖕᓂᒃ 
ᐋᖅᑭᒋᐊᖅᓯᓯᒪᔪᑦ ᒪᓕᑦᑎᐊᖏᓐᓂᖏᑦ ᑯᕕᓯᓂᕐᒧᑦ ᐃᓚᒋᐊᖅᑕᐅᖁᓇᒋᑦ ᑕᐃᑲᙶᖅᓯᒪᔪᓂᑦ ᐃᒋᑕᐅᔪᓄᑦ ᐅᔭᖅᑲᓄᑦ ᐃᒡᓗᒥᖔᖅᑐᓂᒃ (WRF) ᐊᒻᒪᓗ 
ᒎᑐᒃᑯᓐᓂ ᐱᓕᕆᖃᑎᖃᓕᖅᑐᑦ ᓇᓗᓇᐃᔭᐃᕆᔪᒪᓪᓗᑎᒃ ᓈᒻᒪᓈᖅᓯᒪᔪᓂᒃ ᐋᖅᑭᒋᐊᕈᑎᐅᔭᕆᐊᓕᖕᓂᒃ ᑕᑯᔭᐅᓚᐅᖅᑐᖅ ᐃᕐᖓᖅᓯᒪᔪᖅ ᐃᒋᑕᐅᔪᓄᑦ 
ᐅᔭᖅᑲᓄᑦ ᐃᒡᓗᕐᔪᐊᒥᖔᖅᑐᓂᒃ (WRF) 2017−ᒥᑦ, ᐊᒻᒪᓗ ᖃᐅᔨᓇᓱᒃᓯᒪᔪᑦ 11 ARD−ᓕᕆᓂᕐᒧᑦ  ᐊᒻᒪᓗ ᓱᕋᐃᓗᐊᖅᑕᐃᓕᒪᔾᔪᑎᓂᒃ, 
ᑕᐃᒪᐃᑦᑕᕆᐊᖃᖅᐸᑕ. ᐱᓕᕆᐊᒃᓴᐃᑦ ᐸᕐᓇᒃᑕᐅᓯᒪᔪᑦ 2018−ᒧᑦ ᐃᓚᖃᕐᒪᑕ ᓴᓇᓗᑎᒃ ᐃᒥᕐᒧᑦ ᓴᓗᒻᒪᖅᓴᐅᑎᒥᒃ ᐊᐅᓚᑦᑎᔪᓐᓇᖁᓪᓗᒋᑦ ᐃᕐᖓᖅᑐᖃᕐᓂᕈᓂ 
ᐃᒋᑕᐅᔪᓄᑦ ᐅᔭᖅᑲᓄᑦ ᐃᒡᓗᕐᔪᐊᒥᖔᖅᑐᓂᒃ (WRF), ᐱᐅᓯᒋᐊᕐᓗᒍ ᐃᒋᑕᐅᔪᓄᑦ ᐅᔭᖅᑲᓄᑦ ᐃᒡᓗᕐᔪᐊᑉ (WRF) ᑕᓯᖓ ᑲᒪᒋᔭᖃᕋᓱᐊᖅᑎᓪᓗᒋᑦ 
ᑯᕕᔪᓂᒃ/ᑰᒃᑐᓂᒃ ᐊᒻᒪᓗ ᐊᖏᒡᓕᒋᐊᕐᓗᒍ ᐃᒪᖃᕈᓐᓇᕐᓂᖓ ᐊᒻᒪᓗ ᐅᓪᓗᒥᒨᖓᓕᖅᑎᓪᓗᒋᑦ ᐋᖅᑭᒃᑕᐅᓯᒪᔪᖅ ᐃᒋᑕᐅᔪᓄᑦ ᐅᔭᖅᑲᓄᑦ ᐃᒡᓗᕐᔪᐊᑉ (WRF) 
ᐊᐅᓚᑦᑎᔾᔪᑎᖏᓐᓄᑦ ᐸᕐᓇᐅᑏᑦ. ᐋᖅᑭᒋᐊᖅᓯᒪᔪᑦ ᐸᕐᓇᐅᑏᑦ ᓇᓗᓇᐃᔭᐃᓯᒪᓂᐊᖅᑐᑦ ᐊᐅᓚᑦᑎᔾᔪᑎᖏᓐᓂᒃ ᐃᒋᑕᐅᔪᓄᑦ ᐅᔭᖅᑲᓄᑦ ᐊᒻᒪᓗ ᑕᓯᕐᓄᑦ ᑕᐃᑲᓂ 
ᐃᒋᑕᐅᔪᓄᑦ ᐅᔭᖅᑲᓄᑦ ᐃᒡᓗᕐᔪᐊᖓᓂ (WRF) ᐊᕐᕌᒍᓄᑦ ᑕᓪᓕᒪᓄᑦ ᖃᐃᔪᓄᑦ ᐊᒻᒪᓗ ᐃᓚᓕᐅᔾᔨᓗᑎᒃ ᓄᓇᐅᑉ ᐃᓚᐅᕈᑎᒃᓴᖏᓐᓂᒃ ᑲᑎᖅᓱᖅᑕᐅᓯᒪᔪᓂᒃ 
ᐱᔭᐅᓂᑯᓂᒃ ᓄᓇᓂᒃ ᖃᐅᔨᓴᐃᑎᓪᓗᒋᑦ 2018−ᒥᑦ, ᐅᓪᓗᒥᒨᖓᓕᖅᑎᓯᒪᔪᓂᒃ ᐃᒥᕐᐅᑉ ᐱᐅᓇᔭᕐᓂᖓᓄᑦ ᐋᖅᑭᙳᐊᖅᑕᐅᓯᔪᖅ ᐊᒻᒪᓗ ᐃᓕᑕᐅᔪᑦ 2017−ᒥᑦ 
ᐱᓕᕆᓂᐅᓚᐅᖅᑐᑦ.  

ᐊᖅᑯᑎᑯᑖᒃ ᐊᒻᒪᓗ ᐅᐊᖕᓇᖓᓄᑦ ᓄᓇᒃᑰᕈᑎᑯᑖᑉ ᐊᖅᑯᑎᑯᑖᒃᓴᖓ, ᐊᖅᑯᓵᖅᓯᒪᖕᒪᑦ ᐊᒥᓱᓂᒃ ᐊᖏᔪᓂᒃ ᑰᒐᓛᖕᓂᒃ ᐊᒻᒪᓗ ᑕᒪᒃᑯᐊ ᐃᓚᖏᑦ ᐊᒥᓲᓂᖅᓴᐃᑦ 
ᐃᖃᓗᖕᓄᑦ ᓇᔪᒐᕆᔭᐅᓪᓗᑎᒃ. ᓄᑖᓂᒃ ᐃᑳᕐᕕᖕᓂᒃ ᓴᓇᓂᐊᖅᑐᑦ, ᐊᒻᒪᓗ ᑕᐃᒃᑯᐊ ᐊᒥᓲᓂᖅᓴᐃᑦ ᐊᓯᓪᓕᖅᑕᐅᓂᐊᖅᖢᑎᒃ, ᓴᓇᐅᒪᓂᖏᑦ 
ᐋᖅᑭᒃᓯᒪᓂᐊᖅᖢᑎ ᐊᑐᖅᑕᐅᖏᓐᓇᖁᓪᓗᒋᑦ ᐃᖃᓗᐃᑦ ᑎᓱᓕᕌᖓᑕ/ᒪᔪᓕᕌᖓᑕ. ᓄᑖᒥᒃ ᐃᑲᔫᑎᓂᒃ ᐸᕐᓇᐅᑎᓂᒃ ᐃᓚᑎᑦᑎᔪᖅ ᑖᓐᓇ ᐅᓂᒃᑳᖅ.  

ᑕᕆᐅᑉ ᐊᕙᑎᖓ – ᓯᑯᖓ; ᑕᕆᐅᑉ ᐃᒪᖓ ᐊᒻᒪ ᐃᖅᑲᖓᓃᑦᑐᑦ ᐱᐅᓂᖏᑦ; ᑕᕆᐅᕐᒥᑦ ᓇᔪᖅᑕᐅᔪᑦ ᐊᒻᒪ ᐆᒪᔪᓕᐅᕐᕕᖏᑦ, ᐃᒪᕐᒥᐅᑕᐃᑦ ᐆᒪᔪᐃᑦ (ᐳᐃᔩᑦ). 

ᕿᙳᐊᓂ ᑐᓚᒃᑕᕐᕕᖕᒥᑦ, ᓯᒡᔭᖅᐸᓯᖕᒥᑦ, ᐃᓚᐅᓪᓗᑎᒃ ᑐᓚᒃᑕᕐᕕᖕᒥᑦ ᐱᓕᕆᐊᑦ, ᐊᐅᓚᑕᐅᑦᑎᐊᕋᓱᐊᕐᓂᐊᖅᑐᑦ ᓴᐳᒻᒥᔭᐃᓂᕐᒧᑦ ᐃᒪᐅᑉ ᐊᕙᑎᖓᓂᒃ. 
ᑭᓈᓗᓕᒫᑦ ᐊᒻᒪ ᐃᒦᑦ ᐊᑐᕇᖅᓯᒪᔪᑦ ᖃᒪᒋᔭᐅᓂᓐᓇᖅᑐᓄᑦ ᐃᒡᓗᓂᑦ ᐊᒻᒪ ᖄᖅᑕᔫᓃᖔᖅᑐᓂᑦ ᓴᓗᒻᒪᖅᓴᖅᑕᐅᓂᐊᖅᑐᑦ ᑯᕕᑎᑕᐅᓚᐅᖅᑎᓐᓇᒋᑦ ᐊᕙᑎᒧᑦ 
ᐊᒻᒪᓗ ᑐᓚᒃᑕᕐᕕᒦᖔᖅᑐᑦ ᒪᑐᓯᒪᔪᒦᓐᓂᐊᖅᑐᑦ ᐊᒻᒪ ᖃᐅᔨᓴᖅᑕᖏᓐᓇᕐᓂᐊᕐᓗᑎ ᐃᒪᖓᑕ ᐱᐅᓂᖏᑦ ᑯᕕᑎᑕᐅᓚᐅᖅᑎᓐᓇᒋᑦ. ᐅᒥᐊᕐᔪᐊᒥᑦ ᓄᓇᒧᑦ 
ᐅᖅᓱᐊᓗᐃᑦ ᓅᑕᐅᓂᖏᑦ ᒪᓕᖕᓂᐊᖅᑐᑦ ᑲᓇᑕᒥ ᐅᒥᐊᕐᔪᐊᑰᖅᑎᑦᑎᓂᕐᒧᑦ ᐱᖁᔭᖅ ᒪᓕᒃᑕᐅᔭᕆᐊᓕᖕᓂᑦ.  

ᑐᙵᕕᒃᓴᓂᒃ ᓂᐅᖅᑐᐃᑎᓪᓗᒋᑦ ᐃᒡᓗᓕᐅᖅᑎᓪᓗᒋᑦ ᕿᙳᐊᓂᑦ ᑐᓚᒃᑕᕐᕕᖕᒥᑦ ᓂᐱᖃᓗᐊᕈᓐᓇᑐᐃᓐᓇᕆᐊᓖᑦ ᐸᕕᓴᐃᓗᑎᒃ, ᐊᒃᑐᐃᓂᖃᕈᓐᓇᖅᑐᑦ ᐃᒪᐅᑉ 
ᐊᕙᑎᖓᓂᑦ. ᓱᕋᐃᔭᐃᓗᐊᖅᑕᐃᓕᒪᓂᖅ ᐊᑐᖅᑕᐅᓂᐊᖅᑐᖅ ᓂᐱᖃᓗᐊᕐᔭᐃᑎᑦᑎᓂᕐᒧᑦ ᐊᒻᒪ ᐃᒪᕐᒥᐅᑕᓂᒃ ᐆᒪᔪᓂᑦ 11(ᐳᐃᔨᓂᒃ11 
ᖃᐅᔨᓴᓐᓇᕐᓂᖅᑕᖃᕐᓂᐊᖅᖢᓂ ᑐᙵᕕᒃᓴᓂᒃ ᓂᐅᖅᑐᐃᖃᑦᑕᖏᓪᓗᑎ ᐆᒪᔪᖅᑲᑕᖃᖅᑎᓪᓗᒍ (ᐳᐃᔨᑕᖃᖅᑎᓪᓗᒍ). ᓂᐱᓄᑦ ᐸᒡᕕᓴᒃᑕᐅᔪᑦ 
ᐊᒃᑐᐃᓂᖃᕐᓂᐊᕋᓱᒋᔭᐅᖏᑦᑐᑦ ᐃᒪᕐᒥᐅᑕᓂᑦ ᐊᒻᒪ ᐆᒪᔪᓂᑦ 11(ᐳᐃᔨᓂᒃ) ᐊᒥᓲᓂᖏᓐᓄᑦ.  

ᐅᓯᑲᖅᑕᕐᓂᖅ ᐅᒥᐊᕐᔪᐊᑯᒃ ᕿᙳᐊᓂᑦ ᑐᓚᒃᑕᕐᕕᖕᒥᑦ ᓯᑯᖃᖏᓐᓂᖓᓂᐅᓂᐊᖅᑐᖅ, ᑭᓯᐊᓂ ᐅᖓᑕᐅᔾᔨᓂᐊᖅᑐᑦ ᑕᒪᑐᒪᓂ ᐅᒥᐊᕐᔪᐊᖃᕐᓇᐅᒥᑦ 
ᓄᓇᒨᖓᔪᖅ ᓯᑯ ᐊᑐᖅᑕᐅᖏᒃᑯᓂ ᐊᐅᓪᓛᕐᓂᕐᒧᑦ ᐊᒻᒪ ᐊᖑᓇᓱᖕᓂᕐᒧᑦ ᐃᓄᖕᓄᑦ. ᓴᕕᒃᓴᒥᒃ ᐅᓯᔪᑦ ᐅᒥᐊᕐᔪᐊᑦ ᐃᒃᑕᕆᒃᑐᓯᖅᓯᒪᓂᐊᖅᑐᑦ ᐃᒪᖃᕐᓂᐊᖅᑐᑦ 
ᕿᙳᐊᓄᑦ ᑐᓚᒃᑕᕐᕕᖕᒨᐸᓪᓕᐊᑎᓪᓗᒋᑦ. ᑖᓐᓇ ᐃᒪᖓ ᐱᑕᖃᕆᐊᖃᖅᑐᖅ ᐅᒥᐊᕐᔪᐊᖅ ᒪᑭᑕᓪᓗᐊᕈᓐᓇᖁᓪᓗᒍ. ᐃᒃᑕᕆᒃᑯᓯᖅᓯᒪᔭᕆᐊᓕᒃ ᐃᒪᕐᒥᒃ 
ᑕᒪᐃᑦᑕᕆᐊᖃᕐᒪᑦ ᐅᒥᐊᕐᔪᐊᖅ ᐳᒃᑕᓛᑦᑎᐊᕈᓐᓇᖁᓪᓗᒍ. ᐊᐅᓚᑕᐅᓂᐊᖅᑐᖅ ᒪᓕᖕᓂᐊᖅᖢᑎᒃ ᑲᓇᑕᒥ ᐅᒥᐊᕐᔪᐊᓕᕆᓂᕐᒧᑦ ᐱᖁᔭᕐᒥᒃ ᐊᒻᒪᓗ 
ᒪᓕᒃᑕᐅᔭᕆᐊᓖᑦ ᐃᒪᐅᑉ ᕿᑎᐊᓂ ᑯᕕᔭᕆᐊᖃᖅᑎᑦᑎᔪᖅ ᐃᒃᑕᖅᑯᑎᖓᓂᒃ ᐃᒪᕐᒥ. ᐃᒪᖓ ᑯᕕᑎᑕᐅᔪᖅ ᑕᕆᐅᖓᓄᑦ ᕿᙳᐊᑕ 
ᑐᓚᒃᑕᕐᕕᖓᓗᐊᓕᖅᑎᓪᓗᒋᑦ. ᐃᒃᑕᖅᑐᑎ ᐃᒪᖅ ᐊᔾᔨᒋᑦᑎᐊᔮᖏᑕᖓ (ᐆᓇᕐᓂᐊ ᐊᒻᒪ ᑕᕆᐅᖃᕐᓂᖓ) ᐃᒪᖓᓂᑦ ᕿᙳᐊᑕ. ᐊᑐᖅᑕᐅᖑᐊᖅᑐᑦ 
ᑕᑯᒃᓴᐅᑎᑦᑎᓯᒪᔪᑦ ᖁᕕᔭᐅᔪᑦ ᐊᓯᕈᐃᔾᔮᖏᑦᑐᑦ ᐃᒥᐅᑉ ᐱᐅᓂᖓᓂᑦ ᕿᙳᐊᓂ. ᐃᓱᒫᓘᑎᑕᖃᖅᑐᖅ ᐃᒃᑕᖅᑯᑎ ᐃᒪᖓ ᓴᖅᑭᑎᑦᑎᔪᓐᓇᖅᑐᖅ 
ᐅᑭᐅᑕᖅᑐᒥᐅᑕᓪᓚᕆᐅᖏᑦᑐᓂᑦ ᐆᒪᔪᓂᑦ. ᒪᓕᒃᖢᒍ ᐊᑐᖅᑕᐅᔭᕆᐊᓖᑦ ᓴᖅᑭᑎᑕᐅᔪᑦ ᒪᓕᑦᑕᐅᔭᕆᖃᑎᑦᑎᔨᓄᑦ ᑎᒥᐅᔪᓄᑦ ᐱᓗᐊᔾᔭᐃᖅᓯᒪᑎᑦᑎᓂᐊᖅᑐᑦ 
ᑖᔅᓱᒥᖓ ᐃᓱᒫᓘᑕᐅᔪᒥᑦ.  

ᐃᒪᕐᒥᐅᑕᐃᑦ ᐆᒪᔪᓪᓗᐊᑕᐃᑦ (ᐳᐃᔩᑦ) ᐃᓚᐅᔪᑦ ᐅᑯᐊᖑᔪᑦ ᑑᒑᓖᑦ, ᕿᓚᓗᒐᐃᑦ ᐊᒻᒪ ᐊᕐᕖᑦ. ᐊᒃᑐᐃᓂᐅᔪᑦ ᐱᓕᕆᐊᑉ ᒪᕐᕈᒋᔨᖅᑕᖓᓄᑦ ᑐᒃᓯᕋᐅᒧᑦ 
ᐱᓕᕆᐊᖑᔪᓂᒃ ᖃᐅᔨᓴᖅᑕᐅᓚᐅᖅᑐᑦ ᑖᒃᑯᓄᖓ ᐆᒪᔪᓄᑦ ᐊᒻᒪᓗᑦᑕᐅᖅ ᓇᑦᑎᕐᓄᑦ, ᐅᒡᔪᓄᑦ ᐊᒪ ᐊᐃᕕᕐᓄᑦ. 

ᓂᐱᖃᓗᐊᕐᓂᖓᓄᑦ ᐸᒡᕕᓴᐃᓂᐅᔪᖅ ᐅᒥᐊᕐᔪᐊᑦ ᓂᐱᖏᓐᓄᑦ ᐅᑭᐅᖅᑕᑐᒃᑯᑦ ᐃᖏᕋᕕᖓᒍᑦ ᐊᒻᒪᓗᑦᑕᐅᖅ ᐅᒥᐊᕐᔪᐊᓄᑦ ᐊᐳᖅᑕᐅᔪᑦ ᐃᒪᕐᒥᐅᑕᐃᑦ ᐆᒪᔪᐃᑦ 
(ᐳᐃᔩᑦ) ᐋᓐᓂᖅᓯᔪᓐᓇᖅᑐᑦ ᐅᕝᕙᓘᓐᓃᑦ ᑐᖁᑦᑎᓗᑎ. ᐃᒃᐱᒋᔭᐅᓪᓗᓂ ᐅᑭᐅᑕᖅᑐᑯᑦ ᐃᖏᕋᕕᖓ, ᓇᑦᑏᑦ, ᑑᒑᓖᑦ, ᕿᓚᓗᒐᐃᑦ ᐊᒻᒪ ᐊᕐᕖᑦ 
ᑕᑯᔭᐅᖃᑦᑕᓂᐊᖅᕋᓱᒋᔭᐅᔪᑦ ᐃᓛᓐᓂᑦ ᐊᒥᓱᐊᖅᑎᕐᓗᑎᒃ ᐃᓛᓐᓂᑦ ᐊᒥᓲᖏᓪᓗᑎᒃ ᐅᒥᐊᕐᔪᐊᓂᑦ. ᐅᒥᐊᕐᔪᐊᒧᑦ ᐊᐳᖅᑕᐅᔪᖃᓚᐅᖅᓯᒪᖏᑦᑐᖅ ᐅᓪᓗᒥᒧᑦ 
ᐃᒪᕐᒥᐅᑕᓂᑦ ᐆᒪᔪᓂᑦ (ᐳᐃᔩᑦ). ᓇᓄᐃᑦ ᐊᒻᒪ ᐊᐃᕖᑦ ᐱᑕᖃᒐᔪᖏᑦᑐᑦ ᐅᑭᐅᑕᑐᒃᑯᑦ ᐊᖅᑯᑎᖓᒍᑦ ᐃᒪᐃᓐᓇᐅᑎᓪᓗᒍ ᐊᒻᒪ ᐃᒪᐃᑦᑐᑦ, ᑕᐃᒪᐃᓐᓂᖓᓄᑦ, 
ᓂᐱᓄᑦ ᐸᒡᕕᓴᒃᑕᐅᓂᐊᕋᓱᒋᔭᐅᙱᑦᑐᑦ ᐅᒥᐊᕐᔪᐊᑉ ᓂᐱᖏᓐᓗᑦ ᐅᕝᕙᓘᓐᓃᑦ ᐊᐳᖅᑕᐅᔪᓂᑦ. ᐱᔾᔪᑎᒋᓪᓗᒍ ᐊᑦᑎᒃᑐᒥᑦ ᓴᖅᑭᓂᐊᕐᓂᐊᓄᑦ ᐊᒻᒪ ᕿᓚᐅᔪᒥᑦ 
ᑕᑯᖃᑦᑕᐅᑎᓗᑎ ᐃᒪᕐᒥᐅᑕᐃᑦ ᐆᒪᔪᐃᑦ (ᐳᐃᔩᑦ) ᐊᒻᒪ ᐅᒥᐊᕐᔪᐊᑦ, ᓂᐱᓄᑦ ᐸᕕᓴᐃᓂᐅᔪᑦ ᐊᒃᑐᐃᓂᖃᕐᓂᐊᖅᑐᒋᔭᐅᖏᑦᑐᑦ ᐳᐃᔨᓄᑦ (ᐃᒪᕐᒥᐅᑕᓄᑦ ᐆᒪᔪᓄᑦ) 



ᓄᓘᔮᓂ ᐱᓕᕆᐊᖅ 
ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎ  ᐱᓕᕆᐊᒧᑦ ᓇᓗᓇᐃᔭᖅᓯᒪᓂᖏᑦ 

ᐊᒥᓲᓂᖏᑎᒍᑦ. ᐊᐳᖅᑐᖃᖅᓗᐊᖅᑕᐃᓕᑎᑦᑎᓗᑎᒃ ᐅᒥᐊᕐᔪᐊᒧᑦ, ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎ ᐱᖃᓯᐅᔾᔨᔪᖅ ᐱᑕᖃᐃᓐᓇᕆᐊᖃᖅᑐᒥᑦ 
ᐊᑐᖅᑕᐅᔭᕆᐊᓕᖕᓂᑦ ᐃᒪᒃᑯᑦ ᐱᖃᓯᐅᑎᓪᓗᑎᒃ ᓱᒃᑲᐃᒡᓕᒋᐊᕐᓗᑎ ᐃᖏᕋᑎᓪᓗᒋᑦ ᕿᙳᐊᓂᑦ ᐅᕝᕙᓘᓐᓃᑦ ᐊᖅᑯᑎᖓᒍᑦ, ᐊᒻᒪ ᑕᒪᐅᓇᑦᑕᐃᓐᓇᖅ 
ᐊᖅᑯᑎᖓᒍᑦ ᐊᒻᒪᓗ ᓱᑲᓕᓂᖓ ᑕᐃᒪᐃᖏᓐᓇᕐᓗᓂ ᐃᖏᕋᑎᓪᓗᒋᑦ. ᐱᔾᔪᑎᒋᓪᓗᒍ ᓱᕋᐃᔭᐃᓗᐊᖅᑕᐃᓕᒪᓂᕐᒧᑦ ᐸᕐᓇᐅᑏᑦ, ᐊᒻᒪ 
ᐊᑦᑎᑦᑑᓂᐊᕋᓱᒋᔭᐅᕐᓂᖏᓄᑦ ᐃᒪᕐᒥᐅᑕᐃᑦ ᐆᒪᔪᐃᑦ (ᐳᐃᔩᑦ) ᐊᐳᖅᑕᐅᔪᑦ ᐅᒥᐊᕐᔪᐊᓄᑦ, ᐅᒥᐊᕐᔪᐊᓄᑦ ᐊᐳᖅᑕᐅᔪᑦ ᐊᕐᑐᐃᓂᖃᕐᓂᐊᖅᑐᒋᔭᐅᖏᑦᑐᑦ 
ᐊᒥᓲᓂᖏᓐᓄᑦ.    

ᓇᑦᑏᑦ ᐱᑕᖃᐃᓐᓇᐅᔭᖅᑐᑦ ᐊᕐᕌᒍᓕᒫᒥᑦ ᐅᑭᐅᖅᑕᑐᒃᑯᑦ ᐃᖏᕋᕕᖓᒍᑦ, ᐃᓚᐅᓪᓗᓂ ᕿᙳᐊᓂ ᑐᓚᒃᑕᕐᕕᖕᒥᑦ. ᐅᒥᐊᕐᔪᐊᖃᕐᓂᖅ ᐊᒻᒪ 
ᐃᒡᓗᓕᐅᖃᑦᑕᓂᐊᖅᑐᑦ ᕿᙳᐊᓂ ᑐᓚᒃᑕᕐᕕᖓᓂ ᐃᒪᐃᓐᓇᐅᑎᓪᓗᒍ, ᐊᒃᑐᐊᖏᑦᑐᖅ ᓇᑦᑎᐊᑖᖅᑐᓂᑦ, ᐊᒫᒪᒃᑎᑦᑎᔪᓂᑦ, ᓄᓕᐊᖅᑐᓂᑦ, ᐊᒻᒪ  

ᒥᖅᑯᐃᔭᖅᑐᓂᑦ. ᓇᑦᑏᑦ ᖃᓄᐃᓗᐊᖅᓯᕙᖏᑦᑐᑦ ᐱᕙᓪᓕᐊᑎᑦᑎᓂᕐᒧᑦ ᖃᓄᐃᓘᖅᑕᐅᔪᓄᑦ ᐊᒻᒪ ᐅᒥᐊᕐᔪᐊᖃᓂᕐᒧᑦ. ᐊᒃᑐᖅᑕᐅᔪᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ 
ᑐᒃᓯᕋᐅᑎᐱᓕᕆᔭᐅᔪᑦ ᓇᑦᑎᕐᓄᑦ ᐃᓱᒪᒋᔭᐅᔪᑦ ᒥᑭᔫᓪᓗᑎ ᐊᒻᒪ ᐊᖏᔫᖏᑦᑐᒥ ᑕᐃᒪᐃᖃᑦᑕᓂᐊᖅᑐᑎᑦ.  

ᐅᔾᔪᐃᑦ ᖃᑦᑏᓐᓇᐅᓗᑎ ᓴᖅᑭᓂᐊᖅᑐᒋᔭᐅᔪᑦ ᐅᑭᐅᑕᖅᑐᒃᑯᑦ ᐃᖏᕋᕕᖓᒍᑦ ᐃᒪᐃᓐᓇᐅᑎᓪᓗᒍ ᐱᔾᔪᑎᒋᓪᓗᒍ ᑲᑎᓐᖓᓪᓗᑎᑦ ᓯᑯᓃᖃᑦᑕᓲᖑᓂᖏᓐᓄᑦ. 
ᐅᒥᐊᕐᔪᐊᓕᕆᓂᖅ ᐱᓕᕆᐊᖑᓕᕐᓂᖓᓄᑦ 2 ᑐᔅᓯᕋᐅᒻᒥᑦ ᖁᓛᒎᕈᑎᖃᖏᑦᑐᖅ ᐅᔾᔪᓄᑦ ᓇᑦᑎᐊᓕᐅᖅᑎᓪᓗᒋᑦ ᐊᒻᒪ ᐊᒫᒪᑦᑎᑦᑦᑎᓪᓗᒋᑦ. ᐅᔾᔪᐃᑦ ᑕᑯᔭᐅᓐᓂᕈᑎ 
ᐅᑭᐅᑕᖅᑐᒃᑯᑦ ᐊᖅᑯᑭᑎᖓᒍᑦ ᐅᕝᕙᓘᓐᓃᑦ ᖃᓂᒋᔭᖓᓂ ᕿᓐᖑᐊᓂ ᑐᓚᑦᑕᕕᒻᒥ, ᕿᒫᖃᑦᑕᑐᐃᓐᓇᕆᐊᓖᑦ ᐅᒥᐊᕐᔪᐊᓂᑦ ᐊᒻᒪ ᓴᓇᔪᖃᖅᑐᓂᑦ. ᐱᔾᔪᑎᒋᓪᓗᒍ 
ᑕᑯᔭᐅᖃᑦᑕᓗᐊᖅᑕᒋᔭᐅᓂᐊᕐᓇᑎ ᐅᔾᔪᐃᑦ ᖃᐅᓐᓇᖅᒥᑦ ᐊᒻᒪ ᕿᓐᖑᐊᓂ, ᐸᓇᑕᐅᓯᒪᔪᑦ ᐱᓗᐊᖅᔭᐃᖅᓯᒪᓂᕐᒧᑦ, ᒥᒃᓴᐅᓴᒃᑕᐅᓯᒪᔪᑦ ᐊᒃᑐᖅᑕᐅᔪᑦ 
ᐊᖏᔫᖏᑦᑐᑦ. 

ᐊᐃᕖᑦ ᓴᑭᕈᓐᓇᖅᑐᑦ ᖃᑦᑏᓇᒍᑕᐅᓗᑎ ᐅᑭᐅᑕᖅᑐᒃᑯᑦ ᐊᖅᑯᑎᖓᒍᑦ ᐃᒪᐃᓐᓇᐅᑎᓪᓗᒍ. ᐊᐃᕖᑦ ᓴᖅᑭᕐᓂᕈᑎ ᐅᒥᐊᕐᔪᐊᑰᕐᕕᒃᑯᑦ ᐅᕝᕙᓘᓐᓃᑦ ᖃᓂᒋᔭᖓᓂ 
ᕿᓐᖑᐊᓂ, ᕿᒫᖃᑦᑕᑐᐃᓐᓇᕆᐊᓖᑦ ᐅᒥᐊᕐᔪᐊᓂᑦ ᐊᒻᒪ ᓴᓇᔪᖃᖅᑐᓂᑦ. ᐱᔾᔪᑎᒋᓪᓗᒍ ᑕᑯᔭᐅᖃᑦᑕᓗᐊᖅᑕᒋᔭᐅᓂᐊᕐᓇᑎ ᐊᐃᕖᑦ ᖃᐅᓐᓇᖅᒥᑦ ᐊᒻᒪ 
ᕿᓐᖑᐊᓂ, ᐸᓇᑕᐅᓯᒪᔪᑦ ᐱᓗᐊᖅᔭᐃᖅᓯᒪᓂᕐᒧᑦ, ᒥᒃᓴᐅᓴᒃᑕᐅᓯᒪᔪᑦ ᐊᒃᑐᖅᑕᐅᔪᑦ ᐊᖏᔫᖏᑦᑐᑦ. 

ᑑᒑᓖᑦ ᐱᑕᖃᖅᑐᖅ ᐅᒥᐊᕐᔪᐊᓄᑦ ᐊᖅᑯᑎᖓᒍᑦ ᐃᒪᐃᓐᓇᐅᖃᑦᑕᑎᓪᓗᒍ ᐱᓗᐊᖅᑐᒥᑦ 20,000 ᖃᓂᒋᔭᖓᓃᑦᑐᑦᐆᒪᔪᐃᑦ ᐊᐅᔭᖅᓯᐅᖅᑐᑎ ᖃᐅᓐᓇᕐᒥᑦ ᐊᒻᒪ 
ᕿᓐᖑᐊᓂᑦ. ᑑᒑᓖᑦ ᒫᕋᓛᑖᖅᑐᒋᔭ.ᐅᕙᑦᑐᑦ ᐊᒻᒪ ᐃᒻᒪᖃ ᓂᕆᓪᓗᑎ ᐊᐅᔭᓯᐅᕐᕕᖓᓂ. ᑐᑭᓯᒋᐊᕈᑎᔅᓴᖅᑕᖃᑦᑎᐊᑎᓐᓇᒍ ᖃᓄᖅ ᑑᒑᓖᑦ ᖃᓄᐃᓘᖅᐸᒻᒪᖔᑕ 
ᐅᒥᐊᕐᔪᐊᓄᑦ−ᐊᑦᑐᐊᓂᓕᓐᓂᑦ ᖃᐅᔨᔭᐅᓯᒪᔪᑦ ᕿᓐᖑᐊᓂ ᓇᓗᓇᐃᖅᓯᔪᑦ ᑑᒑᓖᑦ ᐊᔾᔨᒌᖏᑦᑐᓂᑦ ᖃᓄᐃᓕᓂᖃᖅᑐᑦ ᐅᒥᐊᕐᔪᐊᓄᑦ (ᐱᖃᓯᐅᑎᓪᓗᑎ 
ᐃᑳᕐᓂᖓ ᐅᔭᕋᓐᓂᐊᕈᑦ ᐅᒥᐊᕐᔪᐊᖅ, ᐅᖅᓱᐊᓗᑦᑕᐅᑦ ᐊᒻᒪ ᐅᒥᐊᕐᔪᐊᑰᖅᑎᑕᐅᔪᓄᑦ). ᖃᐅᔨᔭᐅᔪᑦ ᐱᖃᓯᐅᔾᔨᔪᑦ, ᐃᓗᕕᓕᐅᑉ ᓄᕗᐊᓂ ᓄᓇᒦᑦᑐᓂ 
ᖃᐅᔨᓴᕐᓂᖅ ᐱᓕᕆᐊᖅ, ᐱᖃᓯᐅᔾᔨᔪᖅ ᓄᓇᓕᒻᒥ ᐃᓄᓐᓂᑦ ᖃᐅᔨᓴᖅᑎᐅᓪᓗᑎ, ᐅᖃᐅᔾᔨᒋᐊᖅᑐᑦ ᐃᓚᖏᑦ ᑑᒑᓖᑦ ᕿᒪᔅᓯᓯᒪᒍᓐᓇᖅᑐᑦ ᐅᒥᐊᕐᔪᐊᖅ 
ᐃᑳᕇᖅᓯᒪᑎᓪᓗᒍ ᑭᓯᐊᓂ ᐃᓚᖏᑦ ᐃᑳᓚᐅᖏᑦᑐᑦ. ᓂᕆᐅᒋᔭᐅᔪᑦ ᑑᒑᓖᑦ ᑕᑯᔅᓴᐅᑎᑦᑎᓂᐊᖅᑐᑦ ᕿᒫᓯᒪᓗᓕᑎ ᐅᒥᐊᕐᔪᐊᓂᑦ ᐅᑭᐅᑕᖅᑐᒃᑯᑦ ᐊᖅᑯᑎᖓᒍᑦ 
ᐊᒻᒪ ᐅᒥᐊᕐᕗᔪᐊᖃᕐᓂᖅ ᕿᓐᖑᐊᓂ ᑐᓚᑦᑕᕐᕕᖓᓂ. ᐊᑦᑐᖅᑕᐅᑐᐃᓐᓇᕆᐊᓖᑦ ᓂᕆᐅᒋᔭᐅᔪᑦ ᐊᑦᑎᓪᓕᒋᐊᕐᓗᑎ ᓱᒃᑯᐃᓪᓕᒋᐊᕐᓗᑎ ᐅᒥᐊᕐᔪᐊᑦ ᐊᒻᒪ 
ᑕᐃᒪᐃᓂᖓᓄᑦ, ᓂᐱᖃᓗᐊᖅᑎᑎᖏᑦᑐᖅ. ᑖᒑᓖᑦ ᓂᕆᐅᒋᔭᐅᔪᑦ ᓇᔪᖅᓯᑲᓐᓂᖃᑦᑕᕐᓗᑎ ᐊᖅᑯᑎᒃᑯᑦ ᐅᒥᐊᕐᔪᐊᓄᑦ ᐅᐊᓐᓇᖓᓂ ᐅᒥᐊᕐᔪᐊᖃᓂᖓᒍᑦ. 
ᖃᐅᔨᓴᕐᓂᖃᓛᖅᑐᑦ ᖃᐅᔨᔭᐅᓗᑎ ᓂᕆᐅᒋᔭᐅᖏᑦᑐᑦ ᐊᒃᑐᖅᑕᐅᔪᑦ ᑑᒑᓕᓐᓄᑦ ᐊᒻᒪ ᓇᓗᓇᐃᕐᓗᒋᑦ ᐱᓗᐊᖅᔭᐃᖅᓯᒪᔾᔪᑎᔅᓴᐅᔪᑦ. 

ᕿᓚᓗᒐᐃᑦ ᓴᖅᑭᖃᑦᑕᖅᑐᑦ ᖃᑦᑏᓇᐅᓪᓗᑎ ᖃᐅᓐᓇᖅᒥᑦ ᐊᒻᒪ ᕿᓐᖑᐊᓂ ᐃᒪᐃᓐᓇᐅᑎᓪᓗᒍ. ᕿᓚᓗᒐᐃᑦ ᖃᓄᐃᓕᓂᖏᑦ ᐅᒥᐊᕐᔪᐊᓄᑦᐃᒪᐃᓐᓇᐅᑎᓪᓗᒍ 
ᐊᔾᔨᒌᖏᑦᑐᑦ, ᕿᒫᖏᒍᓐᓇᖅᑐᑎᑦ, ᐊᒻᒪ ᑐᓐᖓᕕᖃᕈᓐᓇᖅᑐᑦ ᖃᓄᐃᑦᑑᓂᖓᓄᑦ ᐅᒥᐊᕐᔪᐊᖅ ᐊᒻᒪ ᐃᖏᕋᓂᖓ ᐊᒻᒪ ᓇᒧᓐᖓᕐᓂᖓ, ᐊᒻᒪ ᕿᓚᓗᒐᐃᑦ 
ᖃᓄᐃᓘᖅᑕᖏᑦ ᐊᒻᒪ ᓴᖅᑭᔮᖃᑦᑕᕐᓂᖏᓐᓄᑦ ᐱᓕᕆᕕᓐᓄᑦ ᐱᓕᕆᐊᓄᑦ. ᐃᒪᐃᓐᓂᐊᖅᑐᒋᔭᐅᔪᑦ ᕿᓚᓗᒐᐃᑦ ᑕᑯᔅᓴᐅᑎᑦᑎᓂᐊᖅᑐᑦ ᕿᒫᓗᑎ ᐅᑭᐅᑕᑯᒃᑯᑦ 
ᐊᖅᑭᑎᖓᒍᑦ. ᐊᑦᑐᖅᑕᐅᑐᐃᓐᓇᕆᐊᓖᑦ ᓂᕆᐅᒋᔭᐅᔪᑦ ᐊᑦᑎᓪᓕᒋᐊᕐᓗᑎ ᓱᒃᑯᐃᓪᓕᒋᐊᕐᓗᑎ ᐅᒥᐊᕐᔪᐊᑦ ᐊᒻᒪ ᑕᐃᒪᐃᓂᖓᓄᑦ, ᓂᐱᖃᓗᐊᖅᑎᑎᖏᑦᑐᖅ. 
ᑖᒑᓖᑦ ᓂᕆᐅᒋᔭᐅᔪᑦ ᓇᔪᖅᓯᑲᓐᓂᖃᑦᑕᕐᓗᑎ ᐊᖅᑯᑎᒃᑯᑦ ᐅᒥᐊᕐᔪᐊᓄᑦ ᐅᐊᓐᓇᖓᓂ ᐅᒥᐊᕐᔪᐊᖃᓂᖓᒍᑦ. ᖃᐅᔨᓴᕐᓂᖃᓛᖅᑐᑦ ᖃᐅᔨᔭᐅᓗᑎ 
ᓂᕆᐅᒋᔭᐅᖏᑦᑐᑦ ᐊᒃᑐᖅᑕᐅᔪᑦ ᑑᒑᓕᓐᓄᑦ ᐊᒻᒪ ᓇᓗᓇᐃᕐᓗᒋᑦ ᐱᓗᐊᖅᔭᐃᖅᓯᒪᔾᔪᑎᔅᓴᐅᔪᑦ. 

ᐊᕐᕖᑦ ᓴᖅᑭᖃᑦᑕᖅᑐᑦ ᐅᑭᐅᑕᖅᑐᒃᑯᑦ ᐊᖅᑯᑎᖓᒍᑦ, ᐊᒻᒪ ᐃᓱᒪᒋᔭᐅᓯᒪᔪᖅ ᑕᒪᓐᓇ ᐊᐅᔭᖅᓯᐅᕐᕕᐅᓪᓗᓂ ᐊᑐᖅᑕᐅᔪᖅ ᓂᕆᖃᑦᑕᖅᑐᑎᑦ. ᖃᓄᐃᓘᕐᓂᖏᓐᓄᑦ 
ᖃᓄᐃᓕᓂᖏᑦ ᐅᒥᐊᕐᔪᐊᖃᓂᕐᒧᑦ ᐊᕐᕕᓄᑦ ᐊᔾᔨᖏᑦᑐᑦ ᐊᒻᒪ ᑐᓐᖓᕕᖃᖅᑦᑑᔮᖅᑐᑦ ᕿᓚᓗᒐᐃᑦ ᖃᓄᐃᓘᕐᓂᖏᓐᓄᑦ ᐊᒻᒪ ᖃᓄᐃᑦᑑᓂᖓᓄᑦ ᐅᒥᐊᕐᔪᐊᖅ. 
ᑐᓐᖓᓂᖃᑐᓂ ᖃᐅᔨᓴᕐᓂᐅᖃᑦᑕᖅᓯᒪᔪᓂᑦ, ᐊᕐᕖᑦ ᕿᒫᒐᔭᖅᑐᑦ ᖃᓂᒋᔭᖓᓂ ᐅᒥᐊᕐᔪᐊᒥᑦ ᐊᒻᒪ ᐊᑦᑐᖅᑕᐅᓂᖏᑦ ᒥᑭᔫᒍᓐᓇᖅᑐᑦ ᓱᒃᑯᐃᓪᓕᒋᐊᕐᓗᑎ 
ᐅᒥᐊᕐᔪᐊᑦ ᐊᒻᒪ ᑕᐃᒪᐃᓂᖓᓄᑦ, ᓂᐱᖃᓗᐊᖅᑎᑎᖏᑦᑐᖅ. ᕿᓚᓗᒐᐃᑦ ᓂᕆᐅᒋᔭᐅᔪᑦ ᓇᔪᖅᓯᑲᓐᓂᖃᑦᑕᕐᓗᑎ ᐊᖅᑯᑎᒃᑯᑦ ᐅᒥᐊᕐᔪᐊᓄᑦ ᐅᐊᓐᓇᖓᓂ 
ᐅᒥᐊᕐᔪᐊᖃᓂᖓᒍᑦ. ᖃᐅᔨᓴᕐᓂᖃᓛᖅᑐᑦ ᖃᐅᔨᔭᐅᓗᑎ ᓂᕆᐅᒋᔭᐅᖏᑦᑐᑦ ᐊᒃᑐᖅᑕᐅᔪᑦ ᕿᓚᓗᒐᕐᓄᑦ ᐊᒻᒪ ᓇᓗᓇᐃᕐᓗᒋᑦ ᐱᓗᐊᖅᔭᐃᖅᓯᒪᔾᔪᑎᔅᓴᐅᔪᑦ. 

ᓇᓄᐃᑦ ᓴᖅᑭᖃᑦᑕᖅᑐᑦ ᐅᑭᐅᑕᖅᑐᒃᑯᑦ ᐊᖅᑯᑎᖓᒍᑦ ᐊᕐᕌᒍᓕᒫᒥᑦ ᖃᔅᓰᓐᓇᐅᓪᓗᑎ. ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎᐱᓕᕆᔭᐅᔪᑦ ᓴᖅᑭᖃᑦᑕᓂᐊᖅᑐᑦ 
ᐃᒪᐃᓐᓇᐅᑎᓪᓗᒍ ᐊᒻᒪ ᑕᐃᒪᐃᓐᓂᖓᓄᑦ ᖁᓛᒎᖃᑦᑕᐅᑎᖏᑦᑐᑦ ᓇᓄᕐᓄᑦ ᑎᓯᓃᑦᑐᓂᑦ ᐊᒻᒪ ᓄᓕᐊᖅᑐᓂᑦ. ᒥᑦᑎᒪᑕᓕᐅᑉ ᐊᑭᖓᓂ ᐊᒻᒪ ᐃᒪᐃᑦ 
ᑭᓪᓕᖏᓐᓂᑦ ᕿᑭᖅᑖᓗᒻᒥ ᐊᑐᖅᑕᐅᔪᑦ ᐊᐅᔭᖅᓯᐅᕐᕕᐅᓪᓗᑎ ᓇᓄᕐᓄᑦ. ᓇᓄᐃᑦ ᕿᒫᖃᑦᑕᓂᐊᖅᑐᒋᔭᐅᔪᑦ ᐅᒥᐊᕐᔪᐊᓂᑦ; ᑭᓯᐊᓂᓕ, ᑖᒃᑯᓂᖓ 
ᐅᐸᔅᓯᒍᓐᓇᕐᒥᔪᑦ. ᐱᓕᕆᐊᒧᑦ ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑎᑕᐅᓂᐊᖅᑐᑦ ᓇᓄᕐᓄᑦ ᐊᑦᑕᓇᐃᖅᓯᒪᓂᕐᒧᑦ ᐊᒻᒪ ᐊᐅᓚᑦᑎᑎᐊᓂᕐᒧᑦ ᐊᑦᑕᑯᓂᑦ  

ᐊᑦᑎᓪᓕᒋᐊᖅᑎᑦᑎᓂᐊᖅᑐᖅ ᓇᓄᐃᑦ ᑎᑭᕌᕐᓂᖏᓐᓄᑦ ᐃᓄᓐᓄᑦ. ᓇᓄᕐᓂᑦ ᐅᐊᑦᑎᔩᑦ ᐃᖅᑲᓇᐃᔭᖅᑎᑕᐅᓂᐊᖅᑐᑦ ᐃᖅᑲᓇᐃᔭᖅᑏᑦ 
ᐊᑦᑕᓇᐃᖅᓯᒪᑦᑎᐊᖁᓪᓗᒋᑦ. 



ᓄᓘᔮᓂ ᐱᓕᕆᐊᖅ 
ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎ  ᐱᓕᕆᐊᒧᑦ ᓇᓗᓇᐃᔭᖅᓯᒪᓂᖏᑦ 

4.3.2 ᐱᓕᕆᐊᒧᑦ ᐊᒃᑐᖅᑕᐅᔪᑦ ᐊᒃᑐᖅᑕᐅᔪᑦ ᐱᒻᒪᕆᐅᒋᔭᐅᔪᑦ ᓇᔪᒐᕐᒥᓂᒃ ᐊᒃᑐᐊᖃᑎᒌᖕᓂᖏᓐᓄᑦ ᐊᕕᒃᑐᖅᓯᒪᔪᑦ 
(VECs) 

ᐱᒋᐊᕐᓂᖓ 

ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎᐱᑕᖃᖅᑎᑦᑎᓂᐊᖅᑐᖅ ᐊᒥᓱᓂᑦ ᐃᓅᖃᒌᓐᓂᕐᒧᑦ ᐊᒻᒪ ᐃᑲᔫᓯᐊᓄᑦ ᓄᓇᓕᒻᒥᐅᑕᓄᑦ ᐅᐊᓐᓇᖓᓂ ᕿᑭᖅᑖᓗᒃ. ᑖᒃᑯᐊ 
ᓴᖅᑭᓂᐊᖅᑐᑦ ᐃᖅᑲᓇᐃᔮᓂᑦ ᐊᒻᒪ ᐃᓕᓐᓂᐊᕋᔅᓴᓂᑦ ᐊᒻᒪᓗᑦᑕᐅᖅ ᐱᕕᔅᓴᐅᔪᓄᑦ ᓇᒻᒥᓂᕆᔭᐅᔪᓄᑦ ᐊᒻᒪ ᐊᑭᓕᐅᑎᓄᑦ ᒐᕙᒪᒃᑯᓐᓄᑦ ᐊᒻᒪ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ. ᐸᕐᓇᐃᑎᐅᓂᕐᒥᑦ ᐱᑕᖃᕆᐊᖃᖅᑐᖅ ᐱᐅᓯᑎᒋᐊᕈᓐᓇᓂᐊᕐᓗᒋᑦ ᐃᓄᐃᑦ ᐱᔪᓐᓇᕐᓗᓂᒋᑦ ᑖᒃᑯᐊ ᐱᕕᔅᓴᐅᔪᑦ. ᐃᓄᐃᑦ ᐊᒻᒪ ᐃᓚᒌᑦ 
ᐃᑲᔪᖅᓯᒋᐊᖃᓂᐊᕐᒥᔪᑦ ᐱᓕᕆᖃᖅᑎᓪᓗᒋᑦ ᐊᔅᓱᕈᓐᓇᖅᑐᓂᑦ ᐊᑦᑐᐊᓂᓖᑦ ᑎᑭᖃᑦᑕᕐᓂᖏᓐᓄᑦ ᐊᐅᓪᓚᖃᑦᑕᕐᓂᖏᓐᓄᑦ ᐃᓅᓯᖃᓂᕐᒥᑦ ᐊᒻᒪ 
ᑮᓇᐅᔭᖃᓕᓂᕐᒧᑦ ᐊᒻᒪ ᑮᓇᐅᔭᓕᕆᓂᕐᒧᑦ ᑲᒪᒋᔭᕆᐊᓖᑦ ᐃᓚᔭᖓ ᑕᐃᒪᓐᓇ ᐃᓅᓯᖃᖅᑐᓂ. ᖃᐅᔨᓴᖅᑕᑲᐅᓂᖓ ᐱᒻᒪᕆᒋᔭᐅᔪᓄᑦ ᐃᓅᖃᑎᒌᓐᓂᕐᒧᑦ 
ᑮᓇᐅᔭᓕᕆᓂᕐᒧᑦ ᐃᓚᒍᑕᖏᑦ ᐱᒻᒪᕆᐅᔪᖅ ᓇᓗᓇᐃᖅᓗᒋᑦ ᐃᓱᒫᓘᑕᐅᔪᑦ ᐊᒻᒪ ᓴᖅᑭᑎᑦᑎᓗᓂ ᓈᒻᒪᑦᑐᒥ ᐱᓗᐊᕐᔭᐃᖅᓯᒪᑎᑦᑎᓂᕐᒧᑦ. ᐊᑕᖏᖅᑐᒍ ᐱᓕᕆᐊᑉ 
ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎᑭᒡᒐᖅᑐᐃᔪᖅ ᐱᒻᒪᕆᐅᔪᒥᑦ ᐊᒻᒪ ᐊᖏᔪᒥᑦ ᐃᓅᖃᑎᒌᓐᓂᕐᒧᑦ ᑮᓇᐅᔭᓕᕆᓂᕐᒧᑦ ᐃᑲᔫᓯᐊᓂᑦ ᓄᓇᕗᒻᒧᑦ. 

ᐃᓄᐃᑦ: ᐃᓄᒋᐊᓐᓂᖏᑦ ᐊᕕᑦᑐᖅᓯᒪᓂᖏᑎᒍᑦ; ᐃᓕᓐᓂᐊᕐᓂᓕᕆᓂᖅ ᐊᒻᒪ ᐃᓕᓐᓂᐊᑎᑦᑎᓂᖅ; ᐃᓄᐃᑦ ᑎᒥᖏᑦ ᖃᓄᐃᖏᓐᓂᖏᑦ ᐊᒻᒪ 
ᖃᓄᐃᖏᑎᐊᕐᓂᖏᑦ. 

ᐱᑕᖃᕈᓐᓇᕐᓂᖓ ᐱᓕᕆᐊᖑᓕᕐᓂᖓᓄᑦ 2 ᑐᔅᓯᕋᐅᒧᑦ ᐃᓅᖏᑦᑐᓂᑦ ᐅᑎᖅᑕᑎᑦᑎᓗᓂ ᓄᓇᓕᓐᓄᑦ, ᐊᒻᒪᓗᑦᑕᐅᖅ ᐃᓄᐃᑦ ᓅᒍᓐᓇᕐᓂᖏᓐᓄᑦ 
ᓄᓇᓕᖏᓐᓂᑦ ᐱᔾᔪᑎᒋᓪᓗᒍ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎᖃᐅᔨᓴᖅᑕᐅᓚᐅᖅᑐᖅ. ᓇᓪᓕᐊᑐᐃᓐᓇᖅ ᑖᒃᑯᐊ ᓇᓗᓇᐃᖅᑕᐅᖏᑦᑐᑦ ᐊᖏᔪᒥᑦ 
ᐊᑦᑐᐃᓂᖃᖅᑐᑎᑦ ᐃᓗᓕᖓᓂ ᐊᒻᒪ ᐊᒥᓲᓂᖏᓐᓄᑦ ᐅᐊᓐᓇᖓᓂ ᕿᑭᖅᑖᓗᒃ ᐃᓄᒋᐊᓐᓂᖏᓐᓄᑦ ᐅᕝᕙᓘᓐᓃᑦ ᓄᓇᓕᒥ ᐃᓅᖃᑎᒌᓐᓂᕐᒧᑦ.  

ᐹᕙᓐᓛᓐᑯᑦ ᐃᓕᓐᓂᐊᕐᓂᓕᕆᓂᕐᒧᑦ ᐊᒻᒪ ᐃᓕᓐᓂᐊᑎᑦᑎᓂᕐᒧᑦ ᑲᔪᖏᖅᓯᒪᔭᖏᑦ ᐃᑲᔪᕐᓂᐊᖅᑐᑦ ᐊᔪᖏᓐᓂᖏᓐᓂᑦ ᐱᐅᓯᑎᑦᑎᒋᐊᕐᓗᑎ ᓄᓇᓕᒻᒥᐅᑕᓄᑦ 
ᐅᐊᓐᓇᖓᓂ ᕿᑭᖅᑖᓗᒃ. ᐹᕙᓐᓛᓐ ᑲᔪᖏᖅᓯᒪᔪᑦ ᐃᑲᔪᖅᑐᐃᓂᕐᒥᑦ ᐃᓕᓐᓂᐊᑎᑦᑎᓂᕐᒧᑦ ᐱᓕᕆᐊᓂᑦ ᓄᓇᓕᒻᒥᐅᑕᓂᑦ ᖃᓂᒋᔭᖓᓃᑦᑐᓂᑦ 
ᐱᔪᓐᓇᓂᖃᓕᖅᑎᑦᑎᓂᐊᖅᑐᑦ ᐱᑕᖃᕆᐊᖃᖅᑐᓂ ᐱᓇᓱᐊᕈᓐᓇᓂᕐᒧᑦ ᐊᒻᒪ ᐃᖅᑲᓇᐃᔭᕈᓐᓇᓂᕐᒧᑦ ᖁᕝᕙᓯᓐᓂᖏᓐᓂᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ 
ᑐᒃᓯᕋᐅᑎᐊᐅᓚᓂᖓᓄᑦ. ᐹᕙᓪᓛᑦ ᐃᓕᓐᓂᐊᕐᓂᓕᕆᓂᕐᒥᑦ ᐱᓇᓱᐊᕐᓂᖃᖅᓯᒪᔪᑦ ᐊᒻᒪ ᐃᓕᓐᓂᐊᑎᑦᑎᓂᕐᒧᑦ ᐱᓕᕆᖃᑎᒌᓐᓂᒃᑯᑦ ᐱᓕᕆᐊᓂᑦ. ᐹᕙᓐᓛᓐ ᐊᒻᒪ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (QIA) ᓴᖅᑭᑎᑦᑎᕋᑖᓚᐅᖅᑐᑦ Q-STEP ᐃᓕᓐᓂᐊᑎᑦᑎᓂᕐᒧᑦ ᐱᓕᕆᐊᖅ, ᑎᓴᒪᓄᑦ ᐊᕐᕌᒍᓄᑦ ᐱᓕᕆᐊᖅ 
ᑲᒪᒋᔭᐅᓂᐊᖅᑐᖅ QIA-ᑯᓐᓄᑦ ᐱᓕᕆᖃᑎᖃᕐᓗᑎ ᐹᕙᓐᓛᓐ ᐃᓄᐃᑦ ᐊᔪᖏᓐᓂᓕᖅᑖᕐᓗᑎ ᐊᒻᒪ ᐱᓇᓱᐊᕈᓐᓇᖅᓯᓗᑎ ᑎᑭᑦᑎᓗᓂ ᐃᖅᑲᓇᐃᔮᒧᑦ 
ᐱᑕᖃᕆᐊᖃᖅᑐᓂᑦ ᓄᓘᔮᓂᑦ ᐱᓕᕆᐊᒥᑦ ᐊᒻᒪᓗᑦᑕᐅᖅ ᐊᓯᖏᓐᓂᑦ ᐃᖅᑲᓇᐃᔮᔅᓴᓄᑦ ᐊᕕᑦᑐᖅᓯᒪᔪᒧᑦ.  

ᐊᖏᖅᑕᐅᓯᒪᔪᖅ ᐱᓕᕆᐊᖅ ᒥᔅᓴᐅᓴᑦᑕᑲᐅᓚᐅᖅᑐᖅ ᑐᓂᓯᓗᓂ ᐱᐅᔪᓂᑦ ᐊᑦᑐᐃᓂᖃᖅᑐᓂᑦ ᐊᑦᑐᐊᓂᓕᓐᓄᑦ ᐃᓕᓐᓂᐊᕐᓂᓕᕆᓂᕐᒧᑦ ᐊᒻᒪ ᐃᓕᓐᓂᐊᓂᕐᒧᑦ 
ᐱᓕᕆᕕᑦᑎᒍᑦ ᐃᖅᑲᓇᐃᔭᓂᕐᒧᑦ ᐃᖅᑲᓇᐃᔭᕆᐅᖅᓴᓂᕐᒧᑦ ᐊᒻᒪ ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᓂᕐᒧᑦ ᒪᒃᑯᓂᖅᓴᓄᑦ ᐃᓐᓇᕐᓄᑦ, ᐱᓕᕆᐊᑦ ᐊᑦᑐᐊᓂᓖᑦ 
ᐃᓕᓐᓂᐊᕕᒻᒧᑦ ᐅᐸᖃᑦᑕᓂᕐᒧᑦ ᐊᒻᒪ ᑲᔪᓯᑦᑎᐊᓂᕐᒧᑦ, ᐊᒻᒪ ᐱᕕᔅᓴᐅᔪᑦ ᐊᔪᖏᓐᓂᓕᖅᑖᕐᓗᓂ. ᖃᐅᒡᓴᕐᓂᖅ ᐃᑲᔪᖅᑐᐃᔪᖅ ᑖᒃᑯᓂᖓ ᒥᔅᓴᐅᓴᑦᑕᐅᔪᓂᑦ 
ᖃᐅᔨᔭᐅᕙᓪᓕᐊᔪᑦ ᐃᓄᓐᓄᑦ ᐃᖅᑲᓇᐃᔭᖅᑎᑕᐅᔪᑦ ᐅᔭᕋᓐᓂᐊᕕᒻᒧᑦ ᐊᒻᒪ ᐃᓚᖏᑦ (TSD-27). ᐱᕙᓪᓕᐊᑎᑦᑎᓂᐅᔪᖅ ᐃᓕᓐᓂᐊᖅᓯᒪᑦᑎᐊᖅᑐᒥᑦ ᐊᒻᒪ 
ᐊᔪᖏᓐᓂᖃᖅᑐᓂᑦ ᐃᓄᓐᓂᑦ ᐃᖅᑲᓴᐃᔭᖅᑎᖃᕐᓂᖅ ᐊᑯᓂᐅᓂᐊᖅᑐᖅ ᑎᑭᒐᓱᐊᕐᓗᒍ, ᐹᕙᓪᓛᓐ ᓂᕆᐅᑦᑐᑦ ᐃᓕᓐᓂᐊᓂᕐᒧᑦ ᐱᓕᕆᐊᑦ ᐃᑲᔪᕐᓂᖃᓂᐊᖅᑐᑦ 
ᐱᕙᓪᓕᐊᑎᑦᑎᓂᕐᒧᑦ ᓴᖏᓂᖅᓴᓂᑦ ᐃᖅᑲᓇᐃᔭᖅᑎᖃᕐᓗᑎ ᐊᒻᒪ ᑮᓇᐅᔭᓕᕆᓂᕐᒥᑦ. ᖃᐅᒡᓴᕐᓂᖅ ᐃᑲᔪᖅᑐᐃᔪᖅ ᑖᒃᑯᓂᖓ ᒥᔅᓴᐅᓴᑦᑕᐅᔪᓂᑦ 
ᖃᐅᔨᔭᐅᕙᓪᓕᐊᔪᑦ ᐃᓄᓐᓄᑦ ᐃᖅᑲᓇᐃᔭᖅᑎᑕᐅᔪᑦ ᐅᔭᕋᓐᓂᐊᕕᒻᒧᑦ ᐊᒻᒪ ᐃᓚᖏᑦ. 

ᓇᓪᓕᑭᑕᖃᑦᑕᕐᓂᖏᓐᓄᑦ ᐊᑐᖅᑕᐅᓂᐊᖅᑐᑦ ᒪᕐᕉᒃ ᐱᓇᓱᐊᕈᓰᒃ ᐃᓗᐊᓃᓪᓗᑎ ᒪᕐᕉᓐᓂ ᐱᓇᓱᐊᕈᓰᓐᓂᒃ ᐊᓃᕐᓗᑎ. ᐊᔅᓱᕈᕈᑕᐅᔪᑦ ᐊᑦᑐᐊᓂᓖᑦ 
ᑎᑭᖃᑦᑕᕐᓂᖏᓐᓄᑦ ᐊᐅᓪᓚᖃᑦᑕᕐᓂᖏᓐᓄᑦ ᐊᐅᓚᓂᖏᓐᓄᑦ ᐃᓕᓴᕆᔭᐅᔪᑦ. ᖃᓄᐃᓘᕆᐊᖏᓐᓇᓂᐊᖅᑐᑦ ᐃᑲᔪᕐᓗᒋᑦ ᐃᖅᑲᓇᐃᔭᖅᑏᑦ ᐊᒻᒪ ᐃᓚᖏᑦ 
ᑲᔪᓯᑦᑎᐊᕐᓗᑎ ᑕᐃᒪᓐᓇᐃᑦᑐᒥᑦ ᐃᖅᑲᓇᐃᔭᕐᕕᐅᔪᒥᑦ. ᖃᐅᔨᒪᑎᑦᑎᓂᖅ ᐊᒻᒪ ᐃᓕᓐᓂᐊᑎᑦᑎᓂᖅ ᑲᔪᓰᓐᓇᓂᐊᖅᑐᖅ ᐱᑕᖃᖅᑎᑕᐅᓂᐊᖅᑐᑦ ᐃᑲᔪᕐᓗᒋᑦ 
ᐃᖅᑲᓇᐃᔭᖅᑏᑦ ᐊᒻᒪ ᐃᓚᖏᑦ ᐊᖓᑐᓕᕈᓐᓇᕐᓗᑎ ᐃᖅᑲᓇᐃᔭᓂᕐᒧᑦ ᓇᓪᓕᑭᑕᖃᑦᑕᓂᕐᒧᑦ ᐊᒻᒪ ᐱᐅᓯᑎᒋᐊᖅᑕᐅᓗᑎ ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᐊᑐᖅᑕᐅᕙᑦᑐᑦ.  

ᐃᓱᒫᓘᑕᐅᔪᑦ ᐃᓛᓐᓂᒃᑯᑦ ᓴᖅᑭᖅᑕᐅᕙᑦᑐᑦ ᐊᑦᑐᐃᓂᐅᔪᓐᓇᖅᑐᓂᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎᐅᕝᕙᓘᓐᓃᑦ ᐊᖏᖅᑕᐅᓯᒪᔪᒧᑦ ᐱᓕᕆᐊᒧᑦ 
ᐃᖏᕋᑎᑕᐅᓂᖏᓐᓄᑦ ᒪᓕᒐᖅᑎᒍᑦ ᐱᑕᖃᕆᐊᖃᖏᑦᑐᑦ ᐱᓕᕆᐊᑎᒍᑦ ᐊᒻᒪ ᐱᔭᔅᓴᐅᓂᖏᓐᓄᑦ ᑕᐃᒪᐃᑦᑐᑦ. ᑲᒪᒋᓂᐊᕐᓗᒍ ᖁᕝᕆᐊᑐᐃᓐᓇᕆᐊᖃᖅᑐᓂᑦ 
ᐊᖓᔮᓇᖅᑐᑯᓂᑦ ᑎᒥᐅᔪᖅ ᓯᖁᒥᑕᐅᒋᐊᖃᖏᑦᑐᓂᑦ ᐋᖓᔮᓇᖅᑐᖃᖏᓂᕐᒧᑦ ᐊᒻᒪ ᐃᒥᐊᓗᖃᕆᐊᖃᖏᓂᕐᒧᑦ ᐊᑐᐊᒐᓖᑦ. ᐊᔪᓕᕈᑎᖃᖅᑐᓄᑦ ᐃᑲᔪᖅᑏᑦ 
ᐊᑐᐃᓐᓇᐅᓂᐊᖅᑐᑦ.  

ᓄᓇᓕᐅᔪᖅ: ᓄᓇᓕᒻᒧᑦ ᐱᖁᑎᕐᔪᐊᖅ ᐊᒻᒪ ᐃᓄᓐᓄᑦ ᐱᔨᑦᑎᖅᑕᑦ; ᐱᖅᑯᓯᓕᕆᔾᔪᑏᑦ ᐊᒻᒪ ᓄᓇᐃᑦ ᐊᑐᖅᑕᐅᓂᖏᓐᓄᑦ; ᐊᐅᓚᑦᑎᓂᕐᒧᑦ ᐊᒻᒪ 
ᓯᕗᓕᖅᑎᐅᓂᕐᒧᑦ; ᐃᓅᓇᓱᐊᓂᕐᒧᑦ ᐊᒻᒪ ᐃᖅᑲᓇᐃᔭᓂᕐᒧᑦ; ᐱᖅᑯᓯᓄᑦ ᖃᓄᐃᖏᑎᐊᓂᕐᒧᑦ. 

ᐱᓕᕆᐊᖅ ᐊᑭᑦᑐᕋᐅᑎᖃᓂᐊᖅᑐᒋ.ᔭᐅᔪᖅ ᐊᔪᖏᓐᓂᓕᓐᓄᑦ ᐃᖅᑲᓇᐃᔭᖅᑎᓄᑦ. ᕼᐊᒻᒪᓚᐃᑦ ᐃᓱᒫᓗᓐᓂᕋᖅᓯᒪᔪᑦ ᐊᔪᖅᓴᑐᐃᓐᓇᕆᐊᖃᖅᑐᑎᑦ 
ᐃᖅᑲᓇᐃᔭᖅᑎᑦᑎᓂᕐᒥᑦ ᐃᓄᓐᓂᑦ ᐱᔭᕿᐊᖃᖅᑕᖏᓐᓂᑦ ᐱᔨᑦᑎᓂᕐᒧᑦ. ᑭᓯᐊᓂᓕ, ᐃᖅᑲᓇᐃᔭᖃᑦᑕᕐᓂᐅᔪᖅ ᐊᒻᒪ ᐃᓕᓐᓂᐊᐸᓪᓕᐊᖏᓐᓇᕐᓂᖅ ᐊᖏᔪᒥᑦ 
ᐱᐅᓯᑎᑦᑎᒋᐊᓂᐊᖅᑐᖅ ᐃᖅᑲᓇᐃᔭᖅᑎᓂᑦ ᐃᑲᔪᕈᓐᓇᕐᓂᖏᓐᓄᑦ ᐱᔪᓐᓇᕐᓂᖃᓕᖅᑎᑕᐅᓗᑎ ᓄᓇᓕᒻᒥᐅᑕᐃᑦ ᐊᒻᒪ ᐃᖅᑲᓇᐃᔭᖃᑦᑕᖅᓯᒪᓕᕐᓗᑎ. 
ᑕᐃᒪᐃᓐᓂᖓᓄᑦ, ᐊᑭᑦᑐᕋᐅᑎᔪᑦ ᐃᖅᑲᓇᐃᔭᑦᑎᓄᑦ ᓇᓕᒧᑦᑎᑕᐅᓂᐊᖅᑐᖅ ᖁᕝᕙᕆᐊᖅᓯᒪᔪᒥᑦ ᐱᔪᓐᓇᕐᓂᖓᓄᑦ. 



ᓄᓘᔮᓂ ᐱᓕᕆᐊᖅ 
ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎ  ᐱᓕᕆᐊᒧᑦ ᓇᓗᓇᐃᔭᖅᓯᒪᓂᖏᑦ 

ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎᐊᑐᖃᑦᑕᓂᐊᖅᑐᑦ ᐃᓄᓐᓄᑦ ᒥᕝᕕᓐᓄᑦ ᐃᖃᓗᓐᓂ ᐊᒻᒪ ᑕᓪᓕᒪᓂ ᖃᓕᓛᖑᔪᑦ ᓄᓇᓕᓐᓂᑦ ᐊᐅᓪᓛᖅᑎᑕᐅᓂᖏᓐᓄᑦ 
ᐃᖅᑲᓴᐃᔭᖅᑏᑦ ᐃᖅᑲᓇᐃᔭᕐᕕᒻᒥᑦ ᐃᖅᑲᓇᐃᔭᕐᕕᒻᒧᑦ. ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎᐃᖏᕋᔪᓕᕆᓂᕐᒧᑦ ᐸᕐᓇᐅᑏᑦ ᓴᓇᓯᒪᓂᐊᖅᑐᑦ 
ᐱᔭᐅᔭᕿᐊᖃᖏᓪᓗᑎ ᖃᖓᑕᓲᒃᑯᕕᐅᑉ ᐃᓪᓗᖏᑦ ᐅᖓᑖᓄᑦ ᐱᔪᓐᓇᖅᑕᖏᓐᓂᑦ. ᐃᓚᖏᑦ ᖁᕝᕙᕆᐊᖅᓯᒪᔪᑦ ᐱᔭᐅᔪᒪᔪᑦ ᐱᖁᑎᕐᔪᐊᓄᑦ ᓂᕆᐅᒋᔭᐅᒻᒥᔪᖅ 
ᓴᖅᑭᓂᐊᖅᑐᓂ ᑕᕝᕗᖓᑦᑕᐅᑎᒋᐅᖏᑦᑐᖅ ᐱᔾᔪᑎᒋᓪᓗᒍ ᐱᓕᕆᐊᖑᓕᕐᓂᖓᓄᑦ 2 ᑐᒃᓯᕋᐅᑦ. ᐆᑦᑑᑎᒋᓗᒍ, ᑮᓇᐅᔭᖃᕐᓂᖅᓴᐅᓂᖅ 
ᓄᓇᓯᐅᑎᖃᒃᑲᓂᖅᑎᑦᑎᔪᓐᓇᖅᑐᖅ ᐊᒻᒪ ᐊᑐᕆᐊᑦ ᐱᐅᓯᑎᑕᐅᒃᑲᓐᓂᕆᐊᖃᖅᑐᑎᑦ. 

ᐃᓕᓐᓂᐊᕐᓂᓕᕆᓂᖅ ᐊᒻᒪ ᐃᓕᓐᓂᐊᕐᓂᖅ ᐊᒻᒪᓗᑦᑕᐅᖅ ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᕐᓂᖅ ᐊᒻᒪ ᐃᑲᔪᖅᑕᐅᓂᖅ ᓴᖅᑭᑎᑦᑎᓂᐊᖅᑐᑦ ᓯᕗᓕᖅᑎᐅᓂᕐᒥᑦ 
ᐊᔪᖏᓐᓂᖃᓂᕐᒥᑦ ᐱᐅᓯᑎᑦᑎᒋᐊᓪᓕᐊᑲᓪᓚᓂᐊᖅᑐᑦ ᓄᓇᓕᒻᒧᑦ ᐊᐅᓚᑕᐅᔪᖅ. ᐃᓚᐅᖃᑕᐅᓂᖏᑦ ᓄᓇᓕᒻᒥᐅᑕᐃᑦᐊᒻᒪ ᓯᕗᓕᖅᑏᑦ ᐊᖏᕈᒻᒥᑦ 
ᐋᔩᖃᑎᒌᓐᓂᕐᒧᑦ ᐹᕙᓐᓛᓐᑯᓐᓂᑦ ᐊᒻᒪ ᐱᓕᕆᐊᓂᑦ ᓇᓗᓇᐃᖅᑕᐅᓗᑎ ᓇᓗᓇᐃᕈᑎᓪᓗᐊᑕᐃᑦ ᐊᕕᑦᑐᖅᓯᒪᔪᒧᑦ ᐊᐅᓚᑦᑎᓂᕐᒧᑦ ᐱᓕᕆᐊᖅ ᑐᓂᓯᓯᒪᔭᕇᖅᑐᖅ 
ᓄᓇᓕᒻᒥ ᓯᕗᓕᖅᑎᐅᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ.  

ᖃᓄᐃᓕᒋᐊᖏᓐᓇᓂᐊᖅᑐᑦ ᐃᑉᐱᒋᑦᑎᕐᓗᒋᑦ ᐊᒻᒪ ᐱᐅᖅᓱᐊᕐᓗᒋᑦ ᐱᖅᑯᓯᖏᑦ ᐃᓄᐃᑦ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖅᑎᓪᓗᒋᑦ. ᐊᑐᐊᒐᐃᑦ ᑲᔪᖏᖅᓴᐃᔪᑦ 
ᐃᑉᐱᒍᓱᑦᑎᐊᓂᕐᒥᑦ ᐊᓯᖏᓐᓂᑦ ᐱᖅᑯᓯᓂᑦ ᐃᓕᓯᒪᔪᑦ. ᐸᕙᓐᓛᓐ ᐃᑲᔪᖅᑐᐃᔪᑦ ᐊᑐᖅᑕᐅᓂᖓ ᐃᓄᑦᑎᑐᑦ ᐃᖅᑲᓇᐃᔭᕐᕕᒻᒥᑦ, ᑎᑎᖅᑲᓄᑦ ᐊᒻᒪ 
ᐃᖅᑲᓇᐃᔭᕐᕕᐅᔪᓂᑦ. ᐃᓄᐃᑦ ᓂᕿᖏᑦ ᐱᑕᖃᖅᑎᑕᐅᖃᑦᑕᓂᐊᖅᑐᑦ ᐱᓕᕆᐊᒥ ᓂᕆᕕᖓᓂ. ᐊᑐᐊᒐᐃᑦ ᑲᔪᖏᖅᓴᐃᔪᑦ ᑦᑕᓴᐃᖅᓯᒪᓂᕐᒧᑦ, ᐃᖅᑲᓇᐃᔭᓂᕐᒧᑦ 
ᐊᔾᔨᒌᑦᑎᑦᑎᓂᕐᒧᑦ, ᐊᒻᒪ, ᐸᕕᓴᑦᑕᐃᓕᑎᑦᑎᓂᕐᒥᑦ ᐊᔭᐅᖅᑕᐅᖏᓐᓇᓂᐊᖅᑐᖅ.  

ᐃᑦᑕᕐᓂᓴᖃᕐᕖᑦ ᓇᓗᓇᐃᖅᑕᐅᓯᒪᔪᑦ ᐱᓕᕆᐊᖑᓕᕐᓂᖓᓄᑦ 2 ᑐᔅᓯᕋᐅᒻᒥᑦ ᐃᓗᓕᖃᖅᑐᑦ ᖃᓄᐃᓕᖓᓂᖏᓐᓂᑦ ᐊᒻᒪ ᐃᑦᑕᕐᓂᓴᕐᓂᑦ ᑭᒡᒐᖅᑐᐃᔪᑦ 
ᐱᒻᒪᕆᐅᓂᖏᓐᓄᑦ ᐊᑐᖅᑕᐅᔪᑦ ᐃᓄᓐᓄᑦ ᐅᐊᑦᑎᐊᕈ ᐅᓪᓗᒥᒧᑦ. ᐊᒥᓱᒐᓚᐃᑦ ᐱᒻᒪᕆᐅᔪᑦ ᐃᑦᑕᕐᓂᓴᖃᕐᕖᑦ ᐅᐸᑦᑕᐅᔮᖏᑦᑐᑦ ᓅᑦᑕᐅᓗᓂ ᐱᓕᕆᐊᑉ 
ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎᐱᖁᑎᕐᔪᐊᖓ, ᐊᒻᒪ ᐊᓯᖏᑦ ᓴᐳᒻᒥᔭᐅᔭᕿᐊᖃᓂᐊᖅᑐᑦ ᐲᔭᖅᑕᐅᓗᑎ, ᓄᓇᖑᐊᓕᐅᕐᓂᖅ, ᐊᒻᒪ ᐃᑦᑕᕐᓂᓴᐃᑦ ᐱᔭᐅᔪᑦ 
ᓚᐃᓴᓐᓯᖃᖅᑐᒧᑦ ᐃᑦᑕᕐᓂᓴᓕᕆᔨᒧᑦ.  

ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎᖃᓄᐃᓘᖃᑎᖃᔾᔮᖏᑦᑐᖅ ᒫᓐᓇᐅᔪᒥᑦ ᓄᓇᐃᑦ ᐊᑐᖅᑕᐅᓂᖏᓐᓄᑦ ᐃᓄᓐᓄᑦ. ᐃᑲᔪᕈᑎᐅᔪᓐᓇᖅᑐᑦ ᑖᒃᑯᓄᖓ 
ᐱᖃᓯᐅᔾᔨᔪᑦ ᐃᓯᕐᓂᕐᒧᑦ ᑎᑎᕋᓂᕐᒧᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎᓇᔪᖅᑕᖓᓂ ᐊᒻᒪ ᐱᓕᕆᓗᐊᖔᕐᓗᑎ ᐃᓄᓐᓂᑦ ᐊᑦᑕᓇᐃᖅᓯᒪᑎᑦᑎᓂᕐᒧᑦ 
ᕿᓐᖑᐊᓂ ᐊᑐᕆᐊᒥᑦ.  

ᑮᓇᐅᔭᓕᕆᓂᖅ: ᑮᓇᐅᔭᓕᕆᓂᕐᒧᑦ ᐱᕙᓪᓕᐊᑎᑦᑎᓂᖅ ᐊᒻᒪ ᓇᒻᒥᓂ−ᑐᓐᖓᕕᖃᕈᓐᓇᓂᕐᒧᑦ’ ᑳᓐᑐᕌᖅᑎᑦᑎᓂᕐᒧᑦ ᐱᓕᕆᕕᔅᓴᐅᔪᓂᑦ; ᐃᑲᔫᓯᐊᑦ, ᑖᒃᓰᑦ ᐊᒻᒪ 
ᓇᒻᒥᓂᖃᖃᑕᐅᓂᕐᒧᑦ ᐊᑭᓕᐅᑏᑦ 

ᑕᕝᕗᖓᑦᑦᑕᐅᑎᒋ ᐊᒻᒪ ᑕᕝᕗᖓᑦᑕᐅᑎᒋᐅᖏᑦᑐᖅ ᑮᓇᐅᔭᓕᕆᓂᕐᒧᑦ ᐱᕈᖅᑐᑦ ᓴᖅᑭᖅᑎᑕᐅᔪᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎᓴᖅᑮᓂᐊᖅᑐᖅ ᓄᑖᓂᑦ 
ᐱᕕᒃᓴᐅᒧᓂᑦ ᐃᖅᑲᓴᐃᔮᔅᓴᓂᑦ ᐊᒻᒪ ᓇᒻᒥᓂᖃᓂᕐᒧᑦ. ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎᐊᔭᐅᖅᓯᒋᐊᓂᐊᖅᑐᖅ ᐃᖅᑲᓇᐃᔭᖅᑎᓂᑦ ᐱᔪᓐᓇᕐᓂᖏᓐᓄᑦ. 
ᓇᒻᒥᕆᔭᐅᔪᑦ ᐱᕕᔅᓴᖃᕈᓐᓇᓂᐊᖅᑐᑦ ᐊᖏᓪᓕᒋᐊᕐᓗᑎ ᓱᓇᒃᑯᑖᖃᖅᑎᑕᐅᓂᕐᒧᑦ ᓇᒻᒥᓂᕆᔭᐅᔪᒧᑦ ᐱᔨᓕᑦᑎᓂᕐᒧᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ 
ᑐᒃᓯᕋᐅᑎᐊᒻᒪᓗᑦᑕᐅᖅ ᑕᕝᕗᖓᑦᑕᐅᑎᒋᐅᖏᑦᑐᖅ ᐊᖏᓪᓕᒋᐊᖅᓯᒪᔪᒃᑯᑦ ᓂᐅᕐᕈᑎᖃᓂᕐᒧᑦ ᓂᐅᕕᐊᔅᓴᓄᑦ ᐊᒻᒪ ᐱᔨᑦᑎᖅᑕᓄᑦ. ᐹᕙᓐᓛᓐ ᐃᑲᔪᕐᓂᐊᖅᑐᑦ 
ᐃᓄᐃᑦ ᑎᒥᖏᓐᓂᑦ, ᐊᒻᒪ ᐱᓗᐊᖅᑐᒥᑦ ᒥᑭᓂᖅᓴᐃᑦ ᐃᓄᓐᓄᑦ ᑎᒥᐅᔪᑦ ᓄᓇᓕᖕᓂᑦ ᕿᑭᖅᑖᓗᖕᒥ ᓴᖅᑭᑎᑦᑎᓗᑎ ᐊᑭᑦᑐᕋᐅᑎᔪᓐᓇᕐᓗᑎ ᐊᒻᒪ 
ᐱᓕᕆᐊᖃᕐᓗᑎ ᑳᓐᑐᕌᓂᑦ ᐱᓕᕆᐊᖑᓕᕐᓂᖓᓄᑦ 2 ᑐᔅᓯᕋᐅᒻᒧᑦ. 

ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎᑮᓇᐅᔭᓪᓗᐊᑲᓪᓚᓐᓂᑦ ᐊᑭᓖᓂᐊᖅᑐᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐊᒻᒪ ᒐᕙᒪᒃᑯᓐᓄᑦ. ᑖᒃᑯᐊ ᓴᖅᑭᓂᖓᖅᑐᑦ ᐃᓄᐃᑦ 
ᐊᑦᑐᖅᑕᐅᔪᓄᑦ ᐊᒻᒪ ᐃᑲᔫᓯᐊᓄᑦ ᐊᖏᕈᒻᒥᑦ QIA−ᑯᓐᓂᑦ ᐊᒻᒪᓗᑦᑕᐅᖅ ᓇᒻᒥᓂᖃᖃᑕᐅᓂᒃᑯᑦ ᐊᑭᓕᐅᑏᑦ ᐅᔭᕋᓐᓂᐊᕋᔅᓴᓄᑦ ᓴᓇᔭᐅᔪᑦ NTI−ᑯᓐᓄᑦ. 
ᐊᑭᓕᐅᑏᑦ ᓄᓇᕗᑦ ᒐᕙᒪᒃᑯᖏᓐᓄᑦ ᓴᖅᑭᓂᐊᖅᑐᑦ ᐅᖅᓱᐊᓗᓐᓄᑦ ᑖᒃᓯᓄᑦ, ᐱᖁᑎᒋᔭ.ᐅᔪᓄᑦ ᑖᒃᓯᓄᑦ, ᐊᒻᒪ ᑖᒃᓯᓄᑦ ᑮᓇᐅᔭ.ᓕᐊᓂᑦ ᐹᕙᓐᓛᓐᑯᓐᓄᑦ. 
ᐃᓚᖏᑦ ᑖᒃᑯᐊ ᐊᑭᓕᖅᑕᐅᓂᖏᑦ ᐱᒋᐊᓂᐊᖅᑐᑦ ᓴᓇᔭᐅᓕᖅᑎᓪᓗᒍ, ᐊᓯᖏᑦ ᐊᑭᓕᐅᑏᑦᑭᖑᓂᐊᒍᑦ ᐱᒋᐊᕐᓂᖃᕋᔭᖅᑐᑦ ᐊᐅᓚᓂᖏᓐᓂᑦ. 

ᑐᓂᓯᓂᖏᑎᒍᑦ ᐊᔪᖏᓐᓂᐅᔪᓂᑦ ᐃᓄᓐᓄᑦ, ᐊᖏᕋᕆᔭᐅᔪᓄᑦ ᑮᓇᐅᔭᓕᐅᕐᓂᖅ ᐊᒻᒪ ᑮᓇᐅᔭᓕᕆᓂᕐᒧᑦ ᐱᕈᖅᑎᑦᑎᓂᕐᒧᑦ, ᐱᓕᕆᐊᑉ ᒪᕐᕈᒋᓕᖅᑕᖓᓄᑦ 
ᑐᒃᓯᕋᐅᑎᐃᑲᔪᕐᓂᐊᖅᑐᖅ ᑎᑭᑦᑎᓗᓂ ᑮᓇᐅᔭᓕᕆᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᑐᕌᒐᖏᑦ, ᐱᖃᓯᐅᑎᓪᓗᑎ ᐱᕙᓪᓕᐊᓂᐅᔪᑦ ᐱᐅᓯᑎᒋᐊᖅᑐᑦ 
ᓇᒻᒥᓂ−ᑐᓐᖓᕕᖃᕈᓐᓇᓂᕐᒧᑦ ᐃᓄᓐᓂᑦ, ᓄᓇᓕᓐᓂᑦ, ᐊᒻᒪ ᓄᓇᕗᒻᒥ. 

5 ᐊᕙᑎᓕᕆᓂᕐᒧᑦ, ᐋᓐᓂᐊᖅᑐᓕᕆᓂᖅ ᐊᒻᒪ ᐊᑦᑕᓇᔾᔭᐃᖅᓯᒪᓂᕐᒧᑦ ᐊᐅᓚᑦᑎᓂᖅ 

ᐹᕙᓐᓛᓐ ᑲᔪᖏᖅᓯᒪᔪᑦ ᓴᐳᒻᒥᔭᐅᓂᖏᓐᓄᑦ ᐋᓐᓂᐊᖅᑐᓕᕆᓂᕐᒧᑦ ᐊᒻᒪ ᐊᑦᑕᓇᐃᖅᓯᒪᓂᕐᒧᑦ ᐃᖅᑲᓇᐃᔭᖅᑎᓂᑦ ᐊᒻᒪ ᐊᕙᑎᒥᑦ, ᐊᒻᒪ ᑲᔪᓯᕙᓪᓕᐊᖁᔪᑦ 
ᓄᓇᓕᒻᒥᑦ ᐱᖃᑕᐅᑎᑦᑎᓂᕐᒥᑦ ᐊᒻᒪ ᐃᓚᐅᖃᑕᐅᓂᕐᒥᑦ ᐱᓕᕆᐊᖑᓕᕐᓂᖓᓄᑦ 2 ᑐᔅᓯᕋᐅᒻᒥᑦ. ?ᑎᑭᑦᑎᓂᐊᖅᑐᖅ ᐅᖓᑕᐅᔾᔨᓗᓂᓘᓐᓃᑦ 
ᐱᑕᖃᕆᐊᖃᖅᑎᑕᐅᔪᓂᑦ ᐊᑐᖅᑕᐅᔪᓐᓇᖅᑐᓕᒫᑦ ᓄᓇᕗᒻᒥ ᐊᒻᒪ ᑲᓇᑕᒥ ᒪᓕᒐᐃᑦ, ᒪᓕᑦᑕᐅᔭᕆᐊᓕᓐᓄᑦ ᐱᑕᖃᕆᐊᖃᖅᑎᑕᐅᔪᑦ, ᐊᖏᖃᑎᒌᒍᑏᑦ, 
ᐱᔪᓐᓇᐅᑏ, ᐊᒻᒪ ᓚᐃᓴᓐᓰᑦ.  

ᐹᕙᓐᓛᓐᑯᑦ ᐊᕙᑎᓕᕆᓂᕐᒧᑦ, ᐋᓐᓂᐊᖅᑐᓕᕆᓂᕐᒧᑦ, ᐊᒻᒪ ᐊᑦᑕᓇᐃᖅᓯᒪᓂᕐᒧᑦ (EHS) ᐊᐅᓚᑦᑎᓂᖅ ᓴᓇᓯᒪᓂᕆᔭᖓ ᐊᑐᓕᖅᑕᐅᔪᓐᓇᖅᑐᒧᑦ ᐊᐅᓚᑦᑎᓂᕐᒧᑦ 
ᑐᓐᖓᓂᖃᖅᑐᑦᓯᓚᕐᔪᐊᒥ ᐱᐅᓛᓂᑦ ᐊᑐᖅᑕᐅᔪᓂᑦ. EHS ᐱᓯᒪᑦᑎᔪᖅ ᓯᕗᓂᐊᒍᑦ ᐊᑦᑕᓇᐃᖅᓯᒪᓂᕐᒧᑦ ᑕᐊᑐᐊᒐᐃᑦ ᐊᒻᒪ ᐱᕙᓪᓕᐊᑎᑦᑎᓂᕐᒧᑦ. ᐃᓄᐊᓂ 
ᑕᕝᕙᓂ, ᓴᓴᙳᒪᓂᖓ, ᐸᕐᓇᐅᑏᑦ ᓴᖅᑭᖅᑎᑕᐅᓯᒪᔪᑦ ᑲᒪᒋᔭᖃᕐᓗᑎ ᑎᒥᐅᔪᒧᑦ ᐱᓕᕆᔭᐅᔪᓕᒫᓄᑦ ᐊᒻᒪ ᐃᓗᓕᖃᖅᑐᖅ ᓇᓗᓇᐃᔭᖅᓯᒪᔪᓂᑦ 



ᓄᓘᔮᓂ ᐱᓕᕆᐊᖅ 
ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎ  ᐱᓕᕆᐊᒧᑦ ᓇᓗᓇᐃᔭᖅᓯᒪᓂᖏᑦ 

ᐱᓗᐊᖅᔭᐃᖅᓯᒪᑎᑦᑎᓂᕐᒧᑦ ᐊᒻᒪ ᖃᐅᔨᓴᓂᕐᒧᑦ ᐊᑐᓕᖅᑎᑕᐅᓂᐊᖅᑐᑦ ᐱᑕᖃᕐᓂᓕᒫᖓᓄᑦ ᐱᓕᕆᐊᖅ ᐲᖅᑕᐅᔪᓐᓇᕐᓗᓂ, ᑭᓪᓕᖃᖅᑎᓪᓗᒍ ᐅᕝᕙᓘᓐᓃᑦ 
ᒥᑭᔫᑎᒐᓱᓪᓗᒋᑦ ᐅᑎᕆᐊᕈᓐᓇᖏᑦᑐᑦ ᐊᐅᑦᑐᖅᑕᐅᔪᑦ. ᐹᕙᓐᓛᓐ ᐃᖅᑲᓇᐃᔭᖅᑎᓕᒫᖏᑦ ᐊᒻᒪ ᑳᓐᑐᕌᖅᑏᑦ ᒪᓕᒋᐊᖃᖅᑐᑦ ᑖᒃᑯᓂᖓ ᐊᐅᓚᑦᑎᓂᕐᒧᑦ 
ᐸᕐᓇᐅᑎᓂᑦ, ᖃᐅᔨᓴᓂᕐᒧᑦ, ᐊᒻᒪ ᐊᐅᓚᑦᑎᓂᕐᒧᑦ ᕿᒥᕐᕈᓂᕐᒥᑦ ᐊᒻᒪ ᐋᖅᑭᒋᐊᖅᑕᐅᔪᑦ ᓇᓗᓇᐃᖅᑕᐅᓯᒪᔪᐃᓐᓇᐃᑦ EHS ᐊᐅᓚᑦᑎᓂᕐᒧᑦ ᐊᑐᖅᑕᐅᔪᒥᑦ. 

ᑐᓐᖓᕕᐅᔪᓐᓇᕐᓂᖓ ᐊᑦᑕᓇᐃᖅᓯᒪᓂᕐᒧᑦ ᐊᒻᒪ ᐊᕙᑎᓕᕆᓂᕐᒧᑦ ᓴᑕᐳᒻᒥᔾᔨᓂᕐᒧᑦ ᑲᑐᑎᔭᐅᔪᖅ ᐃᖅᑲᓇᐃᔭᖅᑎᓕᒫᓄᑦ ᐊᒻᒪ ᑳᑦᑐᕌᖅᑎᓄᑦ ᐊᒻᒪ ᐹᕙᓐᓛᓐ 
ᑲᔪᖏᖅᓯᒪᔪᑦ ᐱᑕᖃᖅᑎᑦᑎᓗᑎ ᐱᑕᖃᕆᐊᖃᖅᑐᓂᑦ ᐃᓕᓐᓂᐊᑎᑦᑎᓂᕐᒧᑦ ᐊᒻᒪ ᐅᔾᔨᕈᓱᑦᑎᑦᑎᓂᕐᒧᑦ ᐱᓕᕆᐊᓂᑦ ᐊᑐᓕᖅᑎᑕᐅᑦᑎᐊᕐᓂᖏᓐᓄᑦ ᐊᑐᐊᒐᖏᑦ 
ᐊᒻᒪ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ. ᑖᒃᑯᐊ ᐃᓕᓐᓂᐊᓂᕐᒧᑦ ᐱᓕᕆᐊᑦ ᑎᑎᕋᖅᑕᐅᓂᐊᖅᑐᑦ, ᒪᓕᑦᑕᐅᔭᕆᐊᓕᓐᓄᑦ ᐊᑐᐊᒐᐃᑦ, ᐊᒻᒪ ᐃᓕᓐᓂᐊᑎᑦᑎᑲᓐᓂᓂᕐᒧᑦ 
ᓴᖅᑭᖅᑎᑕᐅᓂᐊᖅᑐᑦ. ᐹᕙᓐᓛᓐᑯᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ ᓇᓗᓇᐃᔭᐃᔪᖅ ᑖᒃᑯᓂᖓ ᑲᔪᖏᖅᑕᐅᓯᒪᔪᓂᑦ. 

ᐃᓚᒋᓪᓗᐊᑕᖅᑕᖓ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᑦ ᐱᔾᔪᑎᐊᖃᓗᐊᖅᑐᑦ ᑐᐊᕕᕐᓇᖅᑐᓄᑦ ᐸᕐᓇᓯᒪᓂᕐᒧᑦ ᐊᒻᒪ ᑐᐊᕕᕐᓇᑦᑐᓕᕆᓂᕐᒥᑦ. 
ᑕᐃᒪᐃᓐᓂᖃᕋᔭᖅᑑᔮᖏᑦᑐᒥᑦᐅᖅᓱᐊᓗᒻᒥᑦ ᑯᕕᔪᖃᖅᑐᒥᓂᐅᒍᓂᑦ ᐊᖅᑯᑎᖓᒍᑦ ᐅᒥᐊᕐᔪᐊᑦ. ᑕᒪᓐᓇᐅᑦᑐᑦ ᑯᕕᔭᐅᔪᑦ ᐊᖏᔪᒥᑦ ᐊᑦᑐᐃᓂᖃᕋᔭᖅᑐᑦ 
ᐊᕙᑎᖓᓂᑦ. ᑭᓯᐊᓂᓕ, ᐅᖅᓴᖅᑕᐅᓂᖏᑦ ᐃᓕᖓᔭᐅᑦᑎᐊᓕᖅᑐᖅ ᐅᑭᐅᑕᖅᑐᒥ ᓄᓇᓕᖏᓐᓂᑦ. ᐃᓚᒋᐊᕐᓗᒍ, ᐹᕙᓐᓛᓐ ᐅᖅᓱᐊᓗᓐᓂᑦ ᐱᖃᑦᑕᓂᐊᖅᑐᑦ 
ᐃᒪᐃᓐᓇᐅᖃᑦᑕᑎᓪᓗᒍ. ᖃᓄᐃᓕᓯᒋᐊᕈᓐᓇᓂᐊᕐᒪᖓ ᑯᕕᔪᖃᕐᓂᕈᓂ ᐅᒥᐊᕐᔪᐊᓄᑦ ᐊᖅᑯᑖᓂ, ᐹᕙᓐᓛᓐ ᓴᖅᑭᑎᑦᑎᓯᒪᔪᑦ ᑯᕕᔪᖃᖅᑐᓄᑦ ᐃᒪᕐᒥᑦ 
ᖃᓄᐃᓕᓯᒋᐊᓂᕐᒧᑦ ᐸᕐᓇᐅᑏᑦ ᐊᒻᒪ ᑐᓐᖓᓂᖃᓂᐊᖅᑐᑦ ᖃᐅᔨᒪᓂᖏᓐᓄᑦ OSRL ᐃᑲᔪᕐᓗᑎ ᑯᕕᔪᓂᑦ ᐊᐅᓚᑦᑎᓂᕐᒧᑦ ᐊᒻᒪ ᓴᓗᒻᒪᖅᓴᐃᓂᕐᒧᑦ. OSRL 
ᓯᕗᓕᖅᑎᐅᔪᑦ ᓯᓚᕐᔪᐊᒥ ᑲᑐᔾᔨᖃᑎᒌᖑᔪᖅ ᐱᓕᕆᖃᑦᑕᖅᑐᑦ ᐃᒪᐃᓐᓇᕐᒥᑦ ᑯᕕᔪᖃᖅᑐᓂᑦ ᖃᓄᐃᓕᓯᒋᐊᓂᕐᒧᑦ. 

6 ᑲᑎᖅᓱᐸᓪᓕᐊᔪᑦ ᐊᒻᒪ ᑭᓪᓕᖏᓐᓄᑦ ᐅᖓᑖᓅᖃᑦᑕᐅᑎᔪᓄᑦ ᐊᒃᑐᖅᑕᐅᔪᑦ 

ᐃᓱᒪᒋᔭᐅᒋᐊᓚᐅᖅᑐᖅ ᑲᑎᖅᓱᐸᓪᓕᐊᔪᑦ ᐊᑦᑐᐃᔪᓂᑦ ᖃᐅᔨᔭᔅᓴᐅᔪᓐᓇᖅᑐᓂᑦ ᐱᓕᕆᐊᓂᑦ. ᐊᖏᖅᑕᐅᓯᒪᔪᒧᑦ ᐱᓕᕆᐊᒧᑦ, ᑲᑎᖅᓱᐸᓪᓕᐊᔪᓄᑦ 
ᐊᑐᖅᑕᐅᓂᐅᔪᓐᓇᖅᑐᑦ ᐃᓱᒪᒋᔭᐅᔪᑦ ᓴᖅᑭᓂᐊᖅᑐᒋᔭᐅᓪᓗᑎᐱᕙᓪᓕᐊᑎᑦᑎᓂᐅᔪᖅ ᓄᓘᔮᓂᑦ ᐱᓕᕆᐊᒥᑦ ᐅᔭᕋᓐᓂᐊᑎᑦᑎᑲᓐᓂᕋᔭᖅᑐᖅ ᖁᕝᕙᓯᓐᒻᓂᖓᓂᑦ, 
ᐊᓯᖏᑦ ᐱᓕᕆᐊᑦ ᒥᑭᔪᒥᑦ ᑲᑎᖅᓱᐸᓪᓕᐊᔪᓂᑦ ᐊᑦᑐᐃᓂᖃᕋᔭᖅᑐᑦ. ᒪᕈᐊᑎᓐᖑᐊᖅᑐᓂᑦ ᐅᔭᕋᑕᕐᓂᖅ ᖁᕝᕙᕆᐊᖅᑎᑦᑎᒐᔭᖅᑐᖅ ᐊᑦᑐᖅᑕᐅᔪᓂᑦ 
ᐊᒥᓲᓂᖏᓐᓄᑦ ᐱᒻᒪᕆᒋᔭᐅᔪᓄᑦ ᐊᕙᑎᒧᑦ ᐊᒻᒪ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᐃᓗᓕᖏᑦ, ᑭᓯᐊᓂ ᑎᑭᓯᒪᖏᑦᑐᑦ ᑲᑎᖅᓱᐸᓪᓕᐊᔪᓂᑦ ᐊᒃᑐᐃᔪᑦ 
ᐊᖏᔫᓂᐊᖅᑐᒋᔭᐅᓐᓇᑎ. ᐊᑦᑐᐊᓂᓕᒻᒧᑦ ᐊᖏᖅᑕᐅᓯᒪᔪᒧᑦ ᐱᓕᕆᐊᒧᑦ, ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎᑕᑯᓴᐅᑎᑦᑎᖏᑦᑐᖅ ᐊᖏᔪᓂᑦ 
ᑲᑎᖅᓱᐸᓪᓕᐊᔪᓂᑦ ᐊᑦᑐᐃᔪᓂᑦ.  

ᑭᓪᓕᖏᓐᓄᑦ ᐅᖓᑖᓅᖃᑦᑕᐅᑎᔪᓄᑦ ᐊᑐᖅᑕᐅᔪᑦ ᐳᐃᔨᓄᑦ (ᐃᒪᕐᒥᐅᑕᓄᑦ ᐆᒪᔪᓄᑦ) ᓴᖅᑭᕋᔭᖅᑐᑦ ᐅᒥᐊᕐᔪᐊᓕᕆᓂᕐᒧᑦ, ᐱᔾᔪᑎᒋᓪᓗᒍ ᐊᒃᑐᖅᑕᐅᔪᑦ ᐆᒪᔪᓄᑦ 
ᐃᒪᕐᒥᐅᑕᓄᑦ ᖃᐅᔨᓴᕐᕕᐅᔪᒥᑦ ᐊᖏᔫᖏᑦᑐᑦ, ᑭᓪᓕᖓᓄᑦ ᐅᖓᑖᓅᖃᑦᑕᐅᑎᔪᓄᑦ ᐊᒃᑐᖅᑕᐅᔪᑦ ᐊᖏᔫᓗᐊᖏᑦᑐᑦ. ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ 
ᐊᒃᑐᖅᑕᐅᔪᑦ ᓴᖅᑭᕋᔭᖅᑐᑦ ᐊᓯᖏᓐᓂᑦ ᐱᖁᑎᕐᔪᐊᓂᑦ ᑲᓇᑕᒥ ᐊᑐᖅᑕᐅᓂᖓᓄ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎᐃᓄᓐᓄᑦ ᓯᓚᑖᓃᑦᑐᓄᑦ ᓄᓇᕗᒻᒥ. 
ᑭᓯᐊᓂᓕ, ᑖᒃᑯᐊ ᐊᒃᑐᖅᑕᐅᔪᑦ ᐊᖏᔫᔮᖏᑦᑐᑦ. 

7 ᐃᓱᒫᓘᑕᐅᔪᑦ ᓄᓇᓕᖕᓂᑦ 

ᐊᕐᕌᒍᐃᑦ ᐊᓂᒍᖅᑐᓂᑦ ᐊᒥᓱᒐᓚᐃᑦ ᓄᓇᓕᖕᓂᑦ ᐃᓱᒫᓘᑕᐅᔪᑦ ᓴᖅᑭᖅᑎᑕᐅᖃᑦᑕᖅᑐᑦ ᐊᒻᒪ ᐱᓕᕆᐊᖑᓪᓗᑎ. ᐃᓚᖏ ᐃᓱᒫᓗᒋᔭᐅᓪᓗᐊᑕᖅᑐᑦ ᐊᒃᑐᐊᓂᓖᑦ 
ᐱᑕᖃᕆᐊᖃᖅᑐᓂᖓᓄᑦ ᓇᓕᒨᒃᑎᑦᑎᓂᕐᒧᑦ ᐱᕙᓪᓕᐊᑎᑦᑎᓂᕐᒥᑦ ᐊᒻᒪ ᒪᑭᒪᑎᑦᑎᓂᕐᒧᑦ ᐱᖅᑯᓯᓂᑦ ᐃᓅᓯᕆᔭᐅᔪᓂᑦ. 

ᐃᓅᖃᑎᒌᖕᓂᕐᒧᑦ−ᐱᖅᑯᓯᓄᑦ ᐊᓯᔾᔨᖅᑐᑦ 

ᐃᓅᖃᑎᒌᖕᓂᕐᒧᑦ−ᑮᓇᐅᔭᓕᕆᓂᕐᒧ ᐃᑲᔫᓯᐊᑦ ᑐᓂᔭᐅᔪᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎᑦ ᐊᓯᔾᔩᓂᖃᖏᑑᔾᔮᖏᑦᑐᖅ ᐃᓅᖃᑎᒌᖕᓂᕐᒧᑦ ᐃᓄᖕᓄᑦ 
ᖃᓂᒋᔭᖏᓐᓂᑦ ᓄᓇᓕᖕᓄᑦ ᐊᒻᒪ ᓄᓇᕘᒻᒧᑦ ᐊᑕᖏᖅᑐᒍ. ᓂᐅᕕᕈᓐᓇᖅᓯᒋᐊᓪᓚᖕᓂᖏᓐᓄᑦ ᐃᖅᑲᓇᐃᔭᖅᑏᑦ ᐊᒻᒪᓗᑦᑕᐅᖅ ᑐᓂᐅᖅᑲᑕᐅᒃᑲᓂᕐᓂᖏᓐᓄᑦ 
ᐊᔪᖅᓴᕈᓐᓃᖅᐹᓪᓕᕈᑏᑦ ᓴᖅᑭᖅᑎᑕᐅᔪᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎᒧᑦ ᐱᓕᕆᔭᐅᔪᑦ ᓱᑲᔪᒥᑦ ᐊᓯᔾᔩᓂᖃᖅᑎᑦᑎᔪᓐᓇᖅᑐᖅ ᒫᓐᓇᐅᔪᒥᑦ 
ᐊᑐᖅᑕᐅᔪᓄᑦ ᐃᓄᖕᓄᑦ ᐃᓅᖃᑎᒌᒃᑐᓄᑦ ᐊᒻᒪ ᐃᓚᒌᓄᑦ. ᑕᐃᒪᐃᑦᑐᑦ ᐊᓯᔾᔩᕐᓂᐅᔪᑦ ᑕᐃᒪᐃᖏᑦᑑᔪᓐᓇᖏᑦᖢᑎᑦ ᐊᒻᒪ ᓴᖅᑮᓇᕐᓂᐊᖅᑐᑦ, ᐱᑕᖃᕋᓗᐊᕈᓂ 
ᐱᑕᖃᖏᒃᑲᓗᐊᕈᓂ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎ ᐅᕝᕙᓘᓐᓃ ᐊᖏᓂᖅᓴᒧᑦ ᐊᖏᖅᑕᐅᓯᔪᒧᑦ ᐱᓕᕆᐊᒧᑦ, ᖁᕝᕙᓯᖕᓂᖓ ᐊᒻᒪ ᑐᕌᕐᓂᖓ 
ᑕᐃᒪᐃᑦᑐᓂ ᐊᓯᔾᔨᖅᑐᓂᑦ ᐃᓱᒫᓘᑕᐅᖏᓐᓇᖅᑐᖅ ᐊᒥᓱᓄᑦ ᐃᓄᖕᓄᑦ.  

ᐃᓱᒫᓘᑕᐅᔪᑦ ᓇᓗᓇᐃᖅᑕᐅᓚᐅᖅᑐᑦ ᐊᑕᖏᖅᖢᒋᑦ ᐊᒃᑐᖅᑕᐅᔪᓄᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᒥᒃ ᐅᕝᕙᓘᓐᓃᑦ ᐊᖏᖅᑕᐅᓯᒪᔪᒧᑦ ᐱᓕᕆᐊᒧᑦ 
ᐊᖑᓇᓱᖕᓂᕐᒧᑦ ᐊᒻᒪᓗ ᓄᓇᐃᑦ ᐊᑐᖅᑕᐅᓂᖏᓐᓄᑦ ᓴᖅᑭᒃᑐᓐᓇᖅᑐᑦ ᑲᑎᙵᔪᓂᑦ ᑲᓵᓂᐅᔪᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎᒧᑦ ᐅᕝᕙᓘᓐᓃᑦ 
ᐊᖏᖅᑕᐅᓯᒪᔪᒧᑦ ᐱᓕᕆᐊᒧᑦ ᐊᖏᓂᖅᓴᒥᑦ ᐱᔾᔪᑎᖏᓐᓂᑦ. ᑖᑯᐊ ᑲᓵᓃᑦ ᐊᒃᑐᖅᑕᐅᔪᑦ ᐃᓱᒪᒋᔭᐅᑦᑎᐊᖅᓯᒪᔪᑦ ᐊᒻᒪ ᐃᑲᔫᑎᖃᕈᓐᓇᕐᓂᖏᑦ ᐊᖑᓇᓱᖕᓂᕐᒧᑦ 
ᓴᖅᑮᓯᒪᓂᖅᓴᐅᕗᑦ ᐱᐅᔪᓂᒃ ᐱᐅᙱᑦᑐᖃᕋᓗᐊᖅᑎᓪᓗᒍ.  ᐹᕙᓐᓛᓐ ᐱᓕᕆᖃᑎᖃᐃᓐᓇᓂᐊᖅᑐᑦ ᓄᓇᓕᖕᓂᒃ ᐱᓕᕆᖃᑎᒌᓐᓂᒃᑯᑦ ᖃᐅᔨᓴᐃᓐᓇᕐᓗᑎ 
ᐊᒻᒪᓗ ᑲᒪᒋᓗᓂᔾᔪᒃ ᐃᓱᒫᓗᒋᔭᐅᔪᑦ ᓴᖅᑭᓐᓂᔭᖅᑐᑦ. 



ᓄᓘᔮᓂ ᐱᓕᕆᐊᖅ 
ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎ  ᐱᓕᕆᐊᒧᑦ ᓇᓗᓇᐃᔭᖅᓯᒪᓂᖏᑦ 

8 ᐃᓱᓕᔾᔪᑖ ᐊᕙᑎᓕᕆᓂᕐᒧᑦ ᐊᒃᑐᖅᑕᐅᓂᐊᖅᑐᖅ ᐅᓂᒃᑳᖏᓐᓄᑦ  

ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎ ᐱᖃᓯᐅᔾᔨᔪᖅ ᐊᔭᕙᑎᓕᕆᓂᕐᒧᑦ ᖃᐅᔨᓴᑦᑎᐊᓂᕐᒥᑦ ᐱᓕᕆᐊᒧᑦ ᐱᕙᓪᓕᐊᑎᑦᑎᓂᕐᒧᑦ ᐸᕐᓇᐅᑏᑦ. ᐱᓕᕆᐊᑉ 
ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎ ᑐᙵᓂᖃᖅᑐᖅ ᖃᐅᔨᓴᕐᓂᐅᖃᑦᑕᖅᓯᒪᔪᓂᑦ ᐊᒻᒪ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᐊᕙᑎᖏᑦᑕ ᖃᓄᐃᓕᖓᓂᖓᓄᑦ 
ᐊᒻᒪᓗᑦᑕᐅᖅ ᖃᐅᔨᒪᔭᐅᓕᖅᑐᖅ ᐊᖏᖅᑕᐅᑎᓪᓗᒍ ᐱᓕᕆᐊᒧᑦ ᑭᖑᓪᓕᖅᐹᒥᒃ ᐊᕙᑎᓕᕆᓂᕐᒧᑦ ᐊᒃᑐᖅᑕᐅᓂᐊᖅᑐᓄᑦ ᐅᓂᒃᑳᑦ (FEIS) ᐊᒻᒪ 
ᑮᓇᐅᔾᔭᒃᓴᓵᓕᓂᕐᒧᑦ (ERP) ᕿᒥᕐᕈᔭᐅᓂᖏᑦ. ᐊᒥᓱᐊᖅᑎᖅᖢᑎ ᑲᑎᒪᑎᑦᑎᖃᑦᑕᖅᓯᒪᔪ ᓇᓗᓇᐃᖅᓯᓗᑎ ᐊᒻᒪ ᐱᓕᕆᐊᖃᕐᓗᑎ ᐃᓱᒫᓘᑕᐅᔪᓂᑦ, 
ᐱᔪᒪᓂᕆᔭᐅᔪᓂᑦ ᐃᓄᓐᓄᑦ, ᐃᓄᐃᑦ, ᓄᓇᓕᖕᒥ ᐊᒻᒪ ᐊᕕᑦᑐᖅᓯᒪᔪᓂᑦ ᐃᓄᐃᑦ ᑲᑐᔾᔨᖃᑎᒌᑦ ᐊᒻᒪ ᕼᐋᒪᓚᐃᑦ, ᓄᓇᕗᑦ ᒐᕙᒪᒃᑯᖏᑦ, ᒐᕙᒪᑐᖃᒃᑯᑦ 
ᑎᒥᖁᑎᖏᑦ, ᐊᒻᒪ ᐊᓯᖏᑦ ᐱᔪᒪᓂᖃᖅᑐᑦ ᑎᒥᐅᔪᑦ ᐊᒻᒪ ᐃᑲᔫᓯᐊᕐᓗᑎᒃ ᖃᐅᔨᒪᓂᐅᔪᓂᑦ ᐃᓐᓇᑐᖃᕐᓂᑦ ᐊᕕᑦᑐᖅᓯᒪᔪᒥᑦ, ᐱᓕᕆᐊᑉ ᒪᕐᕈᒋᓕᖅᑕᖓᓄᑦ 
ᑐᒃᓯᕋᐅᑎ ᐱᓕᕆᐊᖃᖅᓯᒪᔪᖅ ᐅᖃᐅᓯᐅᔪᓂᑦ ᓇᓗᓇᐃᖅᑕᐅᓯᒪᔪᑦ ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ (NIRB) ᐊᑐᐊᒐᖏᓐᓂᑦ ᐱᑕᖃᖅᑎᑕᐅᔪᑦ 
ᐱᓕᕆᐊᒧᑦ. 

ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎ ᓴᓇᓯᒪᓂᐊᖅᑐᖅ ᑎᑭᓪᓗᑎᒃ ᐊᑕᖏᖅᑐᓂᒃ ᐊᒃᑐᐊᔪᓂᒃ ᐊᒃᑐᐊᓂᓕᖕᓂᒃ ᒪᓕᒃᑕᐅᔭᕆᐊᓕᖕᓂᒃ 
ᑕᐃᒪᐃᑦᑕᐃᓕᒪᓗᑎᒡᓗ, ᑭᓪᓕᖃᖅᑎᓪᓗᒋᑦ, ᐅᐸᑦᑕᐃᓕᓗᒋᑦ ᐊᒻᒪᓗ ᒥᑭᓛᖑᑎᓐᓇᓱᐊᕐᓗᒋᑦ ᐊᒃᑐᐃᓂᕐᓘᑕᐅᓂᐊᖅᑐᑦ ᑕᐃᒪᐃᑦᑐᓐᓇᕌᖓᑕ ᐊᒻᒪᓗᑦᑕᐅᖅ 
ᐱᐅᓯᒋᐊᖅᑎᓯᒪᓇᓱᐊᕐᓗᒋᑦ ᐃᓄᖕᓄᑦ−ᑮᓇᐅᔭᓕᐅᕋᓱᐊᕐᓂᕐᒧᑦ ᐱᕚᓪᓕᕈᑎᒃᓴᐃᑦ. ᐱᓕᕆᐊᖑᓯᒪᖏᑦᑐᓂᑦ ᓇᓗᓇᐃᖅᑕᐅᔪᖃᓚᐅᖏᑦᑐᖅ ᒫᓐᓇ 
ᑲᒪᒋᔭᐅᕙᓪᓕᐊᓯᒪᖏᑦᑐᑦ ᐋᖅᑭᒋᐊᕐᕆᓂᒃᑯᑦ ᐊᐅᓚᑕᐅᔪᓂᒃ, ᐊᒻᒪ ᖃᐅᔨᓴᐃᓐᓇᕐᓂᒃᑯᑦ. ᐹᕙᓐᓛᓐ ᖁᓚᖏᑦᑐᑦ ᑐᔅᓯᕋᖅᓯᒪᔪᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ 
ᑐᒃᓯᕋᐅᑎ ᐱᑕᖃᖅᑎᑦᑎᓂᐊᖅᑐᖅ ᐱᐅᔪᒥᑦ ᑮᓇᐅᔭᓕᕆᓂᕐᒧᑦ ᐅᑎᖅᑐᓂᑦ ᑮᓇᐅᔭᓕᐅᕋᓱᐊᖅᑐᓄᑦ ᐊᒻᒪ ᐃᑲᔫᓯᐊᓄᑦ ᐃᓄᖕᓄᑦ, ᓄᓇᕗᑦ ᒐᕙᒪᒃᑯᖏᓐᓄᑦ, 
ᐊᒻᒪ ᐃᓄᐃᑦ ᑲᑐᔾᔨᖃᑎᒌᖏᓄᑦ. ᐊᐅᓚᑦᑎᓂᕐᒧᑦ ᐊᑕᖏᓗᒃᑖᖅᓯᒪᔪᑦ ᐊᒻᒪ ᖃᐅᔨᓴᓂᕐᒧᑦ ᐊᑐᖅᑕᐅᓂᐊᖅᑐᑦ ᐋᖅᑭᒃᓱᖅᑕᐅᓯᒪᔪᑦ ᐊᖏᕈᑎᖏᑦ 
ᐃᒃᐱᒋᔭᐅᑦᑎᐊᕋᓗᐊᕐᒪᖔᑕ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎᒧᑦ, ᑭᖑᓪᓕᖅᐹᒥᑦ ᐊᕙᑎᓕᕆᓂᕐᒧᑦ ᐊᒃᑐᑕᐅᓂᐊᓂᐊᖅᑐᓄᑦ ᐅᓂᒃᑳᖏᓪᓗ (FEIS) 
ᐊᖏᖅᑕᐅᓯᒫᓂᒃᑐᒧᑦ ᐱᓕᕆᐊᕆᔭᐅᔪᒪᔪᒧᑦ. ᐹᕙᓐᓛᓐᑯᑦ ᐊᖏᖅᓯᒪᔪᑦ ᐋᔩᖃᑎᖃᐃᓐᓇᖃᑦᑕᕐᓂᕐᓄᑦ ᑎᒍᒥᐊᖅᑎᐅᖃᑕᐅᔪᓂᑦ ᐊᒻᒪ ᐱᓕᕆᐊᖃᓂᐊᖅᑐᑦ 
ᐃᓄᖕᓄᑦ ᐃᓱᒫᓘᑕᐅᔪᓂᑦ ᐱᑕᖃᕐᓂᓕᒫᖓᓄᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎ ᐊᒻᒪᓗ ᐊᖏᓂᖅᓴᐅᔪᖅ ᐊᖏᖅᑕᐅᓯᒪᔪᖅ ᐱᓕᕆᐊᖅ. 

ᐊᖏᔪᒥᑦ ᐱᐅᖏᑦᑐᓂᑦ ᐊᒃᑐᐃᓂᖃᖏᑦᑐᖅ ᖃᓄᐃᓕᖓᓂᖓᓄᑦ ᐊᕙᑎᖓ 

ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎ ᓴᓇᓯᒪᓂᐊᖅᑐᖅ ᑎᑭᑦᑎᓗᓂ ᐊᒃᑐᐊᓂᓖᑦ ᒪᓕᒃᑕᐅᔭᕆᐊᓕᖕᓄᑦ ᐱᑕᖃᕆᐊᖃᖅᑎᑕᐅᔪᑦ ᐊᒻᒪ ᐱᐅᖏᑦᑐᓄᑦ 
ᐊᑦᑐᖅᑕᐅᑎᑦᑎᓗᐊᖅᑕᐅᓕᓗᑎᒃ, ᑭᓪᓕᖃᖅᑎᓪᓗᒋᑦ, ᐊᒻᒪ, ᐊᑦᑎᒡᓕᒋᐊᕐᓗᒋᑦ ᑕᐃᒪᐃᑦᑐᓐᓇᕌᖓᒥᒃ ᐊᒻᒪᓗ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᐃᑲᔫᓯᐊᑦ 
ᐱᐅᓯᒋᐊᕐᓗᒋᑦ. ᐊᕙᑎᓕᕆᓂᕐᒧᑦ ᖃᐅᔨᓴᕐᓂᖅ ᓄᖅᑲᐅᓯᖅᑐᖅ ᐃᓱᒪᒋᔭᐅᓂᖏᓐᓄᑦ ᐊᕙᑎᓕᕆᓂᕐᒧᑦ ᖃᓄᐃᓕᐅᖃᑦᑕᐅᑎᓂᖏᓐᓄᑦ ᐊᒻᒪ ᐸᕐᓇᒃᑕᐅᓯᒪᔪᑦ 
ᐊᒃᑐᐃᓗᐊᖅᑕᐃᓕᒪᓂᕐᒧᑦ, ᑭᖑᓂᐊᒍᑦ ᐊᒃᑐᖅᑕᐅᔪᑦ ᐱᓕᕆᐊᒥᑦ ᐱᒻᒪᕆᒋᔭᐅᔪᒥᑦ ᐊᕙᑎᒧᑦ ᐊᕕᒃᑐᖅᓯᒪᓂᖓ (ᐊᒃᑐᖅᑕᐅᔪᑦ ᐱᒻᒪᕆᐅᒋᔭᐅᔪᑦ ᓇᔪᒐᕐᒥᓂᒃ 
ᐊᒃᑐᐊᖃᑎᒌᖕᓂᖏᓐᓄᑦ ᐊᕕᒃᑐᖅᓯᒪᔪᑦ (VEC) s) ᖃᓄᐃᓕᖓᓂᖓᓄᑦ ᖃᐅᔨᓴᖅᑕᐅᓂᖓᓄᑦ ᐊᕙᑎᖓ ᐊᖏᔫᔾᔮᖏᑦᑐᖅ.   

ᐊᐅᓚᑦᑎᓂᕐᒧᑦ ᐊᑕᖏᓗᒃᑖᖅᓯᒪᔪᑦ ᐊᒻᒪ ᖃᐅᔨᓴᐃᓐᓇᕐᓂᕐᒧᑦ ᐊᑐᖅᑕᐅᓂᐊᖅᑐᖅ ᐋᖅᑭᒃᑕᐅᓯᒪᔪᖅ ᐊᑦᑕᕐᓇᐃᖅᓯᒪᓗᒋᑦ ᐊᖏᕈᑕᐅᓯᒪᔪᑦ ᐱᓕᕆᐊᒥᑦ. 
ᒫᓐᓇᐅᔪᒥᑦ ᐊᐅᓚᑦᑎᓂᕐᒧᑦ ᐊᑐᖅᑕᐅᔪᑦ ᐊᑐᖅᑕᐅᖏᓐᓇᓂᐊᖅᑐᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᒻᒧᑦ, ᐊᒻᒪ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ 
ᐅᓪᓗᒥᒨᖓᓕᖅᑎᑕᐅᓂᐊᖅᑐᑦ ᑕᐃᒪᐃᑦᑕᕆᐊᖃᖅᐸᑕ ᐊᒻᒪᓗ ᐊᑐᕆᐊᖃᖅᐸᑕ ᐱᖃᓯᐅᔾᔭᐅᓗᓂ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑦ. 

ᐱᐅᔪᑦ ᐃᓅᓯᕐᒧᑦ ᑮᓇᐅᔭᓕᐅᕋᓱᐊᕐᓂᒃᑯᑦ ᐊᒃᑐᖅᑕᐅᔪᑦ 

ᖃᐅᔨᓴᐃᓂᖅ ᐊᒃᑐᖅᑕᐅᔪᓐᓇᖅᑐᓂᑦ ᐃᓅᓯᕐᒧᑦ−ᑮᓇᐅᔭᓕᐅᕐᓂᕐᒧᑦ ᓄᖅᑲᐅᓯᖅᓯᒪᔪᑦ ᐱᐅᔪᓂᑦ ᐊᒃᑐᐃᓂᖃᓂᐊᖅᑐᑦ ᓄᓇᓕᖕᒥ ᐃᖅᑲᓇᐃᔭᓂᕐᒧᑦ ᐊᒻᒪ 
ᐊᔪᙱᓐᓂᖃᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᐊᒻᒪ ᑖᒃᑯᐊ ᑮᓇᐅᔭᓕᐊᖑᔪᑦ ᐱᕈᕐᓂᐊᖅᑐᑦ ᓄᓇᕗᑦ ᒐᕙᒪᒃᑯᓐᓄᑦ. ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ 
ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎ (IIBA) ᓇᓗᓇᐃᖅᓯᓂᐊᖅᑐᖅ ᐃᑲᔫᓯᐊᑦ ᐱᓕᕆᐊᒥᖔᖅᑐᑦ ᖃᓂᒋᔭᖏᓐᓄᑦ ᓄᓇᓕᖕᓅᕐᓂᐊᖅᑐᑦ ᐊᒻᒪ ᕿᑭᖅᑖᓗᖕᒧᑦ 
ᓄᓇᕗᒻᒥ. ᐊᖏᔪᒻᒪᕆᒃ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎᓄᑦ ᐃᑲᔫᓯᐊᑦ  

ᐱᕈᖅᐸᓪᓕᐊᑎᑦᑎᓂᐊᑐᖅ ᓄᓇᕗᒻᒥ ᑮᓇᐅᔭᓕᕆᓂᖓᓄᑦ. ᐊᒥᓱᕈᕆᐊᖅᑕᐅᓂᖏᑦ ᑲᔪᓯᕙᓪᓕᐊᔪᓂᑦ ᐅᔭᕋᖕᓂᐊᕐᓂᕐᒧᑦ ᐱᓕᕆᐊᑦ ᓄᓇᕗᒻᒥᑦ ᐃᑲᔪᕐᓂᐊᖅᑐᑦ 
ᒪᑭᑕᑦᑎᐊᕐᓗᓂ ᓄᓇᕗᑦ ᑮᓇᐅᔭᓕᕆᓂᖓ. 

ᐊᑐᕆᐊᖅ, ᐊᖅᑯᑎᑯᑖᒃ, ᐊᒻᒪ ᑐᓚᑦᑕᕐᕖᑦ ᐱᖁᑎᕐᔪᐊᑦ ᓴᓇᔭᐅᔪᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᒻᒧᑦ ᐊᒃᑐᐊᔪᑦ ᐱᕕᒃᓴᖃᖅᑎᑦᑎᓂᐊᖅᑐᖅ 
ᐱᔭᒃᓴᐅᑲᓐᓂᕐᓗᑎ ᐅᔭᕋᖕᓂᐊᓂᕐᒥᑦ ᐅᐊᖕᓇᖓᓂ ᕿᑭᖅᑖᓗᑉ ᐊᒻᒪ ᐱᐅᓯᑎᑦᑎᒋᐊᕈᓐᓇᖅᑐᖅ ᐱᔭᒃᓴᐅᓂᖏᓐᓄᑦ ᐃᓄᖕᓄᑦ ᐊᖑᓇᓱᖕᓂᕐᒧᑦ ᐊᒻᒪ 
ᐳᓚᕋᖅᑐᓕᕆᓂᕐᒧᑦ. ᒪᕐᕈᒃ ᑐᓚᑦᑕᕐᕖᒃ ᐱᕕᒃᓴᖃᖅᑎᑦᑎᓂᐊᖅᑐᑦ ᐱᓕᕆᓂᕐᒧᑦ ᐊᑐᖅᑕᐅᑲᓐᓂᕐᓗᑎ ᐊᒻᒪ ᐃᖅᑲᖓᓃᑦᑐᓄᑦ ᑐᑭᓯᒋᐊᕈᑏᑦ ᓄᐊᑕᐅᔪᑦ ᐊᒻᒪ 
ᐋᖅᑭᑦᑕᐅᔪᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᒻᒧᑦ ᐱᒻᒪᕆᐅᔪᓂᑦ ᑐᑭᓯᒋᐊᕈᑎᖃᖅᑎᑦᑎᓂᐊᖅᑐᑦ ᐅᒥᐊᕐᔪᐊᓄᑦ ᐊᖅᑯᑎᖏᓐᓄᑦ ᓴᓂᕋᔭᐅᑉ ᑕᕆᐅᖓᒍᑦ 
ᐊᒻᒪ ᕿᓐᖑᐊᓄᑦ ᑐᓚᒃᑕᕐᕕᖕᒧᑦ.  


